
SEVENTH LEGISLATIVE ASSEMBLY OF MIZORAM
(EIGHTH SESSION)

LIST OF BUSINESS

FOR EIGHTH SITTING ON THURSDAY, THE 24th MARCH, 2016
(Time 10:30 A.M. to 1:00 P.M. and 2:00 P.M. to 4:00 P.M.)

QUESTIONS

Questions entered in separate list to be asked and oral answers
given.

PRESENTATION OF REPORTS

Pu NIHAR KANTI CHAKMA to present to the House the Fourth
Report of Committee on Public Undertakings on Action taken by
the Government on the Recommendations contained in the First
Report of Committee on Public Undertakings on the Report of
C&AG of India for the year 2007-2008 & 2008-2009 Relating to
Zoram Industrial Development Corporation (ZIDCO) under
Industries Department.

Pu T. SANGKUNGA to present to the House The Second Report
of Subject Committee-II relating to Tlawva Small Hydel Project
under Power & Electricity Department.

FINANCIAL BUSINESS
DISCUSSION AND VOTING ON DEMANDS

Pu ZODINTLUANGA, Minister to submit to the Vote of the
House various Demands under his charge.

Pu P.C. LALTHANLIANA, Minister to submit to the Vote of the
House various Demands under his charge.

NGURTHANZUALA

Secretary

SPEAKER : In rilru putzia chu tangka ngainatna tel lo ni rawh se; in thil neih
chhun chungah te chuan lungawi rawh u; amah ngeiin “Engtikah mah ka thlahthlam tawp

lovang chia; kal pawh ka kalsan tawp lovang che,” a ti si a. (Hebrai 13 : 5)

Zawhna 99-na kan la ang a, a zawt turin MLA zahawm tak Pu P.C. Zoram

Sangliana i lo sawm ang.

Pu P.C. ZORAM SANGLIANA : Pu Speaker, Starred Question No. 99-na,
Information & Public Relations changtu Minister zahawm takin min chhan atan ka
zawhna chu -

(a) Journalist (Accredited) te tan kan sorkar-in hamthatna engnge a siam sak ?

(b) A siam sak te kim changin tarlan ni se.

(c)  Mizoram chhung leh ram pawnah an chan tur te an chang tha em ?

(d)  Sorkarah MJA-in an harsatna tawh an thlen eng angin nge action lak a nih ?

SPEAKER : A Department neitu Minister zahawmtak Pu Lal Thanzara

chhang turin i sawm ang.

Pu LAL THANZARA, MINISTER : Pu Speaker, Kolasib bialtu
member zahawm tak Pu P.C. Zoram Sangliana zawhna chhanna-te chu :-
(a) Accredited Journalist te tan hamthatna tam tak siam sak an ni.
(b)  Journalist Welfare Fund Grant-in-aid atangin :
1) Journalist boralte ralna ¥ 1,00,000/- (Cheng nuai khat) pek thin an
ni. Hei hi tunah ¥ 1,50,000-a tihpun tura hmalak mek a ni.
(i1) Journalist (Accredited) te tan Mizoram Journalists Welfare Fund
kum 2008 atangin kumtin ¥ 10,00,000/- (Cheng nuai sawm) (Grant-

in-aid) angin budget-ah a dah sak thin a ni. Anmahni leh an

dependent te medical assistance pek thin an ni. A pawisa pek zat hi
an dam loh nat dan azirin pek thin an ni. He welfare fund pawh hi
tihpun tura hmalak mek a ni.
(ii1) Mizoram pawna an zin changin Mizoram House-ah Mizoram
sorkara thawk ‘Official on duty’ te hamthatna dawn ang pek an ni.
@iv) Govt. function /National Day pawimawhah te thutna a bik taka

ruahman sak an ni thin.

(v) Election leh a kaihhnawih thilah entry pass te pek thin an ni.

(vi) Assembly Session-a an luh theihna turin entry pass pek thin an ni.
(vil) Accredited-te tan hian press tour te ruahman sak thin an ni.

(viii) Press Accreditation Card te siam sak thin an ni.

(c)  Mizoram sorkar dan siam chhungah an chanvo tur te pek an ni. Khawpui hrang
hranga Mizoram House-ah an kal changin official duty anga enkawl an ni.
(d)  Mizoram Journalist Association (MJA) ten sorkar-ah an harsatna an thlente

danin a phal chhungah hma lak thuai thin a ni.

SPEAKER : Zawhbelhna, a zawhna neitu Pu P.C. Zoram Sangliana i lo
sawm ang.
Pu P.C. ZORAM SANGLIANA : Pu Speaker, kan Minister zahawm tak

kaltlanga kan chanchinbumi chanvo, an hamthatna hrang hrang han hriat hi lawmawm ka
ti a. Chutih rual chuan MJA member-te hi 200 chuang lai mai an lo ni ve ta a. Tun
budget hi ka enthiam ang anga ka’n en hian Department tam tak hi anmahni kaltlang a
Department-in hmasawnna an neih te, sorkar programme leh chi hrang hrang, anmahni
department-in mipuite hriat tura an tih pawh puanzarna tur bik an han dah hi 170 lakh vel
chauh ni hian ka hre mai a, 8,000 crore zingah hian. Chu chu kan department officer-te
hian an department hnathawh mipuite hriat awm te leh sorkarin mipuite va hriattir tur
awm te pawh hi heng kaltlanga an tihna tura pawisa an dah tlem em em mai hi pawi ka ti

hle a.



605

Tun hma 2006 leh 2007 velah te kha chuan 0.09% vel kha dah thin a ni
tlangpui a. Tunah hi chuan 0.02% dah a ni a. Chumi awmzia chu za-ah pawisa pahnih tih
ang vel chauh hi mipuiten sorkar hnathawh an hriat tur puanzarna atan hian kan lo dah
chauh mai a ni a. Department thenkhatte phei chu tunah pawh hian Pu Speaker, en ila,
dah miahlo te pawh an la awm a ni. Heng ang chi te hi dan ang leh MJA te kaltlanga
mipuite hnena puangdarh tur hian tan la a, tipung turin, tihnem turin kan Minister

zahawm tak hian hma a la thei ang em tih ka zawt belh duh a.

A pahnihna ah chuan, advertisement hi sorkarin a kalpui tum dan chu kan
hre tho nachungin MJA member tam tak tan chuan an lifeline a ni ve tlat a. Chutianga mi
200 chuang laite tan lifeline pawimawh tak a nih avangin tun aia tangkai zawk hian kan
Minister hian, Department hrang hrangah MJA te ngaihpawimawhna leh mipuiten kan lo
hriat tur min hrilhhriatna tur atan hian min tihsak turin hma min laksak thei ang em tih hi

ka’n zawhbelh a ni.

SPEAKER : Er. Lalrinawma.

Er. LALRINAWMA : Pu Speaker, ka lawm e. Kan Minister zahawm tak
chhan atana ka’n zawhbelh chu tun dinhmunah journalist accredited engzatnge awm tih

leh hemi ni tur hian eng tehkhawng nge phut a nih tih ka zawt e.

SPEAKER : Minister-in chhang kawp mai se. Pu Lal Thanzara Minister zahawm

tak 1 lo sawm ang.

Pu LAL THANZARA, MINISTER Pu Speaker, zawhna neitu member
zahawm tak Pu P.C. Zoram Sangliana zawhna kha a sawi ang khan tun budget-ah hian
advertising & publicity atana sum dah chu ¥ 173.08 lakh a ni a. Hei hi nimin lawka MJA

General Conference pawh khan a helh deuh a, beitham an ti deuh a. Chuvangin,

advertising & publicity atana sum dah hi tihpun tir kan lo tum ang. Tin, chutih rualin
department thenkhat, hemi atana sum dah nachang la hre lo te pawh dah ngei turin hma
lak a ni dawn a ni. Tin, advertisement bill hi beisei angin an hmu rang thei lova, sum
harsatna a nih rualin thenkhatah chuan department-a a khawihtu ten an ngaihsak loh
vangte pawh niin an hria a. Hei hi MJA hian Chief Secretary hnenah an thlen tawh a.
Kan Chief Secretary pawhin an bill te hi hren sak lova rang tak taka lo pechhuak thin

tawh turin department hotute a hriattir tawh a ni.

Member zahawm tak Er. Lalrinawma zawhna kha tun chawpchilhah chuan
ka chhang mai thei lova, min lo hrethiam sela, nakinah chiang zawkin kan lo hriattir
dawn nia. Tehkhawng chi hrang hrang a awm a, hei pawh hi chiang zawkin ka la rawn
hriattir dawn che nia. Tin, chubakah tun hnaiah Committee-in hemi tehkhawng te pawh

hi siam belh leh siamthat te an nei a, chuvang in ka chhang mai thei lo che ani e.

SPEAKER : Awle, zawhna No. 100-naah kan kal thei e. A zawhna neitu Dr.

K.Beichhua tunah ilo sawm ang.

Dr. K. BEICHHUA : Pu  Speaker, ka lawm e. School Education
Department changtu Minister zahawm tak hnena ka zawhna chu Mizoram sorkar hian

Education Act/Rules mumal takin kan neiem ?

SPEAKER A department neitu Minister zahawm tak Pu H.Rohluna ilo sawm
ang.
Pu H. ROHLUNA, MINISTER : Pu Speaker, member zahawm tak

Dr. K.Beichhua Starred Question No. 100-na chhanna chu Mizoram sorkar

(Education Department) hian Education Act/Rules mumal takin a nei.

SPEAKER : Zawhbelhna a awmem ? a neitu Dr. K. Beichhua.

Dr. K.BEICHHUA : Pu Speaker, ka zawhbelhna chu, tun sorkar hi term
hnihna leh a chanve kan kal chho dawn tawh a. Term khatna atang khan Education
Reform Commission din a ni a, kei pawhin beiseina sang tak ka nei a, chumi hnuaiah
chuan Expert Committee din a ni leh ta a. Chu Expert Committee chuan report hi

hman theih turin a rawn chhawpchhuak tawh em tih kha pakhatna ni se.

Pahnihna-ah chuan, MLA-ten mahni bial ami transfer dawnin recommend
lovin tumah transfer theih loh tih ang khan order siam a ni a, MLA recommend lova
transfer te kan awm em? Kan awm chuan engzatnge tih kha ka zawhbelhna pahnihna ni
se. Pahthumnaah chuan zirtirtu indaih lohna, a bik takin Science leh Mathematics-ah

hian sorkarin engtinnge hma a lak?

Palina-ah chuan Headmaster leh Maths leh Science-a BSc zirtirtu nei lo
High School leh Middle School engzatnge awm ? Pangana, Mizoram Deficit Mission
School emaw, Private School te emaw, an fee leh kalphung hi sorkar hian a control

em tih kha ka zawhbelh a ni e.

SPEAKER : Awle, Pu Pianmawia’n a phar a, panga a ni tawh a nia,

awle, han zawt hram rawh le.

Pu R.L.PIANMAWIA Pu Speaker, ka lawm e. Ka zawhbelhna chu - tuna
Rules emaw, Act emaw kan neihah khan a tel lo a nih ka ring a. Headmaster
appointment siamah hian seniority-a tih a ni a, chumi seniority-a tihah chuan
appointment an rawn ti a, an zawm leh duh lova, khatiang khan duh lo hlir mai kha
appointment pek chhoh a ngai ta a. Chuvangin headmaster atan hian thawk duh te ngei
appointment pek dan tur Rules emaw, Act emaw kan nei tawh em? Kan la nei lo a nih

pawhin buatsaih mek a ni em tih ka zawt e.

SPEAKER : Le, a zavai khan Minister khan vawikhatah chhang sela, tunah

ilo sawm ang.

Pu HHROHLUNA, MINISTER : Pu Speaker, zawhna neituin member
zahawm tak a zawhbelhna pakhatna Mizoram Education Reforms Commission (ERC)
chu hman theih turin peih a ni em tih chu, hman theih tur chuan peih ani a, tam tak
tihhlawhtlin a ni tawh a. Amaherawhchu, sum leh pai harsatna te avangin sum tul ang
chi ah hian harsatna kan nei a, chu chu la tihfel theih loh tam tak a awm bawk a. Sum

ngai lem lova tih theih ang chi hi chu tunah hian tam tak tihhlawhtlin kan nei tawh a ni.

Tin, a pahnihna MLA recommend lova transfer order chhuah a ni a tih
kha, order chhuah kha a awm lova, verbal-in hei hi chu MLA ten zirna kawngah
mahni bial theuhah hian tan kan lak tlan theihna tur leh min hriatpui theihna turin

zirtirtute transfer leh posting hi department a kan inhrilhna mai a ni.

Tin, a zawhbelhna pathumna Science leh Mathematics zirtirtu indaih
lohna phuhru turin hmalakna a awm em tih chu hei hi tunah hian Department lamin kan
process mek a; indaih lohna hi a tam angreng a, Government High School 50 hian
Science subject zirtir thei tur B.Ssc pakhat chauh theuh an nei a, a nei miah lo hi tunah
hian 9 an awm a, tun dinhmunah hian a belh khawm chuan 59 an awm a. Chuvang
chuan a special-in kan indaihlohna phuhru turin sorkarah recruitment i dil ang u kan ti
a. Tichuan a minimum requirement tak tak tunah hian kan process mek a, DP&AR a
thlen tawh ka beisei a. Annin kan harsatnate min hriatthiampui a, DP&AR leh
Finance lamin min tihhlawhtlin sak theih chuan hei pawh hi tihhlawhtlin theih mai kan

beisei a ni.

Tin, palina kha chu ka chhang tawh a, Science leh Mathematics bik hi Pu
Speaker, tun hmain zirtirtu hran, a subject bik zirtirtu lak a ni ngai lova, general teacher

tih vek a ni a. Chung zingah chuan B.Sc te, B.A. Mathematics te emaw Science leh

Mathematics lo zirtir thei an awm kha chuan a vanneihthlak a ni mai a, chutiang an
awm loh phei chuan a zirtirtu bik hi an awm lo a ni a. Chuvang chuan nikumah
Recruitment Rules hi amend a ni a. Science leh Mathematics zirtirtu tan 30% reserve
ania. Chumi zulzui chuan tunah hian recruitment tih theih beiseiin kan process mek

ani.

Tin, private leh Mission School-a fee chungchang hi a har angreng a.
Amaherawhchu, a theih ang angin hma kan la a, nikum hmasa lam atangin upper
ceiling hei aiin a tam tur a ni lo tiin Department atang chuan order chu kan chhuah a.

Chu chu an zawm tha rih viau chuan kan hria.

Tin, member zahawm tak Pu R.L.Pianmawia’n Headmaster atan
zirtirtuten promotion an rawn neih khan decline a tam thei lutuk a, hei hi an decline
lohna turin Dan siam a ni tawh em tih kha a zawhbelhna a niin ka hria a. Hei hi
Dan han siam ngawt theih a ni rih lova. Tunah hian a tam zawkina an zawm theih
beisei turin Recruitment Rules amend turin kan process mek a, 50% promotion
seniority-in, another 50% hi LDE (Limited Departmental Exam) in tih ni se tiin.
Tichuan, tlema junior deuh te, e.g. 5 years qualifying service nei chinin LDE an exam
theih chuan decline pawh nasa takin a titlem thei ang tih te pawh ngaihtuahna kan nei a.
Administration-ah hian further promotion-ah pawh efficiency awm zawk turah kan
beisei a. Chutiang chuan tunah hma kan la mek a ni. Khati chin kha ka chhan theih chu

anie.

SPEAKER : Zawhbelhna hi a tam tawh viau mai a, pasarih lai a ni tawh

a, kan duhtawk tawh mai dawn em ni ? A zawhna neitu.

Dr. K. BEICHHUA : Pu Speaker, kan Minister zahawm tak khan January

ni 21 khan Computer zirtirtute mahni tana hmang awm ang khan a sawi a, hei hi tak



610

tak a ni em? Mi engzatin nge computer hi mahni tana hmang tih kha ka zawhbelh a

nie.
SPEAKER : Awle, Pu Sangkunga’n zawt ve rawh se.
Pu T. SANGKUNGA : Pu Speaker ka lawm e. Headmaster hi khawtin maiah

hian an lo thih emaw, an pension hian kan buai nghal a ni mai a. Kan Minister leh
Parliamentary Secretary ten hna tha takin an thawk a, min puih an tum nasat nen, an
aiawh turte chuan an duh lo tih vek mai hi tih dan mawlte awmin ka hria a. Headmaster
an han kai dawn khan Education Department-in MPSC-ah hming an va furnish ta a, Dan-
in a phal tawk panel-ah an dah leh a. Anni pawh an kal duh loh kha chuan a zo der mai a.
Hetiang a nih chuan vawikhatah zirtirtu ACR leh tul dang lo ready se. MPSC-ah post
ruah dan a zira candidate list thawn tur zah a awm si a. Entirnan, a qualified chin ACR
tam tak mai lo ready sela. Tichuan an kal duh loh zawh vek khan a dawt leh ami te
hming kha theh phei leh mai se. Kum 10 kalta chhung phei kha chuan kum 3 chhunga
vawi khat an peih hman hi a awm mang lovin ka hria a. Tunah pawh a rang deuh hlek
naa, a muang lutuk deuh a ni. A chhan chu department chuan kan tih tur kan ti alawm tiin
MPSC-ah hming an va thehlut ngei mai a. Anni pawhin an tih tur tiin list an rawn draw
ta a, khami kha duh loan tam lutuk avangin (Speaker : Zawhbelh tur chu i nei lem lo

tihna) Ka zawhbelhna chu kha kha a tih theih em tih ka zawt duh a ni.

Tun ami ang chuan ACR kha hming mamawh bak lo collect vek sela (kum
5 ACR kha) an duh loh veleh list dang thehlut mai se, thla 5 chhung hian vawi 3 helaiah
hian kual hman sela chuan Headmaster kan nei em em ang. Chuvangin, hetianga timuang
tur hi chuan a muan dan hi chu London-ah kum 3 hna tihmuan dan training ta ila hetiang
aia tthmuan dan ka thiam ka ring lo. Chuvangin school tam tak hotu nei lovin an awm
tlat mai zel a. Helai hi chu kan Minister zahawm tak hian min lo hriatsakin hna ruak na
na na, DP&AR, Finance leh Cabinet pawhin a phal tawh si, fill-up theih loh ringawt mai

hi chu a dik lo. Zirna a chhiat chuan ram a changkang thei lo.

A dawt leha ka zawh leh duh chu, Act leh Rules an siamthat lai la la hian
department tinah (Pu Chuaua fiamthu thin angin “Matric (Gau) keini ang ten heng hi kan
han thleng a,” a ti a, Matric Guwahati hnuaia passed tihna a ni a). Promotion hlir a kai a
nih chuan Department hi a changkang thei lo reng reng. Chuvangin, Group ‘A’ ah te hi
chuan MPSC Chairman thar pawh ka sawipui leh tawh a. Direct quota hi tlem tal zuah hi
lo sawipui hlawm teh ka ti leh tawh a. MPSC Chairman apiang hi ka theihtawpin ka
sawipui ve a. Promotion hlir mai chu, casual leave dilna pawh ziak thang mang lo te an
han Deputy Director hi chu, a ni lo tlat mai a. Chuvangin, helai hi Act leh Rules an siam

lai hian direct recruitment quota hi an zuah em ? tih hi ka’n zawt a ni Pu Speaker.

SPEAKER : Aw, phun belhnaah pawh ngai ila, Minister zahawm takin chhang
se.
Pu HHROHLUNA, MINISTER : Pu Speaker, education hi chu a tuiawm

bawk a ni ang e. Zawhna neitu Dr.K.Beichhua, member zahawm takin a zawhna
computer chungchang kha chu ama zawhna ngai zawhna dang a awm a, nakinah a lo

chhuah hunah kan chhang dawn nia.

Tin, member zahawm tak Pu T.Sangkunga zawhbelhna — Headmaster
decline chungchang hi a buaithlak khawp a. Tunah pawh hian Middle School
Headmaster 76 hi zirtirtu atangin promotion tihfel a ni a, posting pawh kan tifel a.
Amaherawhchu, chung ho kan process chhungin pathum an lo retire leh hman a.
Chuvang chuan, 73 ang a ni ta a, a buaithlak khawp a. Tin, decline suh u in tih ngawt
theih a ni lo va, mi’n an tih theih miau loh kha chuan Danin a phal miau avangin an

decline a. Chuvang chuan a nia headmaster hi kan neih hleih theih loh ni.

A process chungchangah chuan tunhma lam hi ka hrechiang chiah lo nain
tunhma lam ai chuan kan tichak ta viau zawkin ka hria a. Tin, ACR te, Vigilance

Clearance te hi an buaipui chhung hi a rei em em mai a. Chuvangin keimahni duh thu a

duh zat zat MPSC-a va tih ngawt theih kha a ni lo va. Anmahnin kalphung mumal tak,
fel tak an neih avangin, chu chu kan dinhmun a ni a. A theih anga rang hi chuan kan
process ve a. Department pawhin tan chu kan la ve viau a ni tih erawh chu min hriatpui

se ka duh a.

Tin, Group ‘A’ promotion chungchang hi, an efficient leh efficient loh hi
chu zawhbelhna neitu kha chiang ber turah ka ngai a, ani Secretary-a pension a ni a,
promotion-a kal chho zelin. Chu chu a chiang ber zawk turah ka ngai a. Chuvang chuan,
a ngaihdan lo tawp hi a sawi emaw ni aw te ka ti mah mah zawk a. Amaherawhchu, ni e,
tunah hian heng hi siamthat chhung hi a lo rei em em mai a. Chuvangin keimahni duh thu
a duh zat zat MPSC-a va tih ngawt theih kha a ni lo va. Anmahnin kalphung mumal tak,
fel tak an neih avangin, chu chu kan dinhmun a ni a. A theih anga rang hi chuan kan
process ve a. Department pawhin tan chu kan la ve viau a ni tih erawh chu min hriatpui

se ka duh a.

Pu T.SANGKUNGA : Pu Speaker, keini pawh exam quota-in kan
chho leh a ni, kha kha a tha tlat. Exam quota hi stage hrang hrang ah hian hei ai hian la

tam se, kan changkangin ka ring.

Pu HROHLUNA, MINISTER : Pu Speaker, chu chu ka sawi zo chiah
alawm. LDE (Limited Departmental Exam) in Headmaster te pawh hi tihchhoh ni sela.
Chutiang chuan tunah hian Mizoram Education Service Rules te kan buaipui chho mek a.
Chungah te pawh chuan a theih chin chinah ngaihtuahna kan hmang a ni tih hi ka sawi

lang tel duh a ni, ka lawm e.

SPEAKER : Awle, zawhna No.101-naah kan kal thei ta a. A zawhna neitu MLA

zahawm tak Pu Lalrinliana Sailo zawt turin i sawm ang.

Pu LALRINLIANA SAILO : Pu Speaker, ka lawm e. Ka Starred Question
No.101 na — Power & Electricity Department Minister zahawm tak ka zawhna chu —

(@)  Mizoram MLA te electric eng/power pek dan a inang vek em ?

(b) MLA te power/eng chhit tur pekah priority pek loh an awm em tih a ni e. Ka

lawm e.

SPEAKER : Awle, department neitu kan House Leader zahawm tak Pu

Lal Thanhawla chhang turin i sawm ang.

Pu LAL THANHAWLA, CHIEF MINISTER : Pu  Speaker,  member
zahawm tak Pu Lalrinliana Sailo Starred Question No. 101-na chhanna chu —
(a)  Mizoram MLA te electric eng/power hi a inang veka pek a ni.

(b)  MLA te power/eng chhit tur pekah priority pek loh an awm lo tih a ni e.

SPEAKER : Zawhbelhna a awm em ? A neitu Pu Lalrinliana Sailo.

Pu LALRINLIANA SAILO : Pu Speaker, ni e, MLA te hi MLA nih avanga a
tha chungchuang leh tha bik nei vek tur kan ni lo tih chu kan hre tlang vek a. Kan zawh
lai hian thudik tak sawi mai ila, nikum Myanmar vela kan zin hlan khan kan line
pangngai min lo cut daih mai a. Krismas bawr vel lai khan kan thim chhen mai a. Tin,
hmanniah hna te kan han thawk a, kan thim thin a. Engvangnge kan ti a, tahchuan a
neituin rawn sawi se an ti a, ka va sawi dawn a, an lo awm lo va. Lehkhate kan thawn a,
Engineer in Chief-te ka phone dawn thin a, a la thei si lo va. Tiang chuan vawi 3 lai ka

phone dawn a, a la thei lo a, lehkhate kan pe a.

Sawi ang khan MLA nih avanga chanvo tha chan hi kan tih tur pawh a ni
chuang lo va. Amaherawhchu, kan vannei a, keini line hi, Tuikhuahtlangah hmanlaiin
Chief Minister-te an awm a, tunah Speaker te. Khami zarzo khan line tha te kan han nei

ve thin a, min lo cut daih mai a. Amaherawhchu, min cut hnu hian kan han hawi chho a,

a then chu a eng vu thin bawk si laiah khan engtizia nge ni a inang ta lo em ni ka tihna
mai a ni a. Kan member thenkhat te pawh hian harsatna an lo nei a. Pu Speaker, ka’n
sawi duh lai chu ram tan hna kan thawk a. Ka sawi ang khan ram hruaitu nih avanga a
tha zawng zawng neih chi a ni lo a. Amaherawhchu, tunah chuan mipui tan, bial tan mai
a ni lo, ram tan kan thawk a. Computer kan khawih a, internet kan han khawih a, kan
laklawh laia power a thi tlat zel mai te hi chu a hrehawm khawp thin a. Chulai te chu
rilruah a awm deuh hlek a, kha kha tihthat dan a awm em? Tin, member te pawhin
harsatna an tawh thu hemi question kan siam hnu leh lo chhuah hnu hian an sawi ve nak
nak a. A mimalin sawi vek ta lo ila. Keimahni tan a ni lo va, ram tan a ni tih kha kan

zawh duhna a ni a.

Pakhat lehah chuan, a inkarkik deuh hlek a, nikum September ni 9 zing
khan kan Chief Minister zahawm tak nen hian ama inah kan sawi dun a, Khawhaiah
khian sub-station tha tak mai min sak sak a. Nikum kha chuan sum dinhmun harsatna
avangin la hawn theih mai loh khan a sawi a. Tunah hian a hawn theih tawh em le? Kan

va nghakhlel ve tih kha ka’n zawt a ni e.

Pu K. SANGTHUAMA : Zawhbelhna Pu Speaker. (b)-na hi ‘MLA-te
power/eng chhit tur pekah priority pek loh an awm em tih hi a chhanna kha ‘pek vek an
ni’ tih a ni a. Hei hi priority pek a lo awm thin em ni tih kha ka zawt duh a. Keini chu
priority pek kan ni lova. Tin, MLA-te hi tunhma atang pawh khan an pek tehchiam awm

ka hre lova. Kha kha khawngaiha min hrilhfiah theih chuan a lawmawm ang.

SPEAKER : Awle, kan Chief Minister zahawm tak sawm ang chhan tur a neih
chuan.
Pu LAL THANHAWLA, CHIEF MINISTER : Pu Speaker, zawhna neitu

member zahawm tak Pu Lalrinliana Sailo zawhna b)-na ka chhanna kha a zawhna han en

chuan Pu Speaker, ‘MLA-te power/eng chhit tur pekah priority pek loh an awm em?’

tiha ‘MLA-te power/eng chhit tur pekah priority pek loh an awm lo’ kan ti a. Kan zavaiin

priority min pe tihna niawm tak a ni.

Tin, consumer-te eng pek chungchangah Danin a phut angin tumah duhsak
bik awm lovin, diltu tupawh service connection pekna tur an in atanga ban hnai ber
atangin connection an la tur a ni a. Chutiang chu hman lai mek, kan kalpui mek dan a ni.
Duhsak leh ngaih pawimawh bik an awm lo. Consumer-te kan zavai khan priority min pe
vek a ni. Hetihlai hian special service connection, ban hnaih ber atanga la lova ban hla
zawk atanga lak phalna sawrkarin a siam hmang mektu engemaw zat an awm bawk a.
Heng consumer-te hian Danin a phut ang bawkin thlakipin ‘extra charge’ an chawi a.
Special service connection hmang thei tur hian bik awm lovin security emaw, natna leh
loh theih lohva power hman tulna bik khawl/machine hmangtute, taksaa phum ang chi
hmangtute hnenah formal taka approval pek thin an ni. Tin, he special service connection
hmangtute hi Aizawl khawpui chhungah mi 201 lai an awm a, an hming pawh neih vek a

ni a. Chutiang chu Pu Speaker, kalphung a ni a.

Tin, Pu Speaker, Mizoramah power hi North-East ah phei chuan a nei tha
ber pawl kan ni a. Amaherawhchu, kan pangchang lu deuh em aw tih te ka ngaihtuah a.
Delhi khawpuiah te pawh khuan kal ila dawr zawng zawngah khuan generator an
inchhawp vek a ni. Chutiang khawp chuan sawrkar a fail ve thei a, chuvangin a fail
palhah chuan a harsat loh nan tiin generator hi an nei deuh vek a. Chutiang chu an ni a.
Churachanpur saw kal thin in awmin ka ring a, a piah lawkah Loktak dil a awm a, power
a awm a, mahsela eng nei chhe ber an ni mai awm mang e aw, tih tur a ni a, kan kal ve
chang pawhin. Mahsela an phun tehchiam lova, sawrkarin a tlin tawk ang kha engtin nge
keimahni zawk hi kan lo inbelhchhahin kan lo inven ve ang tih lam an ngaihtuah a,
chutiang chuan an inveng thin a ni. Chutiang chu tunah pawh hian a kalphung tlangpui a
ni.

Tin, Khawhaia sub-station kha a bialtu MLA zahawm tak hian a dinhmun a

hre zawkin ka ring a, nakinah ka la zawt ang a, min la hrilh ang chu.

SPEAKER : Awle, 102-naah kan kal thei ta a, a zawhna neitu Pu Vanlalzawma,

MLA zahawm tak zawt turin i sawm ang.

Pu VANLALZAWMA Pu Speaker, ka lawm e. General Administration
Department changtu kan Chief Minister zahawm tak chhan atana ka zawhna chu hei hi a
ni:-
a) Delhi, Kolkata, Guwahati leh Silchar Mizoram House te hi chei that tumna a
awm em?

b) Awm ta se, heng House hrang hrang atan hian pawisa engzatnge dah a nih?

SPEAKER : Kan House Leader, kan Chief Minister zahawm tak Pu Lal

Thanhawla chhang turin i sawm ang.

Pu LAL THANHAWLA, CHIEF MINISTER : Pu  Speaker, member
zahawm tak Pu Vanlalzawma Starred Question No. 102-na chhanna chu :-
a) Delhi, Kolkata, Guwahati leh Silchar Mizoram House te chei that tum mek a
ni.
b) Mizoram House hrang hrang atan 2015-2016-ah hetiang hian pawisa dah a ni
a, repairs and rennovation :-
(1) New Delhi - < 80.00 lakh(PWD-ah transfer a ni)
2) Kolkata < 84.00 lakh(PWD-ah transfer a ni)
(3) Guwahati - < 15.00 lakh
(4)  Silchar - 3 15.00 lakh

Hetiang hian ruahman a ni e.

SPEAKER : Zawhbelhna Pu Vanlalzawma, question neitu.

Pu VANLALZAWMA Pu Speaker, ka lawm e. Kha an lo dah diam tawh a.
Khami hrulah khan kan Chief Minister zahawm tak khan a chhan theih tho ka ring a,

ka’n zawh belh lawk duh chu, heng Mizoram House hrang hranga thawktu tur dah
chungchangah hian guideline emaw criteria emaw a awm em aw tih kha ka zawhbelhna a
ni a. A remchang chang kan dah mai nge, chutiang khatiang chu an ni tur a ni heta

thawk tur chuan tih kan nei em tih kha ka zawh belhna ni se.

Pahnihnaah chuan, heng VIP kan tih MLA te leh Minister te, kan Chief
Minister-te, kan Governor thleng pawhin a ni ang chu, hengho chhungkhat laina hnaite
kan House-a thawktuten an lo dawnsawn dan tur leh an lo enkawl dan tur hi kaihhruaina

a awm em tih kha ka zawhbelhna a ni e.

SPEAKER :  Awle, kan Chief Minister zahawm tak chhang turin i lo sawm ang.

Pu LAL THANHAWLA, CHIEF MINISTER : Pu  Speaker, Mizoram
House hrang hranga heng official dahte entirnan, Resident Commissioner te, Joint
Resident Commissioner te, Deputy Resident Commissioner te ang chi hi dan fel takin

service seniority atangin an designation hi siam a ni a.

Tin, a dang hemi clerical staff te leh thil dang dang ho hi chu a tlangpuiin
sorkarin a dahte piahlamah hian mamawh bika insawi emaw, dil deuh ngawng ngawng te
emaw, an pasalte khatianga post an nih avanga kal ve te, khatiang kha an awm deuh nual
a. Kaihhruaina/ruahmanna tha tak a awm a, mahse a nih ang thlap thlap chuan Mizo
zingah chuan zawm theih loh chang a awm thin a. Mamawh bik zualte entirnan, thenkhat
chu an tu leh fate natna khirh tak an vei avanga rawn dil ta te, tunhma atang tawh khan
an awm zauh zauh reng a. A thente phei chu an post-ah khan an permanent ta emaw tih
mai tur khawpa awm rei tawhte pawh an awm a. Chutiang chuan need base-in a tul dan

azirin leh an mamawhna, hrisel lohna te, khatiang a zir khan an kal a ni.

Tin, kan hotute hriat belh atan Shillong kha ka sawi tel lova, Shillong atan
hian Rs. 4 lakhs dah belh a ni a. Main building pawh khu hmanlai building a ni a, la tha

tak chu a ni na in renovation ngaihna lai hmun khawi khawiah emaw a awm ve a.

Tin, Bombay-a Mizoram House kan neih khu mithenkhat official ten thlen
ve theihna tur emaw an ti a. Kan hunlai engtiklai ber nge ka hre lova, cancer vei TATA
Cancer Instititute pan kan thahnem em em mai, chungte tan chuan thlen in a awm lova,
chuvangin Cancer Institute hnai deuhah in luah tur kan zawng a, tun ami khu kan hmuh a
ni a. Khutah khuan cancer patients leh a hruaitute chauh lo chu official-te thlenna tur
atana tih a ni lova. Tin, Cancer Institute leh Mizoram House khu kea kal nan a hla
angreng si, taxi hire dawna a hnaih deuh avanga taxi hman tur awm mang si lo a nih
avangin damlo ho in an hman tur liau liau atan car kan dah a ni. Officer lian thenkhat zu
kal hian hman tawm kan  tum thin a, a rem lo. Cancer patients te leh an escort te tan
chauha tih a ni. Official-a kal te chu anmahni an inenkawl thei a, chuvangin khang ho

kha kan telh lo a ni. Hei hi kan hriat a tha a.

Amaherawhchu, chuti chungin tunah khuan Navi Mumbai-ah hmun tha tak
kan nei a, chungah chuan local contractor-te hmangin kan sa mek a M/S US Roofs
Private Limited, Mumbai kuta dah a ni a. Tih tur tul tulte chhunzawma hma lak chhoh
mek zel a ni a. Kan duh angin an chak lova, amaherawhchu kan innawr chho mek zel a.
Tin, anni hian kan mamawh chuan khawilaiah emaw kan duhna laiah flat, room 4 vel chu
min hire sak an remti a, an sak chhung atan. Tin, an sak hi a floor insem tura tih kan ni,
sum kan neih loh avangin. Sum nei ten an sa ang a, a floor kan insem ang. Chutiang chu

kan inrem dan a ni a.

Shillong-a House kan neih mek bakah khuan NEIGRIHMS-ah khuan
damdawi tlanin kan kal tam a, Mizoten harsatna kan tawk a. Meghalaya sorkar-ah ram

kan dil a, min pe a. Chuvangin, Mizoram sorkar-in Tourist Lodge, Bombay- a cancer

patients te tana lodge a zu ruahman ang khu kan dil a, hmun min pe a. Tunah hian a

sakna tur atan ¥ 200 lakhs NEC-ah kan dil mek a ni.

Tin, Bangalore-ah khuan kan mamawh hle a, Mizo an thahnem a.
Inkhawmna in tur te leh kut ni vang thla han tihkhawmna tur te. Hmanah engemawti
laiah khan Indhira Nagar, an prime area-ah ram min pe a, khutilai sorkar khan B.S
Yeddyurappa, Chief Minister-te hovin. Chutah chuan contractor-te ruatin foundation
stone te pawh kan phum tawh a. Private Hospital lo ding tur bul a ni a, a remchang dawn
hlein ka hria a. Mahse, kan awm loh hlan khan a lo bo ta daih a. Tunah khuan kan dil
thar leh a, B.S Yeddyurappa Chief Minister nih lai atang tawh khan prime land thui tak
leh zau tak min pe a. A hmunah pawh kan zu kal a, a sir awl a la awm a chu chu kan dil
belh a, tunah hian ¥ 30 lakhs pek belh chuan pek min remti a. Chutah pawh chuan a sak

dan tur kan sorkar hotuten an ngaihtuah mek a ni.

Tin, Imphal-ah Airport kawngah khuan hmun kan nei a, a tha viau a.
Mahse, chuti tehchiam a kan mamawh vak loh avang leh sum kan neih mai loh avangin a

sak hi chu kan hotuten ngaih pawimawh hmasakah an la nei thei lova.

Tin, Churachandpur-ah hmanlai atang tawhin ram kan nei bawk a, mahse
in kan la sa lova. Khulaia kan Mizo hnahthlak hoten in sak an nghakhlel hle a . Tin, kan
hotute rilruah chuan Mizo hnahthlakte insuihkhawmna kawng atan te pawh tangkaina a
neih takin Manipur-a Mizoram House han dah ve kha a tha ang a tih ngaihtuahna a lang

a. Chutiang chuan kan hotuten an ngaihtuah chho mek a ni.

Tin, hmanah Pune-a kan kalin Mizo an lo thahnem viau a, anni chuan
House an mamawh thu an lo sawi a. Chief Minister, Devendra Fodravis, tun ami ni lo, a
hma ami hnenah khan, Congress-ah kan dil a, mahse min ngaihtuah sak hman lova. Tuna
Chief Minister thar khu vawi hnih kan inhmu tawh a, ka hrilh a, “ Kan lo ngaihtuah ang

e” a ti a. Mahse tunah tak hi chuan a dinhmun kan hre ta rih lo a ni.

Chutiang chu Mizoram House hrang hrang dinhmun a ni a. TATA Cancer
Institute hian New Town, Kolkatta-ah branch tha tak an rawn din dawn tih hriat a nihin
Kolkatta-a New Town an tihah khuan tunah khuan Mizoram House tha tak sak a ni a. A
tirah chuan damlote leh escort te tan chauh ni se tih a awm a. Mahse a sak a tha a, airport
a hnai a, chuvangin, top floor hi chu senior officials-te leh MLA, public leaders-te leh
Minister-te tan dah ni se tih a ni a. Tunah khuan top floor-a room 4/5 vel khu chutiang

chuan ruahmanin dah a ni e. Pu Speaker, ka lawm e.

SPEAKER : Pu Vanlalzawma.

Pu VANLALZAWMA Ka zawhna 2-na kha min chhan theihnghilh niin ka
hria a. Tin, han din takah chuan zawhbelhna tura ka lo hisap pakhat, Churachandpur leh
Manipur lama kan hmun neih cheibawl dan tur te a rawn sawi nghal a, a lawmawm hlein
ka hria. Ka zawhbelhna pahnihna kha, VIP- te vua leh vang hnaivai an lo dawnsawn dan
tur lai hi staff lam ngaihtuahna lam atangin an buai ve viau thin a, a then hi chu polite em
em an awm a, a then hi chu chhungte zara intithei fe fe hi an awm a. Kan hotute an kal

kha chuan a tha mai a, mahse, chutiang ni lem lo te pawh an awm a.

Tin, Pu Speaker, pakhat chiah ka’n sawi leh lawk duh chu, a thawk tur
thlan chungchangah hian, a awm tur thlan chungchangah hian kan ngaihtuahna kan seng
nasa thovin ka ring a. Officer rau rauah pawh public relations lam zei deuh hi a tha
khawpin ka hria a, ho te a nih laiin. Tunhma deuh ka han ngaihtuah khan officer thenkhat
hi chu House-a an zu awm hian an invawrh kang a, a then hi chu an awm hma aiin an
hniam, mipui leh a thlengte mit hmuhah tih te pawh a awm a. Chungte pawh chu ka’n
sawi belh ve zawk duh a. Ka zawhna pahnihna kha, khatiang kan VIP-te vua leh vang an

lo dawnsawn dan tur hi engemaw kaihhruaina kan nei em tih kha a ni, ka lawm e.

SPEAKER : Kan Chief Minister zahawm tak chhang turin sawm leh ila.

Pu LAL THANHAWLA, CHIEF MINISTER : Pu Speaker, VIP-te vua leh
vang, chhungkhat lainate lo dawnsawn dan tur guidelines tha tak kan neih ka hre lova.
Amaherawhchu, tuna member zahawm takin a rawn sawi ang khan, mihring hi kan inang
lova, demanding deuh te, inti lal deuh te an awm a, chutiang vua leh vangte chu kan
Resident Commissioner, Mizoram House- te hian an ning thei thin khawp mai. Tin,
MLA zingah pawh hian inti lal deuh, inti thu deuh kan awm a. ‘Chumi khami room min
pek loh chuan ka lo kal dawn lo, in tihruah hma chu ka lo kal dawn 1o’ tih ching te pawh
an awm a. Tin, motor an pek te pawhin duhthlang deuh ngat an awm a. Mahse, Pu
Speaker, kei hi chuan Pathian khawngaihna in, khatiang kha ka la ti ngai lova.
Opposition kan nih laia zan dar 9:30-a min hnawhchhuah pawhin ka chhuak mai a,
midang an lo thleng dawn an tih avangin. Tin, chumi House-ah chuan a thleng tur a ni lo
an tih pawhin ka thleng lo mai a, ka tum lo mai a. Min pek ang apiang hi ka dawng mai
a. Opposition Leader ka nih ve zawk thinah pawh a changin min pe a, a changin min pe
lova, a chang chuan ka hman lai te pawh min chhuhsak mai a. An thu a nih avangin an

mi enkawl ang zel khan ka awm a.

Chuvangin, intilal deuhte leh intithu deuhte, VIP-te vua leh vang enkawlna
dan hi chu tu sawrkar mahin an neih ka ring lova. Kan Resident Commissioner-te leh kan
Liaison Officer, khatiang JRC-te ho, anmahni mimal courtesy-ah khan a innghat deuh
berin ka ring a ni. Tin, dan hnuaia awm an nih avangin tumah hi intih lal khum vak lo ila,
demanding vak lo ila, an mi lo treat dan apiangin awm mai ila, keimahni lamah chuan
lungawina a tam ber a. Khang zawng zawng kha ka tawng vek tawh a, hnawhchhuah ka
tawng tawh a, motor chhuhsak ka tawng tawh a, pek duh loh ka tawng tawh a, entitle ve
reng kan nih lai pawhin. Chuvangin, keimahni lamah vui lo ila, kan hlim ber mai, kan
lungawi ber mai. Amaherawhchu, engtinnge an vua leh vangte kan lo enkawl ang tih
erawh chu kan Officer-te judgment-ah leh an courtesy-ah a innghat deuh berin ka ring, tu

state sawrkar-ah mah guideline a awm ka ring lo.

Tin, kan Mizoram House enkawltute hi hriatthiam an tul a. Keini chu
Mizoram House a nih avangin Mizo zawng zawng hian kan entitle emaw kan ti vek mai
a ni. Tumkhat chu kan Chief Secretary mangangin House dangah a kal kual a, Nagaland
tih loh chu entitle loh chu an thleng lo tih kha an lo hrilh dan a ni a. Mahse, keiniah
chuan tih ve ngaihna a awm lova, lo ti ta ila chu, a titu sorkar kha chu sorkar
anchhedawngah min chhuah dawn si a. Chuvangin, a duh duh hi an thleng mai a. Ni 15
aia rei a awm theih loh tih pawhin thla 2-te an awm lui a. Physically-a han in evict chi a

ni bawk si lova, kan indawh tawn ngawt ngawt a tul a ni deuh ber e.

SPEAKER : Zawhna No. 103-naah kan kal thei ta a, a zawhna neitu Pu

Lalruatkima, MLLA zahawm tak zawt turin sawm ila.

Pu LALRUATKIMA : Pu Speaker, Starred Question No. 103-na, School
Education Department changtu Minister zahawm tak chhan atan :-
a) Sawrkar enkawl leh sawrkar atanga hamthatna dawng Primary School, Middle
School, High School leh Higher Secondary School engzatnge awm?
b) School tan hun hman mek ennawm tumna a awm em tih ka zawt e.

*Speech not corrected.

SPEAKER : Department neitu Minister zahawm tak Pu H. Rohluna

chhang turin sawm ila.

Pu H. ROHLUNA, MINISTER Pu Speaker, member zahawm tak
Pu Lalruatkima Starred Question 103-na chhanna chu :-
a) Sorkar enkawl leh sorkar atanga hamthatna dawng Primary School, Middle
School, High School leh Higher Secondary School 2794 a awm mek.
b) Tun dinhmunah chuan ennawn tumna a awm hran lova, mahse, ‘State
Level Study Group on school timing’ report atangin a tul chuan sorkarin a

la ngaihtuah ang.

SPEAKER : Zawhbelhna, a neitu Pu Lalruatkima.

Pu LALRUATKIMA : Pu Speaker, kha school pawh kan nei tam a. Chutihlai
chuan school tan hun hman mek hi sawiselna te pawh a tam a. Ni 24.9.2012-a Co-
ordination Committee on traffic management-in a sawihona bul an rawn tan kha ni awm
tak a ni a, Aizawl traffic jam tihziaawmna tur atana rawn intan niin a lang a, a zirmiten
an sawi danin. Chutah chuan National Curriculum Framework, 2015 chapter 4-ah hian
school tan hun chungchang chu a school thuneihna leh khawtlang inrelbawlna hotute
nena sawiho a ruahman mai turin he thil hian a ti a. Amaherawhchu, chutah chuanin tuna
kan hman mek laiah hian khawtlang boruak, sik leh sa leh khawtlang eizawnna leh
nunphung mila her rem a ni em? Hengte hi criteria-ah kan hmang em tih ka zawhna ni

sela.

A dawt lehah chuan mahni khua emaw, an venga school nei lo school
naupangte, school bus nei chuang bawk si lo, mi tam tak kein Kilometer tam tak kal ngai
ang chi te kha an harsatna sawrkarin a hria em? Hria ni se, engtinnge ruahmanna a siam

tih kha ka zawhna ni leh sela.

Tin, a dawt lehah chuan Education Reforms Commission kha kan hriat
angin May 8, 2009 khan din a ni a. Chumi an report pawh chu July, 2010 khan thehluh
tawh niin a lang a. Chu chu eng chen nge Reforms Commission hmalakna kha

tihhlawhtlin a nih tawh tih ka zawt tel a.
A tawp berah chuan Middle School zirtirtu MPSC kaltlanga lakte kha
appointment pek an ni tawh em? An awmna hmun turah vawiinah hian an awm tawh em

tih kha ka zawhna a ni e.

*Speech not corrected.

SPEAKER : Pu Rinawma’n zawt law law se, chumi zawhah a chhang
dawn nia.
Er. LALRINAWMA : Pu Speaker, ka lawm e. Ka zawhbelhna chu, school

tan hma a lo ni a, zingah tunhma ai zawngin chaw ei hma te a lo ngai a, thu kan dawn
tam berah hian ‘kan faten chaw an ei tha lo khawp mai’ tih hi a tam khawp a. Hemi
chungchangah hian, school tan hma a lo nih tak avanga naupanga a nghawng, an

hriselnate hi zirchianna a awm em Lo awm lo ta se, zirchian tum a ni em tih a ni e.

SPEAKER : Kan Minister zahawm tak chhang turin sawm ila.

Pu H. ROHLUNA, MINISTER : Pu Speaker, member zahawm tak zawhna neitu
zawhbelhna, school tan hma hi Aizawl traffic jam vang a ni em tih hi hei hi a ni lo a ni.
Kawng hrang hrang atanga tehin hei hi kan hnam nunphung siamthatna atan a tha ang
tiin sorkarin a ngaihtuah a, chuvangin, school tan hma hi tih a ni. Hei hi mi tam takin an
sawi thin a, tun hma chuan an lo sawi ri a ni mai thei a. Mahse, Pu Speaker, ka hun
hnuah chuan, ‘ka’ han ti khanglang ila, traffic jam tihrehna atana ngaihtuahna hman

avanga he thil hi tih a ni lo tih he House hi ka hrilh duh a ni.

Tin, a pahnihna-ah chuan National Curriculum Framework zulzui hian
School Management Committee-te leh school in an duhdan angin a kal mai theih loh em
ni tih niin ka hria a. Hei hi Pu Speaker, state hrang hrang in kan zawm vek lem lova.
Education hi Concurrent List a nih angin state sorkarin kan duh angin kan kalpui thei a.

Chuvangin tha zawk ni a kan hriat angin kan kalpui mai a ni.

Tin, a zawhbelhna pakhat a criteria tih laite kha ka lo chhinchhiah hman
chiah lova. An venga school nei lote tana harsatna take care turin state leh district
level-ah committee-te pawh kan din a State level-ah chuan School Education Secretary a

chair a, district level-ah chuan Addl. DC, chung arrangement chu State Transport

Deaprtment-te leh Town Bus owners-te telna committee, district chhunga harsatna
awm thei te lo en thli thlaia a solve dan lo ngaihtuah turin nikum lamah khan

din alo ni tawh a, annin a theih ang angin hma an la chhovin ka hria.

Tin, Mizoram Education Reforms Commission report a hlawhtlinna
Pu Speaker, ka sawi dawn chuan darkar lam a ngai ang a, kha kha han sawi vek
sen chu a nilo ang a. Nichinah khan tawi tein zawhna hmasaah khan ka sawi
tawh a, a hlawhtlinna tam tak vawiinah kan nei tawh a. Tin, nichina ka sawi ang
khan sum ngai lova han tihhlawhtlin mai theih Administrative Reform ang chi te,
tunhmain SDEO in direct-in Directorate a dawr a, district-a kal chho lovin;
District-in Directorate direct-in a dawr bawk a. Hetianga a inkhaidiat dan fuh
tawk lo te pawh siamthat a ni tawh a. Chutiang chuan vawiinah  school
administration a theih ang angin siam that chhoh mek zel a ni a. Chutiang chuan
duhtawk mai ila thain ka ring a. A bu te pawhin hemi kan tihhlawhtlinna te
pawh hi kan siam a, nakinah remchan hunah kan member zahawm tak hi kan la

pe thei turah ka ngai a.

Tin, MPSC-in school zirtirtu a lak te kha Pu Speaker, an post-na

turah post vek tawh a ni.

Tin, member zahawm tak Er. Lalrinawma zawhna school tan hmain
a nghawng zir chian a ni tawh em tih chu nichina ka sawi ang khan, state level
study group-te dinin chutiang chuan district level-ah te indinin, questionnaire te
siamin a theih ang angin hei hi hma lak chhoh a ni a. An report-te pawh
compile chhoh mek a ni a. Tichuan a hranpaa naupang a nghawng dan te, an
hrisel dan te erawh chu chipchiar taka enna erawh hi chu kan la nei lova. Tin,
hun pawhin ala daih lo a ni, session khat kan han hmang a, tun hi session khat

kan hmanna chauh a ni a. Chuvang chuan kum 50 chuang timing kan lo hman

tawh her rem hi session khatah chuan engkim a fel vek thei hrihlo a ni tih hi Pu

Speaker, ka’n sawi tel duh a ni. Ka lawm e.

SPEAKER : Zawhna hun a tawp ta a. Tunah chuan paper present tur
pahnih kan nei a. A hmasa zawk hi presentation of report, Pu Nihar Kanti
Chakma, member zahawm tak, Committee on Public Undertakings Chairman ni
bawkin ‘The First Report of Committee on Publilc Undertakings on the Report of
C&AG of India for the year 2007-2008 & 2008-2009° hi rawn present turin ilo

sawm ang.

Pu NIHAR KANTI CHAKMA : Pu  Speaker, ka lawm e.
Vawiina report ka present tur hi Integreted Instructural Development Centre
(IIDC)  chungchang C&AG report 2007-2008 leh 2008-2009 ami Industry
Department hmalakna a ni a. Committee-in 8.7.2015-ah he House zahawm takah
hian House report a lo pe tawh bawk a, recommendation te pawh a siam a. Chu
recommendation a siamah chuan department angin hma an lo la a. Chu an
hmalakna chu Committee-ah a rawn submit leh a ni. Committee-in ngun taka a

exam hnu ah hian further recommendation a siam a ni.

Pu Speaker, i phalna leh House zahawm tak remtihnain Fourth Report of
Committee on Public Undertakings on action taken by the Government on the
Reccomendations contained in the First report of Committee on Public Undertakings on
the Report of C & AG of India for the Year 2007-2008 & 2008-2009 relating to Zoram
Industrial Development Corporation (ZIDCO) under Industries Department hi he House

zahawm takah hian ka rawn present e. Ka lawm e.

SPEAKER : A copy kha sem ni se. Aw le, tunah hian paper dang present tur

a awm a, Pu T. Sangkunga, member zahawm tak leh Subject Committee-II

Chairman ni bawkin ‘The Second Report of Subject Committee-II relating to

Tlawva Small Hydel Project’ tih hi House-ah present turin ilo sawm ang.

Pu T. SANGKUNGA : Pu Speaker, ka lawm e. Subject Committee-II
chairman ka nihna ang in The Second Report of Subject Committee-II ka rawn
present dawn a. He committee-a member te chu - Pu P.C. Zoram Sangliana, Pu
Nihar Kanti Chakma, Pu R.L. Pianmawia, Pu Vanlalzawma leh Pu Lalruatkima te an
ni a. Tlawva Small Hydel Project hi Khuangthing bul ami a ni a, khuah zawh ni ta
se fur lai chuan Champhai District-in a eng hi an chhi seng dawn loa ni a.
Amaherawhchu lean period-ah, thal lai hian eng a pechhuak thei dawn miah lova.
Chumi thu leh an hna 2015 March-a zawh tur hi 2021-ah an zo lovang tih engineer
ten an sawi avangin Committee hi study turin kan han kal ta a. A department
hotute koh an ni in tih dan tur hrang hrang departmental discussion te kan neihpui
a. Kum 1 chhunga zo turin kan inrem a, nakum March 2017-a hawn theih turin
a contractor-te leh department te nen thuthlukna kan siam thei a, kan lawm em
em a, chuchu ka’n sawilang tel duh a. A khuaptute hi NORTECT an ni a. Department
ngaihdan hi chuan kum khat chhunga an hna zo tur chuan excavator 4, tripper 7 leh
JCB 1 leh labour 300 an neih a ngai a, Khawbung-ah account hawn a ngai an ti
bawk a. Chung zawng zawng chu thla 1 chhungin min tihsak vek thei a. Tichuan
contractor tha lo tak kha Committee leh Department tan nasat a zarah contractor tha

takah an chhuak a.

Tin, khilama kan kal pawhin a thawktute ‘enge progress’? kan ti a,
kan ko zat zat a. Kolkataa kan zin pawhin an hotupa ka kova. Tin, engineer te an
fel hle a, Engineer-in-Chief leh an Secretary te an han kal a, chutiang chuan
nakum March-a zawh ngei an inbeisei a, Subject Committee hi kan lawm hle a.
Department dang te chu kalpahin kan han ti mai mai a ni a. He hna tha taka an
thawk hi he House pawh hi kan hriattir hi a phuin kan hria a. Tichuan Pu

Speaker, iremtihna leh Subject Committee-II in an authorize angin second Report of

Subject Committee-II relating to Tlawva small Hydel Project under Power &
Electricity Department chu he House-ah hian lawm takin ka present e. Ka

lawm e.

SPEAKER : A lawmawm e, a copy kha sem ni se.

Kan member zahawm tak Pu S. Laldingliana’n chhungkaw lam
harsatna avangin House-a awmloh phalna a rawn dil a, kan phalsak a ni tih kha

House hriat atan ka rawn puang a ni.

Tunah chuan Financial Business-ah kan kal tawh ang a, vawiinah
hian demand 2(pahnih) kan lakawp leh ang a. A hmasain Pu Zodintluanga’'n a

demand 22, 25 leh 46 te hi House-ah hian rawn submit se, amah ilo sawm ang.

Pu ZODINTLUANGA, MINISTER : Mr.  Speaker  Sir, on the
recommendation of the Governor of Mizoram and with your permission Sir, I
move the Demand Nos. 22, 25 and 46 for < 3,83,33,82,000/- only for
meeting expenses during 2016-2017 in respect of the following departments :-
Demand No.22 Sports & Youth Services Department -3 16,94,43,000
Demand No. 25 PHE Department -3 1,86,36,74,000
Demand No. 46 UD & PA Department -%1,80,02,65,000
Total - ¥ 3,83,33,82,000

Thank you sir.

SPEAKER : Awle tunah chuan a dang kan han la leh rih ang a, Pu P.C.
Lalthanliana’n a demand No. 19, 29, leh 32-na te House-ah rawn submit sela, tunah i lo

sawm nghal ang.

Pu PC. LALTHANLIANA, MINISTER : Mr  Speaker Sir, on the
recommendation of the Governor of Mizoram and with your permission Sir, I move the
Demand Nos. 19,29 and 32 for X 2,16,11,56.00/- only for meeting expenses during 2016-
2017 in respect of the following departments :-

Demand No. 19 Local Administration Department -3 13, 79,61, 000.

Demand No. 29 — Social Welfare Department -3 1, 31, 40, 47, 000.
Demand No. 32 Horticulture Department -3 70, 91, 48, 000.
Total : -3 2,16,11,56,000.
Thank you sir.
SPEAKER : Awle, sawihona kha kan lakawp leh mai ang a. A sawihona

kan tan tak tak hmain kan Parliamentary Affairs Minister Pu R.Romawia’n pawn
lamah tih tur pawimawh tak a neih avangin hemi zawhah hian chhuah a rawn dil

a, kan phalsak a ni tih kha ka puang e.

Tunah chuan sawihona kha tan tawh mai ila, a hnuhnung nih hi i

inchuh lo hram ang u, hunin min nghak si lova. Pu J.H. Rothuama.

Pu J.H. ROTHUAMA Pu Deputy Speaker, ka lawm e. House-ah hian a
senior lam kan ni bawk a, ka ding tam lo khawp a. Amaherawhchu, vawiinah
hian kan Sports Minister te, kan LAD Minister te hnathawh, a bik takin kan bial
chhungte han en pawhin a lawmawm zia kan hmu a. Hetianga a hnathawk tha
kan Minister-te chanvo kan sawikhawm ni hian ngawi mai mai thei ni bikin ka

inhre lova, tawite han sawi ve ka duh a.

A pakhatnaah chuan kan Sports Minister hian Champhai, Zotlang-ah
Sports Complex tha deuh mai min rawn din sak a, chu chu Mizoram tan pawh

field lian ber, complex lian ber anih ka ring a. Tin, intlansiakna te, inkhelhna chi

hrang hrang kha tunah khian an peih ti tih tawh a, amaherawhchu, kha kha awm
mahse mipui lampang tan hian field kha a hman hleih theih lova. Grass phah a
lo ni a, khatianga an han chei kha chuan abik deuh hleka inkulh nan te, sports
mi te, school naupangte emaw, khatianga hman tur kha a lo ni tawh ang a.
Chuvangin, field dangte pawh kan han ngaihtuah leh a, chungte pawh chu tunah

hian hma min laksak mek a.

Tin, Champhai Jail Vengah khian field tur kan lei a, keima MLA
fund atangin kan laih tir ngat ngat a. A chhan chu Champhai-ah khian Chhangphut
Field kan nei a, min tihchangtlun sak tawh khawp a, public han inkhelh luai luai
theih lohna khawpin kan dah rih a, field dang khi kan nei lova, chuvang chuan
Champhai khawpui tan khian an inkhelha an practise-na thin tur field kha
ngaihtuah a ngai a. Chu chu Jail Vengah Soil Department-in tunhma a an lo neih
thin, hman tawh loh kha field atan kan pe a. Chu chu tunah khian kan lai mek
a, khi pawh khi field puitling tha taka siam kan tum a. Khi khi kan Sports
Minister pawh hian min hriatpui sela ka duh a. A chhan chu Champhai khawpui
khian inkhelhna, hetah tuna thalai inkhawmpuina field zu pan khi a thlang deuh
hlek an ti thin a, khi khi kan nei bawk nachungin, khilai khi hmun remchang

dang khawpui tan khian kan han ruahman leh a ni a.

Tin, Sports lamah hian kan ram hi kan thang chak a, kan ngaithla
tawh thin a, kaihhruaina duhawm tak hnuaiah chak takin khawvel pumpuite pawh
hi kan la hawlh ve phak ang tih kan ring a. Tunah chuan India rama captain-a
an dah kha Mizo pa football thiam a ni a, ka hresual em phei chu ka hre lova.
Khatiang khan hmasawnna rahbi hrang hrang kan Chief Minister-in alo tuipuina,
engkim a lo ruahmanpuina zarah kan tawng chho a ni a, a lawmawm tak meuh

meuhin ka hria a, chu chu vawiinah hian sawi lo thei ni ah ka inngai lova.

Tin, PHE lamah hian Kelkang hi kan hriat angin nikum lamte kha
chuan mipui hrang hrangin kan pan nasa a, mikhual an ngah a. Tunah chuan an
lo tin deuh tawh pawh a ni thei a. Amaherawhchu, an tui lak hrim hrim khi
Champhai khawpui tui khi an rinpui ve a, chu chu engemaw chen kha an pek
mumal loh avangin tui khi an tlachham deuh reng a. Kan Minister zahawm tak
Pu Lalthanzara han kal khan PHE lamah sawiin tuitha takin a pek tir a, chu chu
mipuiin an ring a, a lawmawm khawp a. Amaherawhchu, a hnu zel atana
pawimawh turin PHE te hian khawthlang lampangah, an khaw hnuaiah pump chho
turin tunah khian an ruahman mek a. A kawngte buaipui a nia, lungrem chi
hrang hrangte pawh contract pek vek tawh a ni a. Khatiang khan hna bul an tan
chho mek a, chak taka hengte hi min kalchhohpui tur a niin ka ring a, chutah
chuan theihtawp a chhuah leh ngei ang tih pawh ka ring a, chu chu kan sawi tel
duh a, kan lawm em em a. Khilai Kelkang mipui te leh bial mipui te tan a lawmawm tih

ka sawi tel duh a.

Tin, nimin lampang daih tawha kan thil tawn tawh polytechnic Tlangsamah
khan an sa a, khi, in a ding ve thut mai a. Khatih laia kan Minister ber kha tunah a awm
tawh lo nachungin, department dang a chang tawh nachungin ka sawi duh a. A in sak tur
chin chu zawh a ni a, ama’rawhchu, a rei tawh a, ramria awm a ni bawk nen; a electric te
leh a chhuat thingphel te thlengin, darthlalang te tih keh a ni a. Khatiang khan luah loh na
na na chu engemaw chen kha chowkidar an dah bawk si lova, chutianga sawisakin a
awm a. Mizote hi kan sual kan ti dawn nge ni, kan kut te a hlei bawk a. Khatiang kha a ni
a. Tunah chuan chowkidar te pawh an dah tawh niin ka hria a. Khing khi engtikah nge
an luah ang, hmun hrang hrangah hian khawpui hrang hrangah hian sak a ni tawh a tih te

pawh kha ka’n sawi tel duh a.

Tin, Pu Thanliana department-ah khan LAD hi Mizoram mipui hian kan
chhawr tangkai khawp mai a. Khawtinah, hmuntinah a tam emaw, tam lo emaw

vengtinah, Champhai khawpui chhungah te, a chhehvelah te, Mizoram hmun dang

dangah te pawh a ni a. Hna te an han pe a, khang kha culvert siam tur te emaw, step siam
tur te emaw, hall repair tur te emaw, khatiang chi hrang hrang inpek khan changtlung
takin kumtin cheng engemawzat man hna hi kan thawk thin a ni. Amaherawhchu kumin
hian kan nei dawn ta lo niin ka hria a. Hei hi pawi ka ti khawp mai a. Heng hi neih leh
theih hram ni sela, central-in min rawn tihtawp sak a nih pawhin kan Planning lam atang

hian mipui development hi a khairualin mipui ten kan chang a.

Tin, thingtlang hmun khawilai emaw, ramri depa awm MLA te hi chu
tlemin kan la vannei deuh hlek a. A chhan chu Border Area Development Fund atangin
pawisa kan la dawng thei a. Khatiang dawng phak ve si lo, khawpui chhung leh
thingtlang ang a kan bial tam takah hian hna engmah a awm thei lo tluk a lo ni a. An
khua hi a har ngawih ngawih a ni tih hi kan hria a. Chuvangin, heng LAD lam atanga kan
hmalakna chi hrang hrang te tuna chhunzawm thei lo tur anga han lang ta te pawh hi kan
Minister te leh kan Chief Minister hote thlengin chhunzawm leh theih hram dan hi
ngaihtuah ni sela, kan ram tan hian a lawmawmin ka ring a. Tin, LAD atangin hna tam
tak an thawk tawh a. Kan bial chhung ah te ngei pawh chung chu thil chhinchhiah tlak
tak tak tam tak thawh a awm tawh a ni. Heng zawng zawngte avang hian a lawmawm

kan ti a.

Tin, fahrah enkawlna te hi (LAD lam atanga Home an neih ang te nei kher
lo mabh ila) khing Champhai velah khian a awm ve a. Khing te pawh khi min hriatsak a,
engemaw tanpui tlak an nih chuan (ma’rawhchu, mimal hamthatna tura an siam te a nih
chuan kha kha ka sawi tel lova) mipui vantlang tana tha tur thilah chuan min enpui deuh
turin ka’n ngen duh bawk a. Tin, nasa taka an hnathawh hrang hrang en hian tunah hian
kut phuar ang deuh hi an ni em kan Minister hi tih ka ngaihtuah a. Ma’rawhchu, a
chanvo hrang hrang department-ah hian tihtur tam tak a la awm thei a. Khing lai bial a lo
duh sak tawhna zawng zawngah te leh Mizoramin kan lo tangkaipuina zawng zawngah
khan lawmthu ka sawi duh a. Chu chu Pu Dy.Speaker, ka’n sawi ve duh a ni e. Ka

lawm e.

DEPUTY SPEAKER : A lawmawm e, a hmasa ber atangin hun kan hmang
thiam tan a, hman thiam tum zel ila. Tunge han sawi ang? Kan phar lawk loh chuan ka
wind-up tir dawn a nia, vawiin chu kan strict deuh hlek tawh dawn. Aw, Pu

T.Sangkunga.

Pu T. SANGKUNGA : Pu Dy.Speaker, ka lawm e. Demand No.22-na
Sports & Youth Services department hi ka sawi duh a. He department hi a bik takin
Under Secretary te, Deputy Secretary te, Joint Secretary te ka kai hmasak berna
department a ni a. A dangah kan kual kan kual a, ka kaisanna department a lo ni leh thin
a. He department hi ka awm reina ber department ni hialin ka hria a. Kum 10 kalta a kan
hmasawn loh dan te ka ngaihtuah a, playground pakhat tal phul lem phah kan chak ve
thin a, Assam Rifle playground tal hi chu phah thei ila kan ti a, kan sawi kan sawi thin a.
Kum kha leh chen chhung khan pakhatmah kan phah thei lova. Tunah hetianga hockey
playground 2, football ground 4 leh a dang tih mek tur an in hmur ta tuam tuam mai hi

Minister changtu leh a officer te an fakawm ka ti a.

Tin, medal an lak zozai te, engtinnge lawman te an pek? Infiam mi heti
zozai hi engtinnge an thawn theih tih te ka ngaihtuah a.Tunah football lamah te pawh
Jeje Lalpekhlua, India team captain a ni ta rup mai tur te, [-League kan khel pha ta te ka
hmuh hian lawmawm ka ti a. A tul anga an demand bak pek belh hi an phu khawpin ka

hria a.

Tin, PHE hi reilote ka awm tawhna a ni bawk a. Duh angin hma hi kan
sawn thei lo khawp mai a. Tunah chuan han zin ila, hmun tinah tunhmaa tuikhur tui
chawi chet chet thin (IGP pakhat-in tuikhur kawng leh pumpelh hre lo hi chu thingtlang
MLA tlak an ni lo e a ti a, chuti khawpa tuikhur hi pawimawh a ni a) kha tunah chuan
thingtlang tuikhur pawimawh tak tak te kha a ram rup hlawm mai a ni. A chhan chu
khawlaiah tui an lo khawhluh tir nasa a, an fak tlakin ka hria a. Kan hriat theuh angin tui

hi kan mamawh em em mai a. Tunlai lungphu chawla thi tam ber hi zan mut chhung leh

zing dar 10 inkar vel a thi an ni a. A tlangpuiin mut dawna tui an in loh vang a ni pakhat
awm e tih te a ni a. Chutiang khawpa tui hi mamawh kan ni a. Tui leh chaw hi compare
ta ila, tui nghei hi an thi rang daih a ni an ti a. Chutianga pawimawh a ni a. Chuvangin
mihring-in kan mamawh em em mai tui hnianghnar tak mai a hmun tam takah kan nei ta
hi lawmawm ka ti a. He department demand hi member zawng zawng ten kan support hi

a phu a.

Tin, Demand No. 32-na Horticulture department ah hian han insawi leh ila.
Mi pakhat a pa thih ni a thusawiin a pa chanchin aiin ama chanchin a sawi tam zawk an
tih ang deuhin mahni han intelh leh talh ila. He department-ah hian Addl.Secretary leh
Secretary-a ka pension thak thlenga ka awmna a ni a. He department hi tangkai ka ti a,

fak tlak ka ti a.

YMA President ka nih tirhin khawhthlangah Hachhek tlangdung leh
Zampui tlangdungah kan zu kal a. Nula hi an lo hmeltha em em mai a, tleirawl te te ho
pawh an ti hi a sen sak mai a. Kan Minister zahawm tak Pu Rinmawia ti ang pu hi an lo
tam mai a. Enga tinge ti a ka zir chian chuan, a, serthlum a tam a, serthlum an ei nasa a,
chuvang a nia an ti a. Thei hi kan lo ngeih em em mai hi a ni a. Hmanniah kan pu zui
hian kan zuk kal leh a. Tuipui ral nula te kha an lo tluk ta reng reng lo mai a. A chhan
chu an serthlum hi kum 10 chuang alo rem tawh vang alo ni a. An thim tlan tawh mai a,
“Tuipui ral sial vulhna rama awmte, sial hnute ei pha hi an hmeltha zawk daih tawh mai”
ka han ti nghe nghe a. Chutiang chuan ei leh in hi alo pawimawh a ni tih ka hmuchhuak

chiang hlein ka hria.

He department hlawhtlin theihna turin tui bawk kha a mamawh a. Nichinah
kan Minister zahawm takin tui khuahna tur MLA te (town pawn ami phei kha chu)
pathum den den sem tur min han pe te kha ropui ka ti a. Ama’rawhchu, ala tawk lo ka ti
khawp mai a. Mahni duh duha pawisa hmang thei tawh tunah chuan untied fund hi a ni

deuh vek mai a. Tui lakna atan sum kan tihtlem chuan kan nula te an hmelchhe

deuh dawn a ni maia. Anni tan hian tuizem siam te, tui lakna tihpunsak te hi an

phu mang e ti chhungin he department hi ka fak duh a ni.

Nimbu kan tih te pawh hi Herlen Ireni thawnthu chhiar pha chin kha
chuan kan hre vek ang a, New Zealand leh Hawaii Island hmuchhuaktu Captain
Cook-a khan AD 1700 vel atang daih tawh khan a hnung zuitu lawng mite kha
vitamin C a awm ani tih kan hriat hma hian, ‘Nimbu hi ei rawh u, tichuan in
na te hiadam mai ang,” a lo ti thin a. Thil an hriat chhuah tam hma pawhin
Nimbu a pawimawh tih an lo hre tawh. Ama’rawhchu, bazaar-ah te kan en a,
Nimbu chu a mam tur a ni a, han zai phel ila a laialo kaw san anga, mu a
nei lo tur a ni a. Tunalai kan Nimbu eiah a mu tam tak awm ta tlat mai hian

kum nga hnu ah Serfangah a chang dawn tih hriat sa ani.

Serfang hi Nimbu angin mam takin kum thum vel a raha, a lo rei a,
kum 3-a pelh hi chuan mu a nei teuh tawh mai a ni. Nimbu tiak hi thingtlang
ami ten an phun nasa a, Serfang-ah a lo chang mai thin hi Secretary ka nih lai
pawhin meeting-ah thlai kuitiahna an ngah nasa tawh a, ‘Nimbu dik tak hi lo tipung
teh u, mi mamawh a ni,” ka ti fo. AD 1700 daiha miin an lo hmuh chhuah tawh

Nimbu dik tak tihchhuah leh hi atha mang e.

Tin, thingfanghmate hi mihring tan a tha em em a, kan thli leh damah
tui luanna kamah han ching ila, a kum lehah a rah mai a, a pangngaiah hian kg
sangkhat te a rah thei si a. Mihringin kan ngeih em em a, a hnah ringawt pawh
zunthlum te leh thil dangah a lo tha em em mai a, a pa kan tih par te hi hmeichhe thi
put tan a tha a, a thatna hi atam em em a kan sawi seng lovang. Thei chikhata
vitamin ‘A’ ngah ber a ni. Mit leh kawthalo tan a tha. Chuvangin hetiang thei tha hi

chu Horti lam hian rawn ti tam leh deuh se.

Tin, balhla te pawh hi a hlawk em em mai a, balhla ching nasa
khuaah chuan bank hawn te pawh a ngai zung zung mai a ni. Chuvangin balhla te
pawh hi han uvar chho zel sela, kan ram hi kan lo hrisel ang a, kan hmel te a lo
tha ang a, lehkha pawh kan thiam thei ngei ngei ang a, hei hi duhsak tlak niin
ka hria a ni. Kan Minister pahnihte demand kha pass turin ka rawn support a ni

e, ka lawm e.

Pu KSANGTHUAMA Pu Deputy Speaker, demand-a kan kal hmain thil
pakhat tawi te sawi ka duh a. House-ah House Committee tam tak kan awm a,
kan House Committee-ten han sawi chhuak teh an ti hlawm a. Committee hi
engemawzat kan awm a, kan committee chang leh hmun dang danga kan kal
chang hian kan official te hian kan House Committee hi min
ngaipawimawh tawk lo deuha hriatha a awm a. Chuvangin tunah chuan House
Committee-te committee-naah leh kan zin chhuah naah tun ai hian official te hian
ngaipawimawh thiam se an duh deuh hlek a ni. Committee-naah pawh hian thil han
sawi hian thil tih diklo te a awma, ngaihdam dilna ringawta hun hman zawh te pawh
a awm lek lek thina hriatna a awm a ni. Hetiang ni lovin Committee-a kalphung
an sawi leh thil tha lo leh tih a ngaihdamna ringawta khat lovin zawm sela, thil
tha chu tih turah dah sela, ka sawifiah chiah thiam lova. Khatiang ang zawng khan

House Committee-te hi ngaihpawimawh ni tawh thin sela.

Han zin changte pawh hian officer an rawn tirh te hi antel ve ani
tih pawh hre mang lova khawiah emaw lo va kal bo daih chin te, anmahni zuitu
tih pawh hre lova lo awm mai mai thin te a awm thin a ni. Hetiang kawngah
hian kan officer-ten House Committee an kaihhruaina leh an kalnaa hruai an tul
changte pawh hian dawngsawng tha turin House hi kan hriattir duh a ni. Vawiina

kan thu sawi hi ka officer te pawhin ngaipawimawh turin kan sawi duh a ni.

DEPUTY SPEAKER A dik a kha kha, House Committee-te hi an
pawimawh em em a, ram hmasawnna kawngah tun leh term hmasa lam te pawhin
House Committee-te in viak tha, zin pawh in zin nasa a, spot visit te a tangkai
em em. Assembly englaipawhin kan thu thei lo, Assembly-in ram hmasawnna kan
ngaihtuahna kawngah member-ten kan aiawhin House Committee kan nei a ni. In
pawimawhna hi official-te pawhin an hre tur a ni a. Chutih ruala ka’n sawilan duh
chu, House Committee-ten spot visit in nei a thil in tihna kawngah chanchinbuah
in kalna tur emaw, in thil tih report chu awm se a tha a ni. Ama’rawhchu, in
advise te, in finding-te khang zawng zawng, House-a report hmaa chanchinbu-a lang
hi chu a dik lo. Chu chu remchangah ka’n sawichhuak duh a ni. House a report
hma chuan confidential a ni tih kha Committee hrang hrangten kan hriat tlan a

ngai a ni.

Pu KSANGTHUAMA Pu Deputy Speaker, Sport & Youth Services-ah
hian hai rual lohin hma kan sawn a, hei hi ram tan thil tha a ni. Chvuangin
theihtawp chhuah thin sela, sport lama tan la turin thalai tha tak mai kan nei a,
kan ram hi tun anga kan than zel chuan hun kal zel turah pawh India ram mai
ni lo khawvel pumpuia lang pha thei tur talent hi a awm ve a ni, lawmthu kan

sawi duh a ni.

Sairang Dinthar-ah Sport Academy siam an tum hi lawmthu ka hrilh
duh bawk a ni. Khutilai kan bial khu a dik chiah chuan a zu thlang ve deuh a, Aizawl
atanga 20kms chuang lai a 1o ni a. A ram a lum deuh na a ram lum deuh hlek hi hetianga
sports lam inzir nan leh in zirtir nan a tha khawp a, kan infiamna reng reng hi phailam te
a lo lum bawk a. Chuvangin khutilai ram lum taka din nachang kan Sports Minister in a
hria pawh hi a lawmawm ka ti a, lawmthu ka hrilh duh bawk a ni. A dang dang chu han
sawi dawn mah ila sawi tur tam tak a awm a, chuvangin sports lamah chuan lawmthu

sawi kha tawk mai sela a tha in ka ring a.

Tin, Demand No.25-na PHE hi tlem han sawi leh ka duh a. PHE hi hma
pawh kan sawn viau a, a lawmawm viauin ka hria a, Aizawl pawhin tui hi tunah chuan
(khawi emaw lai lo tha lo deuh hlek pawh nise) a tlangpui chuan kan hmu tha thawkhatin
ka hria a. Chutih rual erawh chuan tan lak ngaih na deuh Aizawl khawpui ah pawh a la
awm a. Tlaklam tuna ka sawi tak Sairang-ah te, Sairang Dinthar-ah te, Sihhmui-ah te,
Phunchawng, Rangvamual, Sakawrtuichhun, PTC Lungverh, Tanhril, Tuivamit,
Chawlhhmun lam te khu tlemin kan Minister zahawm tak hian tan min han lak sak sela.
Helam khaw eng hmu ang deuh hleka khulam khuan tui ah khaw eng kan hmuh theih nan

khawngaihin vawiin ah hian tan min han lak sak se tih hi ka ngen duh bawk a ni.

Tin, pakhat lehah chuan tui bill hi khawi maw lai laiah chuan meter kan
hman hi duh angin a dik tawk lo a ni mai thei. A then ah sang tak takin a lang a, a thenah
chuan a dik tawk viau te pawh a ni mai thei. Sangkhat chin hnuailam a nih hi chuan a
awm viau a; amaherawhchu, chu aia tam sanghnih sangthum tui bill-ah hian awm tur
chuan meter a dik chuan kan tui an rawn pump chhuah leh min pek hian a in mil lo hrim
hrimin ka hria a. Meter-a a rate han puntir hian chutiang zat chu a haw thei lo hrim
hrimin a lang a. Chuvangin meter hi dik tawk lo te a awm thin niin a rinawm a, hetah
hian fimkhur takin kan meter hi a endiktu te pawh hian endik ta se. Tichuan, tui bill-ah
hian siamthat ngai emaw, complain emaw, tam deuh hlek tihtlem ngai te hi awm lovin a
tih theiha rinna ka nei a. Chuvangin meter hi tha lo a awm chuan thlak zung zung ni thei

sela a lawmawm khawpin ka ring a ni.

Demand No.46-na UD & PA leh PHE inlaichinna hi department khat ang
deuha enkawltu pakhat a ni a. Tlak lamah hian tunah hian pipe nasa takin an phum a,
hemi pipe an phum hi PHE-in tanky an siamah hian a lut ve zel mai dawn nge ni, a
hranpa in anni hian an la enkawl zel dawn? Hemi an phum hi an zawh hunah PHE ah an
pump lut ve ang a, chumi zawhah chuan an pump luh chu PHE hian an sem leh dawn em
ni tih te hi nakinah min rawn hrilhfiah se a tha in ka ring a. A chhan chu a thenah chuan

an sawi danin khatia an han phum kha cluster-a la lova duhna lai lai a UD & PA hian

hemi an pipe phumah hian tui hi lakchhuah ve mai a, mahni ina pump luh mai tur ang
khan ruahmanna an siam an ti a. Heng te hi a ni em, an sawi hi kan lo man fuh lo nge ni,
helai hi nakinah pawh min han hrilhfiah se a tha khawpin rinna ka nei a. PHE ah kha
chuan lo tawk mai se a tha in ka ring a.

Lawmthu sawi tur pawh tam tak a awmin ka hria a. Tui ah hian chuti lutuk

in tunah hian kan harsa lova, chuvangin lawmthu han sawi pawh a tha in ka hria a.

Tin Demand No.19-na LAD ah hian VC lawmman kan tih hi a tihpun hret
theih em aw? Sum chu kan indaih lo tih chu a chiang viau a, mahse lawmman hi chu a
tlem deuh hlek a. Enge sorkar in ngaihtuahna a neih kan hre lova. Tun aia sang deuh hret
hi chuan VC lawmman hi chu a siam theih lawm ni chu aw tih ngaihtuahna ka rilruah a

lo awm deuh a.

Tin, VC te pawh hi tun aia thuneihna te pawh hi pek belh tumna a awm
em? Tuna an awm ang ngawr ngawr hian kan VC te hi kan awmtir dawn em tih te hi
ngaihtuahna an lo hmang zel em tih vawiin ah hian ka zawt duh deuh a. Kan Minister

zahawm takin nakinah a rawn sawi turah ngai ila.

Tin, pakhat lehah chuan NREGA-a an hnathawhna ah hian an work
component 80% hi official hnenah hian an pe mai niin a lang a, VC in 20% chauh an nei
ni awm a ni a. Hei hi a dik chiah em aw? 20% a VC lam hi a enkawltu kan ni deuh vek
mai si a, chuti ni lova official in 80% lai mai duh duh va pek theih mai tur anga awm hi a
dik tawk lova hriatna ka nei a. Work component-ah hian VC te chan hi a tlem lutuk deuh

hlek a, hei hi a ngaihtuah that theih lawm ni tih kha ka sawi duh bawk a ni.

Tin, pakhat lehah chuan Demand No.29-na Social Welfare hi an budget
pawh a tam angreng viau mai a. An hnathawh hi tunhmaa thil sem kan tih ang chi te,

MLA te hnenah te leh MLA kher lo te hnenah pawh thil sem neuh neuh kha a awm ta lo

tihna nge ni, tun term ah hi chuan kan hmu hlawm pawhin ka hre lova. Hei hi a tih theih

loh nge ni kan titawp tawh tih kha nakinah min han hrilhfiah leh se ka duh deuh hlek a.

Tin, rualbanlote chungah hian nasa takin hma an la tih pawh kan hria a.
Rualbanlote tam tak an awm a, an khawngaihthlak em em a. Chuvangin Social Welfare
lam atang hian rualbanlote dinhmun leh an tih ve theih ang tawk kha ngaihtuahna an
hman dan te pawh nakinah han sawi chho zel se a that ka ring a. Hmanni khan mitdelte
hnathawk an awm em tih kha ka zawt a, ‘awm lo’ tih kha min chhan dan kha a ni in ka
hria a. Central lam zawk nge ni mitdel thenkhat hi chuan hna an thawk ve nualin ka hria
a, kan state sorkarah chiah hian an thawk lo a ni maithei a. Chuvangin mitdel thleng hian
hmanni a kan sawi ang khan anmahni ban phak tawkah chuan thil hi an thawk ve thei zel
mai a. Chuvangin rualbanlote hi hnathawk tura an tihtheih ang tawk te te, anmahni an lo
intodelh ve theihna ang tawk te te ah hi chuan ngaih pawimawh hi a tha hle a. Kan sorkar
pawhin a ngai pawimawh hle a, tun ai hian han ngai pawimawh lehzual se tih kha vawiin

ah hian ka sawi duh leh bawk a ni.

Tin, Demand No.32-na Horticulture hi a pawimawh em em a, kan ramah hi
chuan a pawimawh ber zing ami ni in ka hria a. Ei leh bar kan intodelh nan leh kut
hnathawk ten hma an sawn ve theih nan leh sum leh pai te an lo ngah a, an lo intodelh ve
theihna tur hi chuan Horticulture hi a pawimawh deuh berin Mizoram ah hian ka hria a.
Agriculture hi chu kan han ti a, a pawimawh tho rual hian ‘horti’ atang hian kan leilung
hrim hrimah hian mimalin kan han tharchhuah te awm thei a ni a, a pawimawh em em a.
Chuvangin a pawimawhna hi kan sorkar pawhin a hria a, chutih rual chuan rawtna
pakhat han siam ka duh chu thlai chi kan supply ah hian tun ang lo deuh hleka tih dan hi
a awm em aw ka ti a. Lakhuihthei te, serthlum chi te, balhla chi te leh a dang dang te
pawh a ni ang chu, kan supply hun hi a tlai lutuk thin a. Tin, a dik lo hi a tam lutuk thin
a, chu chu vawiin chang ka sawina a ni lova, tun sorkar chang ka sawina a ni lova,
hmanlai atang tawhin hei hi kan kalphung a ni a. Mimal kan pe a, balhla kan tih leh

mumal lovin kan supply a, tichuan phun nun theih a ram a awm lova, serthlum kan tih

leh chutiang bawk a ni a, lakhuihthei kan tih leh chutiang bawk. Chu chu tun kan tawng
an huatthu suh ah tunhma atangin chu chu kan kaldan phung a ni hrim hrim a. Hei hi
vawiina kan Horticulture Minister viak tha tak mai hian lo enkawl ngun pui deuh hlek
sela, tichuan a supply dan leh hetiangah hian a hlep tur ringawt ngaihtuah lovin nung tha
tur hi ngaihtuah pui sela tih hi vawiinah hian ka chah duh bawk a ni.

Pu Deputy Speaker, kha kha vawiina ka sawi theih chu nimai sela ka lawm e.

DEPUTY SPEAKER : Pu Robiaka leh Pi Vanlalawmpuii an phar a, lady first

kan ti dawn em ni ? Pi Vanlalawmpuii Chawngthu.

Pi VANLALAWMPUII CHAWNGTHU : Pu Deputy Speaker, ka lawm e.
Demand No.22-na Sports & Youth Services Department-ah khan kan hriat theuh angin
Zoramin hma kan sawn nasa em em a, sawi dawn ila sawi tur a tam lutuk a, chuvang
chuan hma kan sawnna a detail chuan kan sawi seng lo ang. District tinah hmalakna a
awm a; tin, khawvel hriat khawpin Mizote kan inhlangkai ve tawh a ni. Chuvang chuan
Minister chungah hian lawmthu ka sawi duh a. Tin, Hrangturzo bial chhungah khian
field upgrade leh thil hrang hrang min tihsak avangin lawmthu ka sawi bawk a. Nichinah
kan member zahawm takin a rawn sawi tawh ang khan vawiin ah I-League te kan ram
chhungah ngei kan han en thei te hi mumang a ang zawk ka ti. Engtikah nge kan en ve
theih ang tih pawh kan ngaihtuah phak loh kan kawtkaia kan han en ve thei mai te hi
Sports Minister chak tak kan neihzia entirna pakhat a ni a. Tam takin phul lem phah
ringawt tiin sawisel thin mahsela.... sawiseltu nei tam apiangte hi chu michak an ni tihna
a ni deuh mai zel a. Chuvang chuan lawmthu ka sawi ve leh duh a ni. Tin, trophy te,
medal lak te hi chu a tam tawh lutuk a, Mizoram hian ngaiah te hian kan nei titih tawh
zawkin a hriat a. Heng zawng zawngah hian Sport Minister leh sorkar chak tak kan nei a
ni tih a hriat a ni lawmthu sawina tur tam tak kan nei a. Ka sawi ang khan kan bial
chhungah pawh hmalakna tam tak kan nei a. Hotute duhsaknaa ka han din chhoh ve
atang khan ka bial khaw hrang hrangah Sports Department avang hian hmasawnna kan

nei bawk a ni.

Tin, a dawt leh Demand No. 25-na PHE department-ah khan lawmthu sawi
leh ka duh a. Biate Water Supply Scheme min tih sak avangin lawmthu ka sawi a. Amah
Sports Minister zahawm tak chungah leh kan Chief Minister zahawm tak chungah
lawmthu ka sawi tak meuh a, a lawmawmna em em chu Biate khaw awm tirha la awm
ngai lo hetianga Water Supply Scheme te kan han nei hi a hminga bial enkawltu nih
chuan a khaw miten mittui tla zawih zawih in lawmthu min lo hrilh a. Kan pi leh pu
boral tawhte kha lo tho leh se tih te an ngaihtuah chhuak a. Hetiang khawpa mite lawmna
min siam sak avang hian lawmthu ka sawi a ni. Tin, khaw hrang hrangah tuizem te, tui
lakna te min siam sak avangin lawmthu ka sawi bawk a. Tin, Keitumah kan buai em em
a, tanky 1982-a siam tawh tun thlengin kan la ring a, a thar nei tur te pawhin hma min lak
sak avangin lawmthu ka sawi bawk a. Tin, Water Supply Scheme kan bialah mai ni lo
hmun hrang hrangah te hmalakna an han nei hi a ropui takzet a. Nichina ka sawi hmaih
(min hrethiam la, Pu Deputy Speaker,) Demand No. 22-na, Sports & Youth Services-ah
khan tiang khawpa Mizoramin hma kan sawn chung pawha budget ah hian sum dah a
tlem lutuk hi hei aia dah tam theih dan hi a awm lawm ni tih kha ka sawi hmaih a ka sawi

let leh lawk a ni.

Tin, a dawt leh ah chuan Demand No. 29-na Social Welfare-ah khan
fiamthu titak deuhin Minister zahawm tak hian a ti thin a, ‘keini te chu biak that tlak
pawh kan ni hleinem, piangphunga rualbanlo leh kum upa enkawltu kan ni a’ hi a ti
fiamthu thin a. Amaherawhchu, heng enkawltute tluka rawngbawlna pawimawh hi a
awm chuang lo a. Ani chungah pawh hian lawmthu sawina tur tam tak kan nei a.
Lungdar ah ICDS office building tha tak min sak sak a; tin, kan bial hmun hrang hrangah
Anganwadi building repair te min tih sak a. Tin, nutrition an tih hi a ropui hle a, heng hi
India ram pumah tih nimahsela Mizoramah nutrition harsatna awm lovin kal pui zel a ni

hi a lawmawm tak zet bawk a ni.

Tin, Demand No. 32-na Horticulture-ah khan kal leh ila, district hrang

hrangah loneitute hmasawn nan tui lakna tanky te siam a ni thin hi a lawmawm em em a.

Kan hma lawkah pawh chutiang chu district hrang hrangah tih a ni leh dawnin ka hria a,
Minister zahawm tak chungah hian lawmthu ka sawi bawk a. Tin, mahni bial sawi loh
theih a ni lova, Hrangturzo bial khi taima bial ka ti thin a, mihring hi an taima em em a.
Horticulture atangin alu te, serthlum te hi a tha duh em em a. Khinglai hmunah te khian a
hlawmin han chintir ta ang sela, vai alu te lalut lo hian Tuichangral ramah hian a tha duh
em em a, hengte hi hmalak theih dan a awm em tih te kha ka sawi duh bawk a. Tin, Leng
te, Lungdar serthlum te khi a tui em em a, tunhma chuan sawi ang khan khawthlang
serthlum hi serthlum tha a ni thin a. Pu T.Sangkunga rawn sawi ang khan Tuichangral
leh Tuipuiral ah khian serthlum a tha duh em em a, khi lam ah te khian hmalak theih dan
a awm em tih te kha ka thlen ve leh duh a. Tin, avocado kan tih mai butter fruit hi a tha
em em a, a to em em bawk a, hriselna atan hian a tha em em a kan hre vek. Serchhip ah
pawh khian avocado hmun nei pa pakhat a awm a, a tha em em mai a ni. Vai ta ai pawh
hian a tha a, a man a to bawk si a, hengte hi hmalak theih dan a awm em tih te kha ka
sawi ve leh duh bawk a ni. Chuti zawng chu ni mai rawh se. He demand pahnih ( 2 ) te hi

ka rawn thlawp e. Pu Deputy Speaker, ka lawm e.

Pu LALROBIAKA : Pu Deputy Speaker, demand pahnih (2) sawina hun min pek
avangin lawmthu ka sawi e. Sawi tur tam tak a awm in ka hria a. Minister zahawm tak Pu
Zodintluanga Demand No. 22 na Sports & Youth Services Department ah hian sawi tur
tam tak a awm in ka hria a, 2008 kan inthlan dawn te, tin a hmalam pawhin kan hotu
remhria, a nachang hria ten nasa takin an sawi a, a bu ten chhuah a ni thin a, ‘kan sorkar
hunah chuan thalaite khawvel thar kan din dawn a ni,” tiin Zoram hmun hrang hrangah
kan sawi thin a. Vawiin-ah hian hei lo liama khawvel thar tih hi ka rilru ah a awm a ni. A
bik takin kan Chief Minister zahawm tak, sport lama tui mi, a nachang hria kan neih piah
lamah a changtu chak tak mai kan han nei leh zel a, hemi avang hian thalaite khawvel
thar siamin vawiin ah chuan sport ah leh activities chi hrang hrang, Youth Services kan
tih atanga NCC kan tih te, chi hrang hrangah nasa takin hma kan sawn a ni. Sport-ah phei
hi chuan thiam leh thiam lo in chhut kan tum ve thin a, kan players te leh hetianga hming

han chher ho atang te hian sum engzatnge kan lakluh tawh ang aw tih te hi ka ngaihtuah

thin a. Vawiin atang hian an tuina takah kan sport tui mi te, games chi hrang hrangah
hian eizawnna tlak a ni tih hi a chiang hle mai a. Hemi tichiang tura hotu hetiang kan nei

hi Mizoram hi kan vannei a ni tih hi ka sawi duh a ni.

Kan thiante khan an sawi tawh a, football ah te, hockey ah te hei tunah
pawh hian Brazil-a Olympic awm turah te pawh Mizo kan tel thei dawn a ni tih han sawi
rik te kha, heng hun hi engtikah nge kan thlen ang tih hi tunhma kum 10 ralta te, a
hmalam te khan ngaihtuahna kan nei lo hrim hrim a ni. Vawiin ah chuan engkim mai hi
kan ti ve thei tawh a ni tih hi kan thalaite rilru ah hian tuhin a awm a, heng avang hian
kan Minister te, kan Chief Minister te, he sorkar chungah hian Mizoram hi kan lawm tur
a ni dawn lawm ni tih hi ka sawi duh a. Chutihrual erawh chuan kan sport budget han en
hian a tlem tham em em mai a, tlem tham chung hian engtinnge a department hian an han
sem zai theih ang aw tih hi ngaihtuah tham niin ka hria a. Chutih rual chuan ka sawi belh
leh duh chu hei tunah sipai lamah te kan thalaite an lut chho ve zeuh zeuh zel a,
Combined Defence atang te, NCC atang te, hemi chungchangah pawh hian nasa leh
zualin NCC Wing te leh Scout & Guide kan han tih ang chi te, heng aia tam zawk hi
pawisa dah theih nisela, hei ai hi chuan kan achievement hi chu a sang ang maw le tih hi
ka ngaihtuahna ah a lo awm a, hei hi Minister pawhin nasa zawkin tan lo la turin ka chah
duh a. Amaherawhchu, ka sawi ve duh chu, hei a hminga kan bial ve Dampa ah hian
sport lamah hian kan thalaite hi an changkangin rual an el em em a, amaherawhchu, kum
kal ta lamah khan NEC-ah Mini Sport Complex project kan han thehlut ve a.
Ama’rawhchu, retain loh zingah a tel hlauh mai a, pawi ka ti a, hemi chungchangah hian

kan Sport Minister te, kan hotu lian zawkte pawh min puihna ka ngen nghal a ni.

Tichuan, Demand No. 25-na ah hian, PHE Department, nichina ka hmaa
sawituten an sawi ang khan keini bial hi tuiah harsa tak kan ni a. A bik takin West
Phaileng te phei chu damdawiina awm dawn pawhin damdawiina awm turte khan tui
ken luh a ngai thin a ni. Chuti khawpa harsa kan nih hriain Phaileng Water Supply

Scheme lian tak mai min rawn tih sak a. Tichuan tunah hian commission theih mai turin

a awm tawh a ni. Ama’rawhchu, vanduaithlak takin nikum furah khan a tui khuahna a lo
chhe hlauh mai a. Hei pawh hi tunah DM&R atangin tanpuina te kan han dil leh a. Annin
nuai 7 min pe thei dawn a. Chumi bakah chuan nuai 2 MLA fund atangin chutiang
chuan kan inthawh tawm dawn a ni a. Tun atanga hun rei loteah hian kan Minister hian
min hawn sak theih ngei pawh ka beisei a ni. Tin, khaw hrang hrangah chutiang chu kan
harsatna a ni a, Reiek te, Ailawng te kan harsa em em a. Chungte pawh chu tunah hian
tanky lian tak tak neiin thal va ek charah pawh harsatna em em awm tawh lovin hun kan

hmang tawh a ni tih kha ka’n sawi duh a ni.

Sawi hmaih hauh loh tur UD & PA, Demand 46-na ah hian tunah
advertisement te an chhuah a, BHUP an ti a, hemi hnuaiah hian Housing for Urban Poor,
mirethei zawkten in an lo neih ve theihna tur atan hmun hrang hrangah Chite ah te,
Maumual kan ti dawn nge, Rangvamual kan tih te, Durtlang ah te, Lawipu ah te in tha
tak mai sak sak a’n ni hi Minister chak tak kan neih avang a ni tih hi a chiang hle mai a,
hengte hi ka’n sawi duh a. Aizawl ah mi tam tak kan pem khawm a. Ama’rawhchu,
hmun a lo to si a, engtinnge kan neih theih ang tih an ngaihtuah laiin anmahni in ni ve
mai thei tur sorkarin a’n siam sakte hi hei lo liama sorkar tha hi a awm dawn em ni tih hi
ngaihtuahna ah a awm lo thei lo a ni. Tin, helai chungchangah hian fimkhur erawh chu a
ngai hle ang tih ka ring a. Phai ramah te kan hmu a, hetianga in sak ang chi ah te pawh
mi hausa lo inrawlh a, engtin tin emawa lo nei palhte pawh awm theih a ni a. A pek dan
chungchangah pawh hian kan Minister te an fimkhur hle a ngai dawn a ni tih kan hriat a
tha in ka ring a. Tin, mipuite pawhin a chang tur dik takten an chan ngei theihna tur leh

hemi hunah hian kan Kristianna te pawh tih lan a ngai a ni tih hi ka’n sawi duh a ni.

Tichuan, Pu P.C. Lalthanliana, Minister zahawm tak Demand No. 19 na,
Local Administration Department-ah hian tlemte ka’n sawi leh ang a. Step rem kan han
tih te, housing loan kan han tih te, kan budget-ah hian a awm ta hauh lo mai a, a pawi
hlein ka hria a, hei hi thingtlangah chuan kan inhnangfak ve na, kan VC te, kan mipuite

inhnangfak ve na leh khuate an lo insiamthat ve theihna tur atana hmun tha tak a nih thin

tehlul nen, a awm ta lo hi a pawi hlein ka hria a. Hun lo kal leh zel turah chuan awm leh
thei se tih hi ka’n sawi duh a. Tin, LAD kan tih te an pawimawh zia sawi hmaih hauh loh
tur tam tak a awm a ni tih kan hria a. Thu leh hla, thil chi hrang hrang thingtlangah VC te
atangin kan dawng thin a, thil te tham te te, ama’rawhchu pawimawh tak tak si tam tak a
awm a ni. Thingtlanga solar pek chungchangah te pawh hian anni LAD kutah hian a

awmin ka hria a.

Hengte pawh hi fimkhur a ngai khawpin ka hria a. Kan bial khaw
pakhatah chuan, an VCP hi a’n lian beng beng khawp a, street light solar lamp kan pek
ang chi kha a in bulah pahnih a fit ringawt mai a ni, khatiangte kha a awm ve a.
Chuvangin khatiang te te ah te khan a district ang te te ah te pawh direction in pek hi a va
tul awm em ka’n ti a. Khawtlangin an hman tangkai tur ni si, VCP nih avanga lo tih vak

ang chi te pawh kha thil awm thei a ni.

Tichuan Demand No.29-na, Social Welfare hi sawi tur a tam khawp mai.
Nau la piang lo atanga tar thlengin a enkawl a. Anni hi kan Department-ah chuan
chhangchhe ber niin ka’n hre deuh a. Chu mai ni lovin kal thei lo kebai, bengngawng, a,
enkawl loha hleih hi an nei lo a ni. Keini bial bikah hian kan chhawr tangkai khawp mai.
A bik takin khawthlang lamah minority te kan nei a. Chungte chuan diet tha an ei phak
lova, a bikin naupang. Chungte chuan nutrition an han dawng a, an han ei te hi chu an
hrisel phah em em a ni. Fur a lo ni a, an ei phak tawk ti khanglang ila, hmusit lam ni
lovin, rawtuaite leh dangpuithute kha a common pawl kha a ni mai a. Chuvangin
khatiang ei ringawt tan kha chuan nutrition tha tak kha a awm thei lo reng reng a.
Hetianga department-in in han sem thin hi kan survival tak tak a ni tih hi ka’n sawi

duh a.

Tin, pawimawh deuh mai kan sawi hmaih hauh loh tur chu kan hriat angin,
tun hnaiah khangho engkawlna tur atan khan Anganwadi Centre 18 lai mai sak that tur

min han pe te hi Minister chungah hian lawmthu ka’n sawi duh a. Chu mai chu a la ni ta

lova, anni department kal tlangin hian Multi Sectoral Development atangin tunah hian
water harvesting tank kan han tih te sem a ni dawn a, Silsuri khua ah in 851 ah, a sum
chu sawi lo mai ila, tin, Phulpui ah te chutiang bawkin in 150 pek turte a’n ni a. Heng
zawng zawngah hian department hetiang taka chak kan nei hi a hlu ka ti a, an chungah
lawmthu ka’n sawi mawlh mawlh a ni. Tin, lehkhate kan han ziah sak thin a. Thingtlang
atangin bengdar te kan han ti a, tunlaiah hian bengdar hi an nei ta lo nge ni bengdarte kan
mamawh a, kan mamawh hi a mak thei khawp a. Kiltin atangin an lo kal khawm a,
chungte chuan mahni ah nu leh pa chan lo changin nasa takin an hriat theih loh te kha an
hre thar leh a, an hmuh theih lohte kha an hmu thar leh a, kea kal thei lote pawh tiang
talin in la kal tir a. Hengte hi Social Welfare ropuina a ni a. Tin, tar chak lo te leh
hmeithaite thlengin tanpuina min han pe zelte hi a ropui ka ti a, hetiang hi nasa zawka tih
zel theih ni se. Tin, old age Pension te pawh hi tam zawkte hi a tih theih lawm ni te

pawh ka’n tihpui hial a ni.

Tichuan, Demand No. 32-na, Horticulture-ah hian, thlai thar chi hrang
hrang anni hian min chhawp chhuah sak a. East Tuipui bialtu in a sawi ang deuh khan
thlai thar leh thei ei nasa chu an hrisel thin a ni an ti a. A scientific takin hre lo mah ila a
niin a lang chiang khawp mai a, kha ani pawh khan a rawn sawi ang khan, ‘tunlaiah
chuan East Tuipui lam kan hmeltha tawh zawk e,” a rawn ti a. Khatiang deuh hlek khan
Horticulture pawimawh zia a lang chiang hle in ka hria a. Chutih rual chuan thlai thar chi
hrang hrang kan introduce zel a, a lawmawm rualin kan neih sa te pawh hi nasa zawka
tha zawka tih theih dan hi a awmin ka’n hria a. Dragon fruit te kan han introduce a, kan
ram pawhin a ngeih hlein a lang a. Hemi chuangchangah hian a lawmawm ka ti a. Chutih
rual rual chuan mipuite thleng phak tak tak leh mipuite chhawr nahawm turin kan
bazarah te hei aia tam zawk, self sufficient kan theih loh pawhin chumi ang tiat tala kan
kal thiam theihna turin, khawi area-ah hian nge tha ang, a complex ang zawng deuh te
pawha kan tih hi a thain ka ring a. Chungte chu kan sawi lang ve duh a ni. Kan Minister
zahawm tak tak Pu Zodintluanga leh Pu P.C. Lalthanliana te demand hi thinlung takin

ka rawn support a ni tih ka’n sawi a ni e. Ka lawm e.

DEPUTY SPEAKER : Pathum kan phar lawk tawh a, a phar hmasak dan

indawtin ka ko ang a, Dr. Ngurdingliana i lo sawm ang.

Dr. NGURDINGLIANA : Pu Deputy Speaker, ka lawm e. A hmasa berin

Demand No.22-na, Sports & Youth Services Department atangin kan tan ang a.

Sports & Youth Services Department changtu Minister leh a department
enkawltute hmalakna chu tlang hriat a ni tawh a. Vawiinah Aizawlah a ni telin discipline
hrang hrangah eng tournament nge awm tih chu a tui fal te chuan kan hre awm e. An
hmasawn chhohna hi Aizawl ah mai a ni lova, rampum huapin hmunhma tha kan infiam
miten infrastructure emaw, sport equipment anmahni discipline theuha an hman tur te
chhawp chhuakin hmun tinah ti hian an dapchhuak a ni a. Nichina kan ngaihthlak ang
khan, Pu Lal Thanhawla sorkar hruai hian sports-ah na na na chuan a ‘top’ a ni tih hi
party dang pawh hian min tawmin ka hria a. Nachang hria hruaitu kan nei a, tin,
vanneihthlak takin ML A zingah pawh infiammi i veilam ai chuan kan tam zawkin ka hria

a, Pu Ruatkima deuh chauh kha ni maiin ka hria.

Tunah hian hma kan sawn dawn chauh a ni. Ruhrel mai kan duh tawk lova,
engtinnge kan thalaite mental growth, a physical zawngin, kan rilru puthmangin kha kha
a um pha em, hetah a hnuai lam atangin tunah hian kan sports hotute hian khang huamin
hma, programme lian tak an work calender siam na-ah an lo siam chho te hi hmuh nuam
ka lo ti a. Pawngpaw tui vang leh chak vanga inkhelh ngawt hi a theih a, amaherawhchu
khawvel thang zelah a sang zawk thleng chho tur chuan kan rilru-in kan chakna leh kan
thiamna te, chutiang hawi zawnga programme, calendar an lo siam chho hi Sports
Minister leh a hote chungah, a hmathlir zawnga ngaihtuahna an senna hi ka ngaisang
khawp mai a, lawmawm ka ti a ni. Sports-a kan hmasawnna hi sawi tur a tam khawp mai
a. Tikhan ka duhtawk mai ang a, kan zavaiin kan lawm tlang a. Beiseina sang tak nen

kan thlir zui reng che a ni tih kha Sports-ah chuan ka duhtawk ang a.

Demand No.25-na, PHE deptt. ah ka han lut leh ang a. PHE deptt. hian a
department in-a a rawngbawl tur, a mission-ah hian an chiangin ka hria a. Rampum
huapa project an siam, Tuipang-ah va kal ila enge an hnutchhiah? Kawrthah-ah va kal ila
enge an hnutchhiah ? Khawchhak ah kal ila chutiang bawkin. Mipuiin tui in tur, tui hrisel
hnianghnar taka kan in theihna tura an hmalakna hi. A khua-khua pawhin an en lo, a bial-
bial pawhin an en lo, an dapchhuah dan hi a ngaihsan awm a. Tin, an hnathawhna ah,
mipuiin nasa takin a zar kan zo a ni. Hei hi chu mit ngeia hmutu ka ni a, lawmawm ka ti

khawp a.

Chumi kal chho zelah chuan mawhphurhna an han chang belh leh a.
Tunhnaiah tuihna humhalh kawnga hma an lakna hi ngaihsan awm ka ti a. Khawthlang,
khawchhak, Aizawl khaw chhungah ngei pawh tui hrisel leh hnianghnar kan in theihna
tur leh thingtlanga YMA, NGO, MHIP-te nena thawhhona tha tak a kal chho zel pawh hi
kan lo thlir reng a. Engemaw function, khatiang hawi zawnga ruahmanna a nih kha
chuan phur taka lo tel thin hi kan chak a. An hmalakna ti kal tha zel bawk sela tih kha ka

han sawi duh a.

Tin, tunhnaia mimalin tui kan zawrh, Lunglei khawpuia laboratory test a
neih training an pek ang khan, khaw hrang hrang Kolasib etc. a ni emaw, khatianga
mimal tui kan lo lei thin laboratory test pawh hi chhu zui sela ka duh khawp mai. A
chhan chu Sairang tui te Tuirial tui te a bal emaw, a fai emaw kan zu chawi thin a, test
lovin direct in mimal inah a lut thin a. Khatiang hawi zawnga khaw hrang hranga
hmalakna pawh kha zau zawkin la chhunzawm thei se la tih kha thahnemngaihna ah ka

han sawi duh a ni.

Tin, Sanitation chungchangah khan zokhaw hmun hrang hrangah ekin tam
tak an sa te hi a duhawm a. Amaherawhchu a satute hi duh-aiin an hmahmawh deuh hlek
a, septic tank leh commode siam chungchangah hian. Helaiah hian engineer te khan tlem

chuan enpui deuh sela ka duh a. VC te, tu-emaw engineering skill nei vak lo, a kil li ah

khawr a, thutna tura a thut theih chuan tih hisap te kha kan la awm a. A technical zawnga
septic tank awm dan tur ngaihtuahna kawngah kha chuan kan engineer te’n enkawl zui
thei se chuan a lawmawm khawp ang. Hemi kawnga an hmalakna pawh a chhuanawm

khawp mai.

A pathumnaah chuan Demand No.46-na, UD & PA ah hian ka lut duh a.
Kumina kan budget, Governor speech a ni emaw, New Economic Development Policy a
ni emaw, Work Progress a ni emaw, Demand for Grant bu ah khan han en ula, UD & PA
kuta thil a luh hnem zia hi. Tun atanga reilote-ah kan Aizawl khawpui leh kan district
khawpui hrang hrang-te, thingtlangah te, a hlimthla lo lang thei tur chu an kutah a awm
tlat mai a ni. Sum leh pai project lian pui pui-in tunah hian a rawn delh dawn a, che vel
hmuh a nuam a, an vision pawh a thui Aizawl ‘Smart City’ kan nihna turah pawh an
kutah thui tak a awm a. Urban Housing kan tih te, nichina kan member zahawm takin a

rawn sawi ang khan, hemi kawngah hian an taima a, an che vel a hmuhnawm a.

Chumi kawngah pheikhai rual taka department dangte a kaihhnawih
inlaichin hnai em em PHE te, P&E te, SIPMIU kan tih te nen pheikhai rual taka an kal
hi a pawimawh dawn a. A chhan chu he department kaltlang hian kan ram, kan khawpui
cheina tur sum tam tak a awm avang hian chu chu thahnem ngaihna kawngah ka sawi

duh a.

Tin, hemi in a ken tela ka ngen duh chu Minister-in thahnemngai taka Pu
Deputy Speaker, Engineer ho meeting-a a sawi kha a ngaihnawm ka ti a. An hnathawh
kawngah te thahnemngai takin hmathlir nei turin a sawi a. Amaherawhchu, “kan hnung
lamah miten in in va sa lian ve min ti palh ang e” tih sawi chunga kan engineer leh kan
officer he department enkawltu bik te hi chuan neih chhunzawm zel thei se tih hi ka sawi

duh a ni. Pu Deputy Speaker,

Hun tlemte min pek belh leh turin ka ngen che a. Social Welfare, LAD leh
Horticulture. A hmasa berin Horticulture Department in Thenzawl a University an han
sa tan tur te, chumi hmaa Selesiha an han tan tur te pawh hi lawmawm ka ti tak zet a. A
chhan chu Horticulture hi kan innghahna bul tur a la ni tlat. He department hi a lo than
poh leh sum leh pai pawh hei ai hian tam zawkin kan la hmu ang. He department tih
changtlun zel hi a department lam pawhin an tih tur niin ka ngai a, chu chu Pu Deputy

Speaker, Horticulture Department chungchangah chuan tawitein ka sawi ang a.

LAD chungchangah chuan, ram lo kal chho zelah thil hrang hrang
administration inthlak te, thil inthlak danglam avangin an mawhphurhna chin laksak a
awm nual a. Chumi avang chuan zokhaw lam enkawltu V/C te, Panchayati Raj te an
huam chhungah a awm. Article 75(i) leh consolidated fund of India Nodal Department
nihna te. chuvangin, an mawhphurhna hi a pek belhchhah theih lawm ni tih kha Pu
Deputy Speaker, ka sawi leh duh a.

DEPUTY SPEAKER : Hun i hmang zo chiah.

DR. NGURDINGLIANA : Social Welfare kha Pu Deputy Speaker,
tawitein ka sawi ang e. Social Welfare Department hmalakna hi member zahawm tak te
pawhin mahni bialah kan hre theuh ang, an ti tha thlawtin ka hria a. Nutrition pek
chungchangah te, naupang hriselna zirtirna kawngah te, nu leh pa thlengin an hmalakna
hi a lawmawm a. Fund an neih tlem tehlul nen an hmang tangkai a. Chuvang chuan
project an siam ang ang hi chu thuneitute lam atang pawhin lo pe chhunzawm zel turin

ka ngen a ni.

A tawpna atan chuan Minister zahawm tak pahnih Pu Zodintluanga leh Pu

P.C.Lalthanliana te demand pahnih hi ka rawn thlawp a ni e. Ka lawm e.

DEPUTY SPEAKER Pu K.S. Thanga kha a phar hmasa a, i lo sawm ang.

Pu K.S.THANGA : Pu Deputy Speaker, ka lawm e. Hei vawiinah Minister
chak tak tak te demand kan sawi dawn a ni a. Sawi tur a tam viau a. Amerawhchu, hei
vawiin hi Good Friday urlawk zan a ni a. Zanin hi zan lamah inkhawm duh tam tak in
awm dawnin ka ring a. Chuvang chuan kan sakhuana, kan Pathian biakna kawnga kan
hun pawimawh a nih avangin kan hmang rei theiin ka ring lo deuh a, ram thil pawimawh
nimahsela. Hei hi Pathian thu a Kristian tana ni pawimawh tawpkhawk a nih avangin

chawhnu lam hi kan innawr chep lutuk loh nan, chawhma lam hi ka chuh deuh a ni.

Kan Sports Minister Demand No. 22,25 leh 46 na te hi demand number te
sawi tawh lovin ka sawi puat puat ang a. Sports hi Demand for Grant 2016-2017 kan
tthah chuan sum leh pai duhthusam chu kan dah thei lova, nikum lamah te pawh, chuti
chung chuan kan Sport Minister hi a thatna tak chu, tunlai tak, tunlai thangthar
boruakah chuan mi in fit tak a ni a. Sports hi a tui em emin ka hria a. A hmalakna ah
hian lawmawm ka ti a. Sawi tur hrang hrang a awm a. Sports ringawt pawh hi minute

10 chhungah hian sawi ta ila, chi hrang hrangin sawi tur a tam hlein ka hria a.

India ram pum huapah te pawh lawmman gold te, India vai tam zia te, an
hnam upat zia te, Indian te an lo ropui tawh zia te, keini Mizote kan pi leh pu history te
kan neih tawi zia, Kristian kan nihna phei chu a la rei loh dan te ngaihtuah hian kan zuk
compete phak loh tur a ngaihtuah hian, mahse, chuti chung chuan sport-a kan
hmasawnna hi Pathian malsawmna kan dawng a. Minister kaihhruainain vawiinah hian
hun ropui tak kan thalai te tan chuan hei baka golden era sports atan hian a awm dawn
em ni aw, ka ti a, ka ngaihtuah ve deuh a. Chu chu kan Sports Minister hi a hnathawhna

ah pawh lawmpui pahin ka sawi ve duh a.

Nimin lawkah khan Indian football captain turin Hnahthial tlangval Jeje
Lalpekhlua te kha announcer in a rawn puang ve ta mai te kha, keini football kum 20, 30
lo buaipui a Organization anga hun lo hmang tawhin kan suangtuah thin a, dingdihlipin

kan thlir a. Mahse beiseina tak tak thlen dan tur te kha a hla ve em em thinin kan hria a,

kan beisei a ni. Chu ram chu vawiinah hian kan thleng tan der ta mai te hi a ropui ka ti
a. Chuvang chuan Sports Minister hi ka rawn congratulate duh a ni. Kan hnam ropuina,

Pathianin he hnam hi a chawisanna zel a ni tih hi ka sawi duh a.

Tin, Gandhi Stadium, Mualpuiah-te Mizo leh India team tha ber berte an
han inkhel a. Mizoram mai ni lo, India ram mai ni lo, foreign thlenga live a an lo en
theihna turte pawhin, chutiang chance te chu kan han nei ve ta a, a lawmawm hle-in ka
hria a. Khang kha ka’n sawi chhuak ve duh hrim hrim a. Heng hi sorkar tel lovin a tih

theih loh a ni tihte kan hria a.

Chutihlai erawh chuan kan inkhel entute hi fimkhur deuh chu a ngai dawn
mang e aw tihte ka ngaihtuah a, hmanni a an live pakhatah khan India ram pum pawh ni
lovin khawvelin a en theih a ni a. Hmeichhe hmeltha tak mai kha an rawn focus a, TV rei
vaklo ka lo en ve a, ka en lai tak mai khan sahdah hmuam chunga hmui an pawt fan lai
tak mai a han lang kha chu pawi ka lo ti deuh a. Kan inkhel entu-te pawh hi an in siamtha
thei lawm maw ni le tih kha ka sawi duh a. Camera in min focus em tihte pawh kha kan
ngaihtuah deuh loh chuan khawvelah hian Mizo hi kan mualpho mai ang tihte hi a

hlauhawm deuhin ka hria a, ka’n sawi ri zawk a ni.

Pu Dy. Speaker, hun a chep avangin midang sawi lehna hun chu a awm
tawh chuang lova. Aizawl ah tui lamah hian hmasawnna chak tak kan hmu a. Tuite kan
hnianghnar chhovin, a pawisa belh em em, tam tak a vaibelchhe tel belh em em awm
tawh chuang lovin khatiang khan management lam kan Minister hian a thiam a nih ka
ring a. Tun hma aiin kan hnianghnar a. Nichina kan member zahawm tak
Pu Sangthuama sawi ang khan a chang hi chuan min pe hnem lutuk nge, kan calculation
hi ka lo en lova, sanghnih sangthum chuang chuang hi kan chawi mah mah a. Khalai kha
chu a meter reading titu-te pawh an ni thei a. Engpawhnisela, Aizawl khawpuiah chuan
kan dawng tha thawkhatin ka hria a. Zaa za chu a la ni lovang a, duhthusam chu a la ni

lovang a. Ama’rawhchu, hmasawnna-te kan nei a. SIPMIU hmalakna te chak takin a kal

a, chung chu a lawmawm hle a ni tih kha a tawi zawngin ka’n sawi duh a. Chutih rual
erawh chuan Aizawl South-III saw khawpui pawn Aizawl South III tih hming pu si saw,
rural area a awm khaw 23 an la awm a. Hetiang tui harsatna hi kan Minister hian nasa
takin hma a la a. Pump theihna hmunah an pump a. Tin, rain water harvesting atan
tuizem lian pui pui te min siam sak mek a. Chutih rual chuan thenkhat tui pump thei lo,
rain water harvesting a tui dahkhawlna tuizem lian zawkte siam belh ngai tunah saw

chuan pahnih kan la nei a. Saw saw min ngaihtuah sak turin ka’n ngen duh a.

Chutih rual chuan nimin piah lawk mai khan Aibawk atangin message min
rawn pe a. Term hlui kalta inthlan hma hret khan DoNER Minisster in Aibawk ah
lungphum a rawn phum a, Phulpui leh Sateek leh Aibawk thal tun ang hun te hi mipui
lungngaih hun a ni tawh a. Tlang kamah an awm a, tui a to si a, tuihna a awm lova, hla
tak tak ami motorin an chawi a. A nei pawhin a neilo pawhin tui an lei vek a ngai a ni a.
Kha kha kan Minister chak tak hian tun termah a han bawhzui chho ta a. Niminpiah lawk
mai khan Tuirivang atangin Aibawk an pump thleng a ni tih kha min rawn thawn a, ropui

ka ti hle a. Chuvangin, kan Minister hnenah pawh hian lawmthu ka’n sawi duh a ni.

UD&PA ah vawiinah hian hmasawnna tam tak kan hmu a. Pu Dy.Speaker,
PHE leh UD&PA hi Minister pakhat hnuaiah a awm a, a lawmawm khawp mai a. Chutih
rual chuan a mawhphurhna hi a sang viau a. Kan sanitation campaign-ah, All India a kan
Prime Minister hova hma kan lakna-ah hian rural hi PHE Department in an chan a ni a.
UD&PA hian urban an chang a ni. Niminah Tourism chungchangte kan sawi a, khawpui
thianghlimna chungchangah pawh khan Tourism Minister khan a mawhphurhna ni lo
deuh tur khan khatiang thianghlimna lampang kha a ngai deuh a. An mawhphurhna chu
ni thova ka hriat rualin, vawiin-ah hian PHE leh UD&PA hi helamah hian a lo ni zawk
ber awm mang e tihte ka ngaihtuah a. Aizawl khawpui thianghlimna, thingtlang
education awareness kan tih bakah hian Aizawl hi a ni ber maiin ka hria a. Hei hi
thahnemngai zawk a kan Minister hian mipuiah hian zirtirna khawvel ramdangte hip kan

duh tak tak a nih chuan keimahni khawpui atang hian tan ila, i tithianghlim ang u. India

rama khawpui thianghlim ber kan nih kan puan theih ngat chuan, tourist hi chu chawp
leh chilhin an rawn kal nghal dawn a ni tih hi ka ring ve ringawt mai a ni. Chhan tam tak
an lo kalna chhan tur awm bakah khan. Chuvangin, kan Minister zahawm tak hian
hetiang campaign lamah hian a aia nasa-in a team-te hi han fuih lehzual sela tih kha ka’n

ngen ve duh a ni.

LAD Minister zahawm tak Demand Local Administration te, Social
Welfare te, Horticulture te sawi tur tam tak a awm a, mahse, hun a tawp deuh mai dawn
a, hun ka la thui lovang a. Kan Social Welfare Minister hi keini thianho-ah chuan kan
hmuipuipu a ni a, a sawi dik viau-in ka hria. ‘Sports Minister chu engahnge a lar loh
ang? Thalai rualho zawng zawng hi a hote an ni a. Hetiangho nena Minister han nihte
chu, kei ka ho ve chu tar te, piangsual te, mitdel te, bengngawng leh raipuarte an ni a,
khatiang kha chuan engtinnge kan lar ve ang a ti a,” Ama’rawhchu, chutiang chung
chuan vawiinah hian hmalakna chak tak tak neiin, hmun hrang hrangah hmasawnna
kawng chi hrang hrangin kan nei a. A kaihtawinaah hian Department hmasawnna tam tak
kan hmu a ni. Keini bial Aibawk ah pawh sawn sawtilai bawr khaw 30 dawn mamawh
chhekkhawmna tur an la nei lova. Mahse, kan Minister chak tak in tunah sawn building

sakna turte pawh hi a ngaihtuah dawn niin ka hria a, lawmthu ka’n sawi duh a ni.

Pu Dy. Speaker, a tawp berah leh ka ngaihpawimawh ber ti ila,
Horticulture hi hun engemaw chen term hmasaah khan a enkawltute zingah ka lo tel ve a.
Vawiinah hian hmasawnna duhawm tak tak an nei hi lawmawm ka ti a. Keini a hminga
kan bialah te sawn, khaw tam tak sawn horticulture lama hmasawnna an nei a. Sum leh
pai lamah pawh hlawhtlinna tam tak an hmu mek tawh a. Tin, Thiaka centre of excellent,
Horticulture Centre an tih te saw India ram atangin sorkar aiawh mi pawimawh tak tak
department hrang hrangin an nei a. Chungahte pawh chuan Horticulture concerned lo te

pawh hian saw ang te saw an va hmubh tir zel theih khawpin hmasawnna sawlaiah sawn

Horticulture hnathawh hi a awm a. Kei ngei pawh hi sawlai atanga an thei tiak leh an
thlai chi tiak la hian eitur tuihnai tak tak ka lo thar ve tawh a, Horticulture ho zarah

hian.

Tin, 14™ Finance Commission lo kal khan Lengpui ah te a hmuaktu niin
hetilaiah meeting zawng zawngah khan a bulah kan awm ve a. Hei Horticulture
College te hi Thenzawl ah kan han nei dawn a ni a. Mak deuh chu khatih hun laiah
Central Agriculture Union Minister lo kal khan Agriculture College a ni kan dil a kha.
Mahse, anni mithiam an ni a, kan ram tan thil an han ngaihtuah a, mithiam hrang hrang
ten, tichuan kan dil loh zawk, kan ram tana tha zawk Agriculture College te kha min pe
ta daih a. Chu chuan he ramin a a kawng, a rahbi a rah dan tur pawh hi thui tak a hrilin
ka hria a. Hmasawnna chu lamah chuan kan la nei dawn chauh ang tih ka ring a.
Thenzawl hmun Mizoram hmun laili tak (DEPUTY SPEAKER : Tawk tawh la.)

chutiang chu kan han nei a ni a, alawmawm hle a.

Chutih rual erawh chuan Pu  Deputy Speaker,  hmanniah khan
International Horticulture Conference Scientist rual kha Mizoram University khan an
thleng a, Aizawl Club ah te. Chutah chuan Father of Indian Horticulture an tih K.
Choda khan paper a rawn present ve a, ani chu Indian Council of Agriculture
Resource ah te, khatianga mithiam tawpkhawk kha a ni a, rei tak a tawp thleng phei
kha chu a awm lova. Ani thurawn kha kan Horticulture Minister leh a team te hian an
ngaihtuah tel ngaiin ka hria a. Vawiinah hian India rama state te hian an complete theih
loh Aieng leh Sawhthing hi Mizoram hian in thar thei ang em? In ngah a, India ram sum
leh paia sumdawnna tham in nei thei a ni. ‘Helamah hian system tha nen, technology
tha nena ruahmanna in kalpui hian he ram hi in siam tha thei a ni’ tih kha a rawn sawi
tlat mai a. Chu chu vawiinah pawh kan Minister zahawm tak hian lo chhinchhiah sela,
kha kha paper-te pawh kha en tur a awm dawn a, chu chu vawiinah hian ka’n sawi ri ve

duh a ni, Pu Deputy Speaker.

Kan Minister zahawm tak takte Demand hi a hmanhmawh thlak tawh si a,
ka sawi vak lo mai ang e. Heng hi ka rawn thlawp a, ka rawn support a ni tih kha ka
rawn sawi duh a ni e, ka lawm e.

*Speech not corrected.

DEPUTY SPEAKER Member pahnih phar lawk an awm a, Pu John
Siamkunga leh Er. Lalrinawma. Mahse, chawhma hun a tawp a, kan chawl rih ang a,

dar 2:00 P.M. ah kan thukhawm leh dawn nia.

2:00 PM
DEPUTY SPEAKER : Kan sawihona kan chhunzawm leh ang a. Chawhma
lam khan member 7 in kan sawi hman a, 2 phar lawk kan awm a. Pu John Siamkunga i lo

ko hmasa ang.

Pu JOHN SIAMKUNGA : Pu Deputy Speaker, vawiina kan demand sawi
tur Minister 2 te chan department 6-ah hian cheng maktaduai 5994 chuang kan sawi
dawn a ni a. A thui hlawm khawp a, department 6 lai minute 10-a han khung chu a har
dawn khawp mai a. Chuvangin, kan sawi pilh pheng phung ang tih pawh a hlauhawm

khawp mai.

A hmasain han sawi ka duh chu Demand No.22-na Sports & Youth
Services Department chungchang hi. Sports & Youth Services Department hian Vision
2016 neiin nasa takin hma a la a, vision hi tihlawhtling turin theihtawp a chhuah a.
Chumi a nih avang chuan Mizoram hmun hrang hrangah Astroturf te phah in infiammite
chanvo nasa taka ti lianin department hian a bei a, theihtawp a chhuah tak meuh meuh a.
Chung zar chu Mizo thalaiten kan tel nasa a.Tunah hian football-ah pawh national
players tam tak an awm tawh a. Hockey lamah te pawh engemaw zat an awm a. Tin,

tackwondo leh thil dang dang, martial arts lamah pawh mi tam takin hma an sawnin, kan

thalaite hmakhua a eng hle a. A vaiin kan sawi vek seng lovang a department 6 lai a nih

avangin.

Tuna kan sawi duh chu India-Iran World Cup football qualifier an tih India
team hruaitu kha ka bial Hnahthial ami Jeje Lalpekhlua a ni a. Ani hi ram tan theihtawpa
lo khel thin leh ram ti mawitu, ti hmingthatu pakhat a nih ve avangin chhuanawm ka ti
em a, vawiin hian han sawi chhuah ka duh a. Tin, Hnahthial leh a chhehvel atang sawn
national player hi 5 lai football-ah hian an awm a. Chung mite chuan theihtawp chhuahin
Mizoram tan an khel ve a ni. Isaac Vanmalsawma, Lajong Football Club-ah a khel mek
a, Joseph Vanlalhruaia, Under 17 World Cup team-ah tunah hian training a la mek bawk
a. Khatiang khan engemaw zat hi an awm a. Chuvangin, football lamah te nasa taka in
concentrate in thalaiin hma an la nasa a. Chuta ka ngen duh chu kan sorkar chak tak hian
sawlai hmunah sawn infiamna field tha tak min siam sak ve turin ka ngen duh a.
Theihtawpa hma an lo lak tawhna mah ni se, chak leh zualin hma min lak sak turin ka

ngen duh a.

Tin, tunah hian World Cup, Olympic ami tur hockey player zing ami
Lalruatfeli kha ka bial ami tho South Lungleng khua ami saw a ni a. Ani hi theihtawpa
beiin tunah pawh hian kan Minister zahawm takin hmanni khan a rawn sawifiah tawh a.
Theihtawpin a bei a, mahse a jersey-ah khan Hnialum tih a lo dah hlauh mai a, Mizo tam
takin Hnialum tih kha kan lo hre lo deuh a. A pa nena kan in biak naah pawh Hnialum tih
bakah a Mizo hming lai tak Ruatfeli tih emaw kha dah tel rawh u ti in ka hrilh nghe nghe
a ni. Chuvangin, tunah pawh hian India team-ah a tel ve ngei kan beisei a. A khel thiam
pawl leh a tawn na pawl a ni ve a ni tih kha kan sawi duh a. Khalaiah khan ka duh tawk

mai ang a.

PHE Department-ah tun Congress sorkar hnu ah hian PHE Department
lamah hian thil thar kan hmu tam em em mai a, nasa takin hma kan sawn a. Tui in tur nei

lo leh thal lo thleng tur huphurh ngawih ngawih khaw tam takin vawiinah chuan tui



659

pump te pawh an lo nei chho ve ta zel a. Zoram hmun dang bakah keini bial
S.Chawngtui-ah pawh khian kuminah hian tanky lian tak tak pahnih kan Minister
zahawm tak hian min rawn siam sak mek a. Tin, Hnahthial tui lak saw min rawn tih sak
bawk a. Hnahthial saw tui kan harsa thin khawp mai a. Thal lai chuan motora chawi a
ngai thin a ni. Khatianga kan tui harsatna te hria in kan sorkar chak takin theihtawp a
chhuah a, vawiinah chuan Tuichang kan lo pump chhuak thei tawh a, a nuam a ni, tuiah
chuan. Aizawl ai hian kan nuam fe tawh a ni Hnahthial saw. Chutiang khawp chuan kan
sorkar chak tak hian kan tan hma rawn la in, kan PHE Minister chak tak hian duhsak
takin theihtawp min chhuahsak thin a. Nichin deuh lawk khan PHE EE in sms min rawn
thawn a; vawiinah hian Cherhlun tui pump kha trial run kan han nei a, kan pump chhuak
ta vut vut mai tih min rawn hrilh a, a lawmawm tak zet a. Chuvangin, vawiinah hian kan
PHE Minister zahawm tak hnenah hian tui pump chhuah leh thil danga hma min lak sak

naah hian lawmthu ka sawi a ni.

Tin, Swach Bharat, PHE hnuaiah enkawl a ni a. Tuna work programme a lo
lang atang hi chuan individual household latrine unit 10000 lai siam tur lo lang te. Tin,
solid, liquid waste management chungchangah 40 units lai siam tur lo lang te. Tin,
community, a huho a hman tur sanitary latrine 20 lai siam tur lo lang te hian faina lama
hma kan sawn chhoh zelna a kawk hle a. Swach Bharat tih hian khawlai phiahfai ringawt
ani lo a. Faina hian a chhungril ber a thleng tur a ni tih kha tunah hian PHE hian a kalpui
mek a, a lawmawm tak zet a. Tin, tunah hian tui kan harsatna hria in Darzo Lungphun lui
pump sak tumin kan Minister hian hma min lak sak leh mek bawk a, lawmthu ka sawi a

ni.

Tin, Demand No. 46 na UD&PA hnuaiah hian Urban Local Bodies tan
hian vaibelchhe 20 leh nuai 68 lai kan budget-ah khan kan hmu a. Tah khan kan grant
hmuh tur hrim hrim basic grant kha vaibelchhe 15 zet a ni a. Kan thawh that avanga kan
hmuh belh tur kha vaibelchhe 4 zet a ni. Heng local bodies ho hi an tangkai em em a, a

grass root level atanga development rawn phur chhuak chho tute an ni. Hetiang ang a

14™ Finance Commission hnuaia UD&PA hnuai a sum kan hmu hi a lawmawm a,
tangkaina nasa tak a nei ang tih ka ring a. Tin, AMC hnuaiah nuai 400 lai work
programme-ah dah alo ni bawk a. Hengah te hian solid waste management leh sanitation
chungchangah nasa takin hma a la dawn tih a chiang a. Heng kan hmalakna tur hi smart
city atana thlan kan lo nihna atana hma in chhawp chhohna zel ni turah ka ngai a, a
lawmawm tak zetin ka hria. Heng National Urban Livelihood Mission te hi chu kan sawi
hman lo ah ngai ila, sawi tur a tam avangin. Tin, AMRUT chungchang te pawh ka rawn

sawi hmanlo turah ngai ila.

Tin, kan sawi leh duh chu common cemetery chungchangah hian,
thlanmual hian hmun a heh em em a, mihring kan tam zel a. Nitin thlanmual lamah kan
liam zawih zawih reng a. Chumi avang chuan thlanmual leilung hian min daih lo tual tual
a ni. Chumi anih avang chuan khawilai hmunah emaw in phumna hmun bik deuh te neih
ngai a hriatna hi a lian a. Chumi atana UD&PA hnuaiah cheng nuai 100 lai dah an ni te

hi hei hian nasa takin heti lamah hma min sawn tir dawn niin a lang a.

NLUP hnuaiah hian nasa takin UD&PA hian hma a la tih a chiang a.
Beneficiaries pawh a vaiin 3320 lai an awm a. Kumina work programme-ah pawh hian
cheng nuai 1284 lai dah a ni nghe nghe a ni. Chuvangin, kawng tinrengin hna a thawk a.
Mirethei in sak sak mai bakah heng development ruhrel hrang hrang, infrastructure te
mai bakah, NLUP hnuaiah te pawh eizawnna hrang hrang a tan nasa takin hma a la tih hi
a chiang a. Chumi a nih avang chuan a lawmawm hle in ka hria, kan sawi tak tak hman

lo va, a pawi khawp mai.

LAD-ah hian tlem ka’n sawi duh a, repair and construction of Gram
Panchayat building 12 lai siam that turah nuai 46 dah a ni. LAD te khawpui lamah hna
thawk tawh lo mah se thingtlang lamah tangkai zawkin an la thawk nasa em em a. Chumi

atan chuan an theihtawp an chhuah tak meuhin ka hria a. Tuna thingtlang khaw tam taka

street light te hi anmahni chhul chhuak liau liau ang a ni a, an rawtna te a tha a, kan

hmang tangkai hle a ni tih kha ka’n sawi duh a.

Tin, sum leh paiah neih an nei lo a ni. Thingtlanga kan hruaitu, a bikin kan
VC te, khual tha, khual chhia chhawntu an ni a, chuti chung chuan sum an nei lo. Chumi
a nih avang chuan Urban Local Bodies te tuamhlawm ang hian tuamhlawm ve an ngai
tak zet a ni. Chumi atan chuan kan sum dah hi a beitham thin a, tunah pawh hian
ngaihtuah ngai tak an ni, officer kal se lo buaipuitute an ni a, khual tha khual chhia kal se
arva ilo lo buaipuitute an ni. Chuvangin, 13™ Finance Commission-a an tana sum dah
kha a awm tawh lova, tun 14™ Finance Commission-ah pawh a rawn lang tawh chuang
lova. Chuvangin, an tana theihtawp chhuaha an khawtlang an develop vena tura sum kan

siam sak hi chu a pawimawh hlein ka hria a.

Tin, Capacity Building and Training lamah nuai 59 lai dah a ni a, a
lawmawm khawp mai. Training hi a pawimawh. Training kan neih that loh avangin tuna
audit hnuhnung ber te han thlir chuan kan buh hle a ni. Avang chu buhah pawh an mawi
lo ve, an lo buh deuh a nih pawhin a awm lo hran lo. A chhan chu engmabh zir lo VC han
nih tawp kha chuan sum che vel an han khawih khan engemaw voucher emaw, cash
memo emaw, khangho thil tel nachang kha an hre lo a ni. Chuvangin, sum han manage
tak tak tur chuan thiamna nei lo te an ni a, khangah khan zirtirna tha, training tha kan pek

a pawimawh tak zet zet. LAD parks chungchang chu ka sawi leh hman dawn lo.

Awle, Social Welfare tlem te han sawi ka duh. Protective Home-ah hian
nuai 10 dah a ni a. Home lam an enkawlna ah hian an thawk tha. Tin, Women
Empowerment Programme-ah nuai 104 lai dah a ni a. Kan sorkarin hmeichhiate
chawikanna atan nasa takin hna a thawk a. Inneih/inthen chungchangah pawh Law
Commission hmasa atangin theihtawpin hma an rawn la a, dan tha tak an rawn siam a.
Tunhnu hian tlangzarh a lo ni a, he House-ah ngei pawm a lo ni ta bawk a. Tunah hian

hmeichhiate chu mipa angin chanvo ropui tak siamsak an lo ni a. Nasa takin hma an

sawn a ni tih kha hmeichhiateah hian ka’n sawi duh a. Chubakah AMC-ah te seat hauh
sak an ni a, VC ah te seat hauh sak an ni a (DEPUTY SPEAKER : I hun i hmang zo tawh

a, tih tawp tum rawh.)

Awle, a tawp bera ka’n sawi duh chu Crech Centre Building Social
Welfare hian min tum sak lova, min rawn tum sak dan te hi a awm em aw tih kha kan
sawi tel leh hlek duh a ni. Sawi tur a tam a, ka sawi hman lo ni tawh sela. Horti phei chu
sawi tur tam ber leh tul bera ka ngaih, mahse ka sawi hman ta lo a ni. Amaherawhchu,
vawiina work programme an rawn dah chhuah atang hian an thawk tha dawn a ni tih a
chiang a, Horticulture hi an fakawm takzet a, tih tak zetin he work programme pawh hi

an rawn buatsaihin ka hria a.

Tichuan, kan Minister zahawm tak tak te pahnih Demand te hi ka rawn

thlawpin ka rawn support e. Ka lawm e.

DEPUTY SPEAKER : Er. Lalrinawma

Er. LALRINAWMA : Pu Deputy Speaker, ka lawm e. Demand sawi tur
pahnih kan nei a. A hmasaa ka sawi duh chu tun tum hi niminah pawh kan sawi ang deuh
hlek khan nikum lam phak lohna a ni deuh vek mai a. Kan Minister zahawm tak Pu
Zodintluanga demand ah pawh hian a pumpui thu ah crore 45 velin nikum kha an pha
lova Demand for Grant kha, za zela 10.5% velin kan pha lo a ni tih kha ka sawi duh a.
Tin, kan Minster zahawm tak Pu Lalthanliana chanah pawh hian crore 35 2 leh a chanve
velin kan pha lo leh a. Hei hi nikum nena tehkhawngah chuan za zela 14.11% velin
budget that kum ber kan tih ah hian kan pha lo tlat mai a, RE lamah tan deuh kan tum
nge ni tih lai kha chu thuhranah dah ta ila.

A hmasain Demand 25-na hi han sawi phawt mai ila. Hemi Demand-ah bik

chuan sawi tur lutuk ka nei lova, lawmthu han sawi deuh thuak thuak ka’n duh a. Kan

bial Khawbel-ah khian tui lakna thar te min han tih sak a. Chu mai piah lamah
Vanchengte-ah tui kan harsa a, tanky lian tak mai pahnih min buatsaih sak mek bawk
a.Tin, Thinglian khua ah tui a harsat em avangin hand pump te an han bun chawp a,

Minister chungah pawh lawmthu ka sawi a ni tih kha ka’n sawi duh a.

Tin, Demand 19-naah hian ka’n lut thla deuh daih ang a. VC te hi an
pawimawh em em mai a. A hmaa kan ngaihthlak ang khan 14™ Finance Commission-ah
pawisa dah a ni tawh lova. Amaherawhchu, nimin lawkah khan Mizoram State Finance
Commission report kha pawm anih thu a rawn lang tawh a. Khatah khan chiangkuang
takin VC te dinhmun tur chu a rawn tarlang a, a lawmawm hlein ka hria a. Helaia a
recommendation ang hian keimahni state own tax atangin za zela 15% pek ve ni se tih

leh excise duty atangin za zela 5% tih kha a rawn phalsak a.

Tichuan, kumin 2016-2017 Budget Estimate, BE-ah khan state own tax ah
khan nuai 33,118 vel bawr kha kan han beisei a. Kan hmuh tlin theih chuan, nichina ka
sawi kha local bodies te chan tur zawk a ni, ka sawi zawkah khan ka tih palh. Tah khan a
pumpui thua local bodies te chan tur state own tax atangin 15% an ti a. Chu chu cheng
nuai 33,118 ah hian cheng nuai 4967.7 vel bawr a chhuak thei turah beisei ta ila. Excise
duty-ah 5% kan ti a, Budget Estimate-ah cheng nuai 4,308 Excise duty ah kan beisei a.
Tichuan, 5% chu cheng nuai 215.4 a lo ni a. A pumpui thua local bodies te tan Finance
Commission report atanga kan hmuh theih tur hi cheng nuai 5,183 vel a ni ta a ni. Heta
tang hian VC zawng zawng, district pariata VC te tan hian za zela 24.17 kan han tichhin
a. Tichuan, cheng nuai 1252.73 vel lo niin chutiang chu a tling khawma kan neih theih

tur zat chu a lo ni ta a ni.

Amaherawhchu, he Finance Commission report-in a tarlanah hian tun kum
2016-2017 chhung non-plan revenue expenditure atana kan dah hi nuai 2180 vel a ni ta a
ni. Kan indaih lohna tura lang nghal hi nuai 927 vel bawrin kan pha lo nghal dawn tih

chu a’n lang nghal ta phawt mai a. Hetiang bawkin 2015-2016-ah khan a detail-in ka

sawi tawh lo mai ang a, Finance Commission report-in a tarlan leh pawisa kan hmuh dan
tur bithliah atanga a lan dan chuan nuai 802 vel bawrin he non-plan revenue expenditure
Finance Commission-in a rawn recommend hi kan pha leh dawn lo tih chu a chiang tho

tho ta a ni.

Chulaiah chuan VC ten mawhphurhna tam tak an nei a, kan hman tangkai
tur angin kan hmang tangkai lo a ni tih lai hi chu he Finance Commission report phek
124-na hi Pu Deputy Speaker, i phalnain ka’n chhiar teh ang, “hei mai ni lovin ziaka a
lan dan chuan VC te hian sawrkar hnathawh leh scheme hrang hrang entirnan NREGS-
ah te, RSBY-ah te, NRHM-ah te, SSA te leh NLUP-ah te thawh ve tur tam tak an nei tih
ni mahse a tak takah chuan VC ten an lo thawh ve chu hamthatna dawng tur thlan chhuah
leh hna kal lai mekte enpui mai chauh a ni tih kan field visit atangin kan hmu bawk” tih
hi a rawn tarlang a ni. Chuvangin, VC kan enkawl danah hian uluk lehzualin an
nihphung leh an dinhmun hi tun aia thuneihna sang kan pe thei lo a nih pawhin, an
dinhmun tura bituk hi chu tih hlawhtlin a nih theih nan theihpatawpa hma kan lakpui chu

a va tul em tih lai hi vawiinah hian ka’n sawi duh a ni.

Tin, helaiah hian MNREGA kan ti a, operational guidelines 2013-ah hian
VC te mawhphurhna tur chiangkuang takin a lang bawk a. Section 2.1.4 Gram Panchayat
tthah hian tihian a in ziak. ‘The responsible is for the following activities’ a ti a,
mawhphurhnate a ziah 10-na ah hian, excreting works that shall meet the required
technical standard and measurement’ tiin a in ziak a ni. Chu chu MNREGA hna a
technical work chu material component hi a ni, MNREGA-ah a bik takin. Helaiah hian
MNREGA, State Employment Gurantee Council meeting-ah hian chiangkuang takin
June 11, 2014 hian an lo rel thlu tawh a. He meeting thu ang hi chuan nichina kan
member zahawm takin a sawi tawh ang khan, material component DRDA in 40%, BDO
in 40%, VEC in 20% chang turin a rawn pass ta tlat mai a ni. Tih tak
takah chuan BDO-te, DRDA-te hian heng an kuta hna hi thawk thei ni se chuan thuhran,

kan duhsak zawngte pek nan kan hmang emaw chu aw ka ti a ni vawiinah hian. Chuvang

chuan VC- te, ka hmaa member-te sawi ang khan pawisa kan indaih lo, amaherawhchu,
anmahni chanvo tur guideline a ziah pawh kan la chhuhsak anga lang hi chu kan ennawn

a tha khawpin ka hria, VC tha kan tih chak nan tih kha vawiinah hian ka’n sawi duh a ni.

Chuvangin, Pu Dy. Speaker, he House kaltlang hian he meeting thu hi
ennnawn leh turin vawiinah hian ka ngen a ni tih hi ka’n sawi duh a ni. Chu chuan
vawiin-a Finance Commission report-a kan pawisa indaih lohna tur tam tak a tih te pawh
hi an lo phuhru ve thei ang tih hi ka ring a ni. 14" Finance Commission-ah anni tan

pawisa dah a awm ve tawh bawk si lova tih kha ka’n sawi duh a.

Tin, Horticulture Department bikah kal leh ta ila, Demand No.32-naah
hian. Horticulture Department a pawimawh khawpin ka hria. Nichin khan South-III
bialtu zahawm tak khan sawhthing chungchang te kha a rawn sawi a, keipawh kha kha ka
lo vei em em a ni a. COPU angin hmanni lawkah Bangladesh-ah kan zu kal a, chutatanga
thil chiang tak lang ta chu, Mizoram hian foreign, Burma leh Bangladesh ramri kan nei a,
tah chuan India sorkar laipui ti mai ila central India te zu khing tur chuan kan awmna hi
tlema a lo hlat deuh hlek avangin kan tlin lo mai thei. Amaherawhchu, ramri dep kan lo

nihna hi kan hman tangkai ve a lo ngai tak meuh meuh a ni tih kha ka’n sawi duh a.

Tin, sawhthing hi sawi ta ila, kan thenawm Bangladesh-ah te khu chuan mi
pakhatin chawh ruala agriculture land a neih theih zat hi sq.m.68 vel chauh a lo ni tawh a
ni. Mizoram ah hi chuan mi pakhatin sq.m.7079 lai kan lo chang thei a. Chuti a nih
chuan, keini chuan kan ram chhehvel ram ten an mamawh ang hawi zawng khan
horticulture pawh hi kan her deuh a ngai a ni tih kha ka’n sawi duh a ni. Entirnan
Bangladesh-ah chuan lo neih chu a harsa tawh mai thei, keinin agriculture land zau tak
kan neih avangin khami changchawi khan kan thenawm ramin enge a mamawh,

horticulture ah hian eng angin nge hma kan lak theih ang tih kha ka’n sawi duh a.

Tin, sawhthing te kan han sawi a, international market-ah India ram
sawhthing leitu lian panga zinga pakhat chu Bangladesh a lo ni reng mai. Chung zinga a
lei tamtu pahnihte zinga pakhat Bangladesh chu a lo ni reng lehnghal a. Chutiang khawp
chuan sawhthing chu a lo lei nasa a ni. Amaherawhchu, sawhthing hi a thar te a tam
avang leh keimahnin kan ei sen bawk si loh avangin international market-a lut a ni a, tu
tan mah a rate hi control theih chi a ni lo. Chutah chiah chuan enge kan tih ve tak ang?
Keini, kan kut hnathawktute hi he international market vel tur hian kan buatsaih ve dawn

lawm ni tih kha ka ngaihtuah a ni.

Vawiinah hian kan kut hnathawktute hi kan sezawl chhuah a, international
market khing turin kan dah tawp mai a ni. A chi tha lam ngaihtuah emaw, a tam hri
chungchangah emaw hmalakna pawh kha a beitham khawpin ka hria. Chuvangin
anmahni hrim hrim pawh hi Cooperative Society hmangin nge kan tih ang a organization
tha taka kan thlun khawm a ngai a ni quality control ah a ni emaw a thar hlawk dan tur

kawng hrang hrangah kan kut hnathawktute hi kan dawm-kan an ngai a ni.

Sawhthing rate chu kan zu control thei lovang, amaherawhchu, kan
chhehvel ram ten nasa takin an lo ei a, khatiang khan nasa takin an lo bei a ni a. Chu
market el pui ni ve tur chuan vawiinah hian kan kut hnathawktute buatsaih hi capacity

building-ah te pawh a ni ang, chona nasa a va ni em! tih kha ka’n sawi duh a ni.

Kan chhui kan chhuina atang chuan Nepal ramah kan han chhui lut a.
Nepal ram chuan sawhthing nasa takin an lo ching a, an sawhthing a lo tlawm bawk si a.
International market-ah hian Nepal ram sawhthing hi 1 ton hi $233 velin an lo pe thei a,
ram dang zawng zawng international market ah $727 vel a nih laiin. Chuvangin, kan
khingpuite, anni pawhin Assam sawhthing ti mai ila kan sawhthing hi, an khingpui a ni
tih an rawn hre ve tho a ni. Keini pawhin heng dinhmun te kan zu zirchian a, market
survey pawh chiangkuang taka kan neih a, kan sawhthing ah hian kan producer te hian

consumer price-ah engzat percentage nge an lo chan ve tih te pawh hi kan zir chian a va

tul ta em tih hi ka’n sawi duh a. Chuvang chuan, Horticulture Deptt. atang hian
sawhthing te, la te pawh ram dangin an lo lei nasat zia kan hriat a, kan inbuatsaih nasat a

ngai a ni tih hi Pu Deputy Speaker, ka’n sawi duh a.

Thil pakhat lek, a tawp tep tawh na in, Social Welfare Department-ah hian
tlem ka’n sawi duh a. A pawimawh khawpin ka hria a, thingtlangah bengdar te leh thil
dang dang te pawh a lo ngai a, NIOH hian an pe chhuak a, amaherawhchu, disable
certificate-te a lo ngai a, pianphunga rualbanlo te chu hruai thlak an lo buaithlak bawk si
a. Chuvangin, a dawng tur mang mang hian an dawng hleithei si lova, medical
certificate-te lak a lo ngai bawk nen. Helai hi nasa lehzual zawkin thingtlang lama
pianphunga rualbanlote kan dap chhuah a, heng certificate pek tam dan tur te pawh hi
kan ngaihtuah a va ngai em. Chu chuan disable-te tana scheme lo kal te pawh kha a lo

chhawr theih phah dawn a ni tih te pawh kha ka’n sawi duh a.

Chuvangin, tun aiin thingtlangah in dap chhuak tha lehzual ila pianphunga
rualbanlote pawhin nasa zawkin hma an sawn ang tih te pawh kha ka’n ring bawk a ni e.
Engpawhnisela heng Demand ka’n sawi loh te pawh kha an pawimawh vek a, sawi tur a

tam deuh vang a ni e tih kha kan Minister-te ka’n ngen duh a ni. Ka lawm e.

DEPUTY SPEAKER : Pu T.T.Zothansanga.

Pu T.T.ZOTHANSANGA : Ka lawm e. Thutna in inthlak tawh hrih lo ang
chu maw! ( Dy.Speaker: hun kan pek belh dawn che a maw ni le, hmanniah kan lo thut

tir hma lutuk che a).

Pu Deputy Speaker, ka’n sawi hmasak ber duh chu PHE Deptt. hi a ni a.
Aizawla tuiphur ho hian tui thianghlim an phur em tih lai tak hi a ni a. Vawiin
chanchinbu ringawt pawh ka’n enchhin a, advertisement 24 a awm a, tui thianghlim deuh

hlir kha an rawn zuar a ni. Hei hi PHE Deptt. hian a thianghlim leh thianghlim loh hi kan

screen em aw, tih kha lo ngaihtuah sela. Tin, a man chungchangah te, a thianghlim leh
thianghlim loh chungchangah te hian inrawlh a ngai a nih chuan Deptt. kha a inrawlh

turah ka ngai a.

Nitin tui zuar 20 chuang hi an awm reng a ni. Mipuiten kan tui in hi a lo
thianghlim lo palh ang tih ka hlau a, min lo chhinchhiah sak sela. Kan Minister zahawm
tak hi ka sawmna angin kumtir khan ka bial ah Hnahlan thleng a lo kal a , ka lawm
khawp a. Chutah chuan Hnahlan khawpuiin kan mamawh ang chi Mumte Lui pump chho
a ruahmanna kan siam 7 crore ang te pawh kha tha takin min dawn sak a, kut kan ben ri

te pawh kan la hre reng a, kan lawm hle a ni tih kha ka sawi duh a.

Tin, tunah hian Pu Dy. Speaker, Murlen ram atang khian Hnahlan ah tui
kan la lut a, khi tui khi a khuah atanga kan lak luh a nih avangin hnahthel tla tam tak a
awm a, chu chuan a ti sen rum mai a, in tlak a ni lo a ni. A tui amount chu a tha, Hnahlan
ah pawh a thleng thla amaherawhchu, a tui a sen lutuk avangin in chi a ni si lova. Kan
bialtu SE te ka’n zawt a, ‘¥ 10 lakhs vel chuan a thlitfimna hi a theih a ni ” a ti a.
Chuvangin, a thitfimna hi kan Minister khan min lo chhinchhiah sak ta sela. Hnahlan,
kan grape khawpui in tui a mawmawh khi min rawn tih thianghlim sak thei hram se tih

kha kan dilna a ni tih ka’n sawi duh a ni.

Tin, Champhai ah khian, Champhai mai pawh a ni lo, Mizoram ah hian tui
hna hi a vang tual tual a, kan tui level hi a chhe tual tual a. Champhai bikah phei chuan
average a kan lak hian kumtin 5% - 7% hian tui khi a tlem sawt sawt mai a ni. Chuvang
chuan, kan Forest hotupa a awm lova, Forest Deptt. leh PHE Deptt. hi chu in in tie-up

deuh chu a ngaiin ka hria.

Kan animal sanctuary khi chu awm lo phei se chuan Champhai lamah

khian tui khi kan nei chhe hle tawh turin kan ngai a. Engpawhnise, tuithna zawngin tan

lak a ngai tawh tak zet a ni tih kha ka’n sawi duh a. Tin, min rawn tlawh avang khan

lawmthu ka’n sawi tel bawk a ni.

Tin, Pu Dy.Speaker, UD&PA ah khan, Champhai ah, hei kan hria a, sorkar
hian mi in luahin sum tam tak tak kan seng thin a. Champhai ah khian UD&PA in hmun
tha tak mai kan nei a, khi khi min rawn tih puitlin hun hi dingdihlipin kan thlir a ni.
Sorkar in mi in luah kual vel mai mai lova anmahni building tak tak an neih hun hi kan
nghakhlel hle a ni tih kha ka’n sawi duh a. Chutih rualin, tunah khian kan MCS officer-te
khian Asst. Director rank ang khian min thut a, hemi Department atanga mithiam tak
tak, Deputy Director rank vel tal hian min rawn thut chilh sela aw! tih hi kan rilruah a
awm a, kan mamawh hle a ni. Master plan te hi kan han ti ve a, ruahmanna kan zo vek

tawh a, khitah a hmuna min han thutchilh a han rawn mai tur hi kan nei bawk si lova.

Tawng mawilo ni lo sela, MCS officer-te chu an lo kal a an kal leh mai thin
si a, thil tak tak han sawi pui dawnin an lo in sawn hman leh thin si a, chuvang chuan, a
Deptt., a neitu tak tak hian min rawn thutchilh hun hi kan nghakhlel hle a ni tih kha ka

sawi duh a.

Tin, chutih rualin, urban ang hian kan han awm takna a, urban facilities hi
kan la dawng tha tlat lo mai a. Helaiah hian engtik hunah nge kan dawn that theih ang,
Municipal Board kan la neih theih chiah si loh pawhin Deputy Director emaw tal khan
min han thutchilh sela. LAD leh UD&PA in an mawhphurhna chiangkuang lutuk si lo, in
pawt mar velah khian a fel deuh thlup turah ka ngai a. Khalai te kha min lo chhinchhiah
sak sela ka duh a.

Tin, Champhai khian mak deuh mai chu, kan khua khi a lian ve kan han ti
viau tak na a, auditorium puilting hi pakhatmah kan la nei lova. Kan Chief Minister

zahawm tak nen kan sawi dun hnuin, tunah hian, August thla chho velah hian, concept

paper kha kan rawn thehlut ve dawn a. Kha kha min lo pawm sak theih hram kan duh a,

kan CM nen pawh hei chu kan sawi tawh a ni.

Tin, UD&PA Deptt. hrim hrimah hian a hnathawh hi a lian tulh tulh turah
ngai ta ila, ‘Migration from rural to urban’ hi khawvel kalphung a nih tawh avang hian a
lian zel turah ka ngai a. Chutah chuan an thawktute pawh hi a ngheta lak dan kawng hi a
awm lo em ni? Tunah hian engineer, JE an tih ang chi te leh Town Planner-te pawh hi
kan nei mumal lovin ka hria a, hengte pawh hi lak deuh vat vat hi tha in ka hria a. Kan
khawpui ruhrel hi siamthat a ngai a, a hunlaia a neitu tak tak kan insiam hman a nih loh

chuan, nakinah kan buai palh ang tih kha ka hlau hle a ni, chu chu ka sawi duh a.

Tin, pakhat ka sawi leh duh bawk chu, miharsa te in 450 zet term hmasa
khan Champhai khawpuiah min pe a, kha kha kan lawm tak zet zet a. Khatiang
programme kha a awm leh thei mial em? Awm thei se, ruahmanna neih a, DPR te siam
leh theih ni se tih kha kan nghakhlel hle a ni. Thingtlang atangin Champhai ah mi an
rawn pung nasa a, khing khian in leh lo kan nei tha si lova, khatiang kha kan nghakhlel

hle a ni tih kha kan sawi tel bawk a ni.

Tin, Pu Deputy Speaker, sports chungchangah khan amah bawk hian
kumtirah khan Hnahlana kan mamawh ang chi te kha min rawn en fel sak vek mai a. Kan
tui luankawr mamawh dan te leh thil dang tam takte kha a chhinchhiah hawng a.
Thildang tam tak ka sawi lo ang a, Hnahlan kan lawm hle a ni tih kha ka sawi hmasa duh
a. Chutih rualin Champhai ah, Mizorama a tha ber turte zing ami, field puilting, track
field lianpui mai han tih theihna tur ang kha, min rawn siam sak vek mai a. Khi khi a
hmasawnna pawh hmuh theihin kan hmu zel a. Engtikah nge an zawh ang ? Engtikah nge
kan hawn theih ang tih kha, a ruangam vel kha min han hrilh thei se kan duh hle a ni tih

kha ka sawi tel duh a ni.

Tin, Chhangphut field grass-a min rawn phah sak tak hnu ah khian inkhelh
pawh kan thiam a, kan lawm. Amaherawhchu, practice-na hmun kan neih that loh
avangin, tunah khian Bethel-ah khian practice theihna hmun tur field tha deuh mai kan
ruahman a. BADP atang leh a theih theih atangin, ni 100 atangte pawhin, khatiang khan
engemaw chen khi an lai tawh a. Sports-in nuai 20/30 vel an han telh ve hlek a field
puitling tak ni thei tur hi kan nei a. Khi khi nakina kan la rawn bawhzui hunah min lo

hriat sak se ka duh bawk a ni.

Sawi tur a tam si a, mahse, ka sawi tam lo ang. Pu Deputy Speaker, ka sawi
leh duh chu Horticulture-ah khan, Pu Mathana kha a ni a. Ka sawi hma in, ka ngen duh
chu khawngaihtakin, tun thal chhung hian Hnahlanah min rawn tlawh ve turin ka sawm a
ni. A chhan chu, Horticulture-ah hian grape hi a part pawimawh berte zing ami a ni a.
Grape hi kan hlawhtling kan ti a, quintal 6000-8000 te kan thar a ni. Tunah khian kan
buai khawp mai a. Horticulture-ah hi chuan kan hria a, orange-te leh thil dang tam tak hi
kan ching kan ching a, hlawhtlin tumin kan bei kan bei a. Amaherawhchu, he thil pakhat
kan hlawhtlin tawhna hi kan enzui nasat ngaiin ka hria. MLPC Act kan han tih hnu ah
phei hi chuan kan mang hi a ang lehzual a. Tunah khian kan sawr sa khi tam tak a awm a,
gallon tam tak hi kan nei chuang rei rui mai a ni. Khilaiah khian a hmunah lo kalin,
keimahin a hnena ka report leh ngawt mai ni lovin, kan lo neitute ngei awka kha a benga
a rawn hriat theihna turin khilai office khi nikhat tal chu min rawn hmuhsak turin ka

ngen ngawih ngawih a nih chu.

Horticulture hi a pawimawh khawp mai a. Mizorama mipui 70% te leilung
kaihhnawiha eizawng kan ni a, a bik takin horticulture deuh vek mai hi kan lo ni a, land-
based activities vek kan lo ni a. NLUP-ah pawh hian a pawimawh a ni ang, chhungkaw
23,886 zet in kan thlang a ni a. Chutah chuan 205.16 crore zet semchhuah tawh a ni nghe
nghe a. Heti khawpa mipuite innghahna leh beiseina a nih avang hian he Deptt. hi a
pawimawh a. Kan sawrkar hmasa kum 10-ah phei kha chuan kum 3 intodelh nan he

Department hi an thlang nghe nghe a ni, amaherawhchu, beisei ang hi a ni chiah lo a ni

ang. Chutih ruala ka sawi leh duh chu, Horticulture-ah, hei a bu ah hian a awm zeuh zeuh
a, kan chhiar hman lo ang a, link road hi a pawimawh khawp mai a. Kan loneitu mi
23,886 ten an thlang ka tih kha, khamite khan an va kal na ah khan an va thar a,
ramhnuaiah theihtawkin rim takin hna an va thawk a, an va thar a, harsatna kan tawh tak
chu link road kan nei tha lo hi a ni. Helaia a bua a rawn lan dan maiah hi chuan, link road
atan hian nuai 125, a hranah hian 25 a lo lang bawk a, nuai 150 ang vel emaw chauh hi a
rawn lang a. Mahse, hemi rawn lang bakah hian NLUP sum la awm atang hian a tam thei
ang berin link road hi i lai hram hram teh ang u tih kha ka rawt duh a, kan Minister khan
min lo chhinchhiahsak sela. Horticulture-a kan hlawhtlinna tam tak hi a hlawhtling anga
a lan theih lohna chhan chu link road kan neih lo vangin a ni. A dik tak chuan kan thil
thar, ban tha ngata zuk pu chhuak tur hi chuan hahthlak ve tak a ni a. Chuvangin link

road lai tur ang zawng khan ruahmanna min lo siam tam sak hram hram se kan duh a ni.

Hetah hian RKVY-ah hian nuai 1425 a rawn awm a, tah hian vanduaithlak
takin gap a tel lo hlauh mai a. PMKSY-ah hian nuai 450-ah erawh hi chuan a rawn tel ve
a. Heng atangte hian khilaia kan manganna te kha min rawn solve theih dan kawng hi
chu a awm ang tih hi kan ring tlat a. Chuvang chuan helaia ka sawi vak emaw,
office-a uluk deuha ka sawipui emaw piah lamah a beng ngeia loneitute nen thuk
tlawhchhan in khatianga han ti ti ho kha kan chak a ni. Chu chu a theih hram
chuan min rawn tlawh turin kan ngen duh a. Quintal 6000 nge 8000 kan thar leh
dawn kan hre lo. Tuna kan thar sa khi tunah khian zem ah a khat sa deuh lung
bawk si a. Khi khi engtin emaw, a marketing ang zawng pawhin a NLUP hrim hrim
pawh hian min ngaihtuah pui chu kan ngai a ni. Kha kha min lo hriatpui se

ka’n duh bawk a, a tawi thei ang ber zelin ka sawi a, ka zo tep ania.

Tin, LAD ah khan tam ka sawi lovang. Tun kan VC system hi tha
tih deuh mai ka neih chu, kan sorkar hmasa kum 10-ah kha chuan VC member
khawtinah a kawpkim in an rawn ti a. Tichuan party an in zat chiahin a ruling

lamah an pakai zung zung mai a ni. Tunah erawh chuan ni chu ni, nilo chu ni

lo a ti a, a kawp kim lo vekin VC member hi kan dah ta a, tah chuan a sorkar
hi an chiang nawlh mai a ni. Tunhma te kha chuan khaw thenkhatah member 4
an ni a, pahnih Congress, pahnih MNF, an MNF nghal mai zel a. Khatianga han
tih kha tha ka ti a. Tin, Treasurer a hranpa ngatin Danah a rawn kai lut a, kha

kha a ropui ka ti bawk a ni.

A tawp berah chuan Social Welfare-ah khan kan Vohbik ten an
mamawh em em thin wheel chair ang kha awm leh tawh se tih kha kan duh a.
No leh bel leh thingtlanga kan NGO ten an mamawh thin em em thil tam tak
ang te kha awm leh thei se aw tih kha kan beiseina a ni. Tichuan demand 2 te

hi lawm takin ka rawn support e.

DEPUTY SPEAKER A lawmawm e. Tunah member pahnih phar lawk
an awm a, Pu R.L. Pianmawia leh Pu P.C. Zoram Sangliana maw? Aw, Pu
Ramsanga.

Pu P.C. ZORAM SANGLIANA : Pu Deputy Speaker, Tuirial bial leh

Serlui bialtute hi vawiina department-a Demand rawn siamtu, rawn pharhtu i ti
teh ang, puitu te ve ve, Parliamentary Secretary an nia, kei a awl awmchhun ti
mai ang, a District ang pawhin lawmthu sawi tur kan ngah em em mai a,

lawmthu sawi turin ka rawn ding ve a ni ber e.

Pu Zodintluanga Demand No. 22, 25,46 hi ti hian a kawp in sawi ta
ila. Kan district tan chuan kawng engkima kan malsawmna an ni a, lawmthu kan
sawi hmasa a. Sports & Youth Services chungchang bikah hian hmasawnna tam tak
kan hmu a. A chipchiarin sawi dawn ta ila kan hun neihin a daih dawn si lova.
Kan lawm a, chumi avang tak chuan Kolasib bial bikah phei chuan field laih nan
te leh thil hrang hranga he department kaltlanga malsawmna kan dawn ve hi do

let nan tiin khaw thenkhatah chuan MLA Fund atang te pawhin a khaw phu tawk

ang te in field tur ruahmanna kan lo siam ve nghe nghe a, hei hi he Department
a kan lawm zia entirna atana kan han tih lan duh a ni a. Tun hnai lawk khan
District sport te pawh organize a ni ve a. Chungah te pawh chuan khawtin
atanga kan beisei phak baka he department kaltlanga hmasawnna hmuh te hi

lawmawm kan ti a, chuvang chuan lawmthu kan sawi tak meuh meuh a.

PHE department-ah ni se a khawpui chu sawi loh, khaw dangah pawh
tui hnianghnar takin official-a la hawn theih loh, central lamah sorkar thar lo
ding avangin technically leh financially-in harsatna kan tawk dawn emaw kan ti a,
pawisa te min la pe kim lo chung pawhin hnianghnar tak mai a Bairabi-ah te,
Bilkhawthlir-ah te mipui tlan tur tui min han pe te hi kan lawm em em a ni. Tin,
he department hi ropui ka tih na em em chu enkawltu ten an zir vang a nilo
thei lo a. Kan NGO pawl lian ber nen kan ram mamawh environment tih
phuisuina tur atan Environment Minister an ni zawk ta emaw tih khawpa hma an
han la a, hmun hrang hrangah, thingtlang a ni emaw, khawpui sub-town a ni
emaw, Village-ah a ni emaw, awareness camping an han nei ho thin te hi
thingtlang bial tan chuan malsawmna, tui hnianghnar taka min pek bakah khan

heng atana pawimawh min han hriattir thin te hi kan lawm em em a ni.

Tin, UD & PA bikah hian khawpui nei te kan nih nual hlawm
avangin kum kalta lawkah khan chhungkaw 300 tan in min sak sak a. Tuna
ruahman danah te phei chuan khawpui chhunga inhmun nei, in nei si lo zawng
zawngte tana in sak sak tura ruahmanna an han siamte hi ropui ka ti a. Heng te
hi a bik takin Kolasib District leh sub-town a puan tawh District chhung ami
zawng zawngten kan nghakhlel hle a. Kan hun hmasa lamah khan Kolasib, a
district capital ah chauh khan min sak sak a. Tun tumah chuan kan sub-town ah
te heng hi a rawn thleng tur hi kan nghakhlel hle tih ka’n sawi tel ani. He thil a
mirethei ho lawm lutuk hi sawi ngaihna pawh ka hre lo. Kan Minister remruatna

atanga anmahni in sakna tur work order, Village Council President te nen joint-a

account an hawn kan han pek ni chuan a tam ber in, patling pawhin awrawl
chhuah in lawmthu sawiin mittui tla in an dawng a ni. Khatiang kha, inhmun nei
si, in sakna nei si lo ten an nghakhlel em em mai a. Remhre tak maia hetianga
central lam atanga lokal tur ni chunga hmalakna an nei te hi a hma ami lawmthu

sawi chungin advance in hemi ah pawh hian lawmthu ka’n sawi duh a ni.

Khawpuia awm man hi UD & PA ah hian tunhma British hunlai
atangin Aizawl awm man chawi thin hnam kan ni a Mizo te hi. Chutiang chiah
chuan vawiinah thingtlang atangin khawpuia luh hi a nasa zel a, Aizawl khawpui
ah chang ni lovin District Capital ah pawh hei hi kan khawpui enkawltuten an
problem a ni ta der mai a. Chuvang chuan remhre tak bawkin kan Minister
zahawm tak hian khawpui awm man te pawh hi tlema hlu zawk turin ti ang,
chutiang tur chuan ruahmanna hi rawn siam se a tha awm mang e aw tih te hi
helaiah hian lawmthu sawi rual in a hmachhawp atan a itawm tih ka’n sawi

duh a.

Demand pakhat, Demand No. 22-na ah sport infrastructure leh mihring,
Mizo tlangval ngei mai Indian Olympic trial-ah football team captain an han nih
theihna tur tea hma an lak chhohna zawng zawng piah lamah hian lawmawm kan
tih rualin Mizo nih hi a ti nuam a hengte hian. Hmanni lawk khan Salt Lake
Stadiumah khuan kan naute nen inentir a ka kal pah in Kolkata ah kan kal a,
khumi Salt Lake Stadium an lungphum tan te, in an sak te ang chi hrang hrang
khumi an inkhel ringawt khu lawmthu ka sawi a, whatsapp-ah ka thawn darh vel
a. Vawiinah chuan a ni tawh lo, khunga khel thiam an tam nen, Rajiv Gandhi
Stadium, Aizawl AR Ground phul lem kan phah naa lareilo. Upa tawng tak phei
chuan ni sela Minister-in sak a remtih na pen tui pawh kha ala ral lovang tih tur
hi a ni. Chutiang a nih lai chuan he department kaltlang hian Indian Team
Captain an chhawr/chher chhuak tawh a ni. Dream nei, tum neiin Chief Minister

kaihhruaina hnuaiah Minister leh department ten India mi, mi maktaduai 1000 rual

zingah hian Mizo nih min ti nuam a ni. Heng baka chhuanawm hi a awm em ni
ka ti a. Chuvangin a ram, a mipui ang pawh hian lawmawm ka ti a. Tin, chutih lai
chuan organisation ang pawhin MFA chungah pawh hian lawmthu hemi kaltlang
hian sawi tlak ka ti. Hetiang mi an han chher chhuak thei te hi lawmawm ka ti
tak zet zet mai a, chuta tana a hmanrua leh tul ang te Sport Council atang te,
Directorate atang te a harsatna nei lova kan sport discipline hrang hrang ten hma
an han lak chhohna hi Minister remhria, a ngaihna hria in a kaihhruaina leh
hotupa ber Chief Minister in hemi a vil tlatna rah hi niin ka hria. Chung avang
chuan Salt Lake Stadium-ah te chuan, vawiinah chuan chung a infiammi, milar an
tth thin ho te chu Hnahthial tlangval captain na hnuaiah football-ah a duh leh a
chawlhtir emaw vel kha a ni dawn a ni. Mizo tlangvalin India team player che
tha lo an melhrum vel turte hi lawmawm ka ti tel a ni kei chu. A ti tha te an
lawmpui a, amah an han pan hiang hiang tur te, inkhelh zawhah amah an zawn loh
pawhin. Khang vel te kha ka mitthlaah hian alo lang a. He lama an fakawm rual
hian he department hi Youth Services lamah erawh hi chuan tlemin tunai hian
han bei ngawrh leh ta sela, sports lama hmalakna a chak ang bawk hian Youth
Services lamah hian tunai hian bih ngun leh se a tha awm mange tih kan sawi

tel duh a ni.

Demand Nos. 19, 29 leh 32 neitu Pu P.C. Lalthanliana Department
pawh hi kan district tan chuan lawmawm a ni a. Helai Department atanga tih tur
chi hrang hrang kan han beisei thin te min han tih sak thin hi lawmawm ka ti

tak meuh meuh a.

Local  Administration Department chungchangah  pawn lamah
chanchinbuah te kan lo hmuh thin angin, thenkhat phei chuan V/C inthlan pawh
ti thei lo, chuti khati an tith mek lai hian, tuna session kan neih mek laia kan
district chhunga Village Council nei lo te pawhin khawtlang enkawltu tur

inthlanna tur buatsaih a ni tih an han puang hi lawmawm ka ti a. Tin, kan

Village Council member-te an harsatna hriatthiam pui taka hmalakna chi hrang
hrang a awm thinte hi lawmawm ka ti a. Kan bial angah te chuan Joint V/C te
kan nei a, register chu an la nilo na a, register nilo chung pawha pawimawh taka

an dah a, an thu leh hla min ngaihthlak sak thin te hi lawmawm kan ti a ni.

Tin, Social Welfare Department hi chu mi chhumchhia ber atanga
kan innghahna department an ni a, vawiin thlenga mi an lo hrisel chhohna tur
atan naupangte atanga an enkawl chhoh, pianphunga rualbanlote leh thil dang dang
he department kaltlanga kan hnamin malsawmna vawiin thlenga an la kalpui zel
hi lawmawm ka ti a. Amaherawhchu, thingtlang bialtu nih manah NGO te leh mi
hrang hrangin Pu Deputy Speaker, biala kan kal tumte leh inleng kan neih tumte
a an sawi thin, thil sem Dekchi, Kettle tih vel kan tangkaipui em em thin tawp
ta hi tih leh dan a awm em tih kha ngaihtuahna min neih tir a. Nimin lama
demand kan pass tak Disaster Management Minister zahawm takin silpaulin,
tarpaulin te min han khul tir ang hian MLA ten kan chawi ve tur subsidy ang tal
hian min ruahman sak ta sela, a thlawna sem ringawt lovin. Chutiang chuan
ruahmanna hi kan Minister zahawm tak hian rawn siam thei sela, a thlawn ni lo
khan, chutiang chuan min han tih sak se a va lawmawm dawn em tih ka sawi

duh a.

Horticulture Department bikah hian Pu Deputy Speaker, han sawi
duh ka neih chu he department hi keini distirct chuan kan uanna ti zawngin sawi
ta ila, a bikin Anthurium tihte phei chu Sapram thlengin Kolosib district miin min
hriatna a ni, a par a chhah tha bik te an ti a, chutiang chuan he department
kaltlang hian mi hriat kan hlawh a. Chumi piah lamah chuan he department
hmalakna ropui ka tih em em chu, kan district chhung bikah Saiphai ah khuan
bialtu MLA hmalak puina leh he department-in hma an laknaah hian dawnfawh hi
ching ta ula a tha ang, phairam atangin heti khawpa thlum leh tui a lo lut a,

engnge keinin kan hman tangkai ve loh ang tiin department officer-te nen remhre

takin hma an la a. November-a an chin kha February leh March thla tirah te eitur
a lo awm a, nikum maiah pawh khan he department-te remhriatna, Saiphaia hma
an laknaah chuan ¥ 1,00,000 (cheng nuai khat) dawnfawh atanga lei te pawh an
awm tawh a ni. Khatiang chi kha kan ram chuan a mamawh a ni, ‘kan tih dan
hluiah a tel ve lo” tih ringawt ni lo, thil thar, loneituten malsawmna an dawn tur
ang an han ti thlengte hi lawmawm ka ti a. Kan district piah lamah Niawhtlang
lamah makpate ram kha a ni tho va han sawi tel ila, Niawhtlang lamah te pawh
strawberry te hi an lo thar tha em em mai a ni tih han hriatte hi a va hlu em aw

ka ti.

Horticulture Department te reuhte nia kan hriat hi kan ram, kan
hnamah hian loneitute tan chang pawh ni lo, Hotel leh hmun nuam tinrenga
khawsa te tan pawh malsawmna an lo ni reng tih han hriatte hi a va hlu em,
lawmawm ka ti. Chutih rual chuan Champhai North bialtu zahawm takin a sawi
kha, an mamawh erawh hi chu budget bu kan han keu a, Horticulture thil han
tihchhuahna tur link road atan ka thiam tawka kan belh pawhin nuai 150 vel hi an
lo nei ve dek dek a ni. NLUP atang te leh thil dang dang atang te in hei hi
tikawp ta ila, thlai thar tha awm duhna chu hmun hla, ramngaw-ah leh kalkawng
mamawhna hmunah a ni a, chung chu anih avangin helamah hian kan Minister-in
rawtna a rawn siam belh hunah emaw, nakinah dil belh tur hiala hma a lo la a
nih pawhin kan Finance Minister pawhin helaiah hian lo hrethiam se tih hi zokhua-
ten kan ngenna a ni. Horticulture-ah te, Agriculture atangte in malsawmna tam tak
sum chang thei, thlai thar chhuaktute leh ram leilung hausakna, hanna, thlumna
haichhuaktute au aw a ni tih min hriatsak se. Chutichuan, vawiinah Horticulture
Department-in hma an lakna hi kan hmuh phak loh khawpa hma min lo laksakna
te hi lawmawm ka ti a. Tichuan, hemi demand pahnih neitute Pu Zodintluanga
leh Pu P.C. Lalthanliana ten demand an rawn pharh hi lawm em em chungin i

pass ang utiin ka rawn support a ni e. Ka lawm e.

Pu R.L. PIANMAWIA : Pu Deputy Speaker, demand ka sawi hma in
chhiar tel loh turin thu dang han sawi hmasak lawk ka duh a. Thu kan sawi hi
Assembly-a lo record-tute record hi kan han en leh hian kan thusawi miah loh
engemaw lo lang hi a awm fo mai a. Chuvang chuan, record lama thawktute hi
tunai hian an beng dawh dan uluk deuh se tha in ka hria a, chu chu member
dangte pawhin an sawi neuh neuh a, khami lama thawktute kha thahnemngai leh
zualin, fimkhur zawkin tan lo la turin nangmah kaltlangin ka ngen a ni e, ka

lawm e.

Vawiinah demand sawi chakawm tak tak mai sawi turin hun tha min
pe a, ka lawm e. Sports Department bik hi ka’n sawi hmasa ang a. Kan Sports
Minister hi a thangduang lutuk a, ram pum hi min nei zo mai ang tih ka hlau a.
KTP khawmpui pawhin sports lampang bawk an rel a, Pavalai khawmpui pawhin
chuti tho, kan thleng thui tawh lutuk a, Zirlai Pawl ni se chutiangin, thlen loh a
hleth pawh hi in nei tawh lova, kan ram pumpui hi Sports Department-ah hian
min hruailut mai ang tih hi a hlauhawm tawh a, insum chin deuhte pawh hi nei

se a tha tawh awm mange aw tih te ka ngaihtuah rum rum a ni.

Infiamna lam mai bakah pawh hma nasa takin an la a, 1" Mizo
Battalion NCC te an lo nei a, Air Wing te, Scout & Guide te, NSS tih te,
khatiang an enkawlna zawng zawngah hian thalaite hmakhua he sorkarin a
ngaihsak zia lantirna tura ani chan atanga ruahmanna hrang hrang kalpui chhoh
mek anih avang hian a lawmawm hle in ka hria a. Tin, hetiang khawpa sports
rilru, ram mipuiteah min tuh tak si ah chuan, a buaithlak hle mai a keini ang
duang tan chuan. Aizawl Lammual-ah phaitualhnim an lo phah tawh a, khamia
khel chak kha kan bialte pawh an lo tam ve khawp mai a, inkhelh form (jersey)
nei zo lo pawh helaia khelh ve hrim hrim dan a awm ang e tiin an rawn liam
thla tawp zel mai a. Chuvang chuan khilai bialah khian helaia rawn kal buai ngai

lo tur hian phul lem phahna tur hmunte pawh hi min rawn dap sak ve sela, a

hmun chu kan nei ve ang tih kha ka hrilh duh a. Chuvangin ani department
chanah hian nasa takin hma kan sawn a, chulaiah chuan ball te pawh pek hleih
theih loh tura budget-a thil a awm ta mai thin hi a pawi hle a. Amaherawhchu,
tunah chuan a duhsak zawng zualte kan nih leh theih kan ring a, tlem azawngte
chu min pe leh thei turah ngai ta ila a tha in ka hria. Tin, playground chungchangah
Darlawn ah min buatsaih sak mek a. Sakawrdai hmabak lian tak min chhuizui sak mek
bawk a, heng bakah hian tih leh tur dang a la awm a ni tih a hre lo ang tih ka hlau deuh

a. Zohmun leh Vaitin te pawh kut min thlak then sak tawh na kha min thlak puitlin sak

turin ka’n remind duh a.

Tin, PHE department ah kan kal leh ang a. Tun tum kan budget bu vel han
thlir khan hmalak mekna Darlawna tui pump kan beihna bakah hian a thar turin North
Khawdungsei ah min rawn tih sak a, ka lawm hle a. Hetianga tui harsatna khua, an rawn
hre phak dawn emaw ni le kan tih, chengker deuh pawh a rawn hre zel mai a. A
lawmawm hle in ka hria a, hriat loh alawi pawh a nei tawh lo in ka hria a. Chuvangin,
kan sawi loh pawh hian engkim hi a hria a, a rawn ti zel mai awm mang e tih te pawh hi
ngaihtuahna ah a awm thei hial a ni. Chutiang chuan hmalakna tur tam tak kan la nei a,
kan sawi duh pakhat chu Composite Tuivawl Water Supply Scheme hi kan House Leader
in min puihna avangin huphurh tak chungin concept paper te DPR te kan buatsaih tawh

a. Hemi tipuitling tur hian theihtawp min chhuahsak ka duh tak meuh meuh a ni.

Tin, PHE bikah hian han hriat hmaih deuh a nei em ni aw tih ka
ngaihtuahna ah a awm a. Chu chu emergency water supply, truck-a kan sem thin bill kha
an pe hlei thei lo a. Emergency a lo hmang tawh tute tan chuan an lak theih loh thu an
sawi an sawi mai hi ngaihthlak a hrehawm khawp mai a. Hei hi tan lak leh deuh nan a

tangkaiin ka ring a, lo hmang ta sela.

Tin, UD & PA-ah hmalakna tha tak mai min neih sak a, Darlawn notified

town a nih avangin, helaiah hian tihbelh dan a awm ang em aw tih ka ngaihtuah a.

Ruahmanna a awm leh thei a nih chuan Sawleng khi kan khaw thenawm chiah town area
a puan tel ve tho kha a ni a. Tun UD & PA hmalakna ah khan engmah hmalakna a awm
ve lova, Darlawn town chhung ve tho kha a ni si a. Engemaw tia remchang khawilai ami

emaw han pawh tur te a lo la hriat theih chuan min hriat sak ta sela a tha in ka hria a.

Tin, Pu Mathana demand lamah hian kan kal leh lawk ang a, LAD hi hma
ami ten an sawi tawh ang khan an bel hi kan ruah zawh sak mai ang tih hi a hlauhawm
hle in ka hria a. Bel khat ve thin kha tunah chuan a mawng dap velah an tla tawh niin ka
hria a, a pawi hle in ka hria.Thingtlang mi ten kan chhawr theih thin step siamna tur tih te
pawh a awm tawh bawk si lova. V.C. House lah chu session hmasa khan an sawi deuh a,
kan lawm viau a. Mahse, min pe leh thei dawn lo ni awm ten an sawiin ka hria a,
BNRSK building chu a awm tak na a, V.C. House a ni lo tlat mai a ni. Entirnan,
Sakawrdaiah phei chuan BNRSK building kha APO in a luah a, VC tan chuan in engmah
tangkai puina tur kha a awm lo hrim hrim a. Tin, V.C. House kan tih hian tunah model
village-a kan puan ho te kha tih hmasak tur an ni e tih te kha a awm a, a hmasa ah khan.
Tunah chuan a ni leh mang tawh lo a sawina te kha a awm a. Chu chu eng nge a tak ram
te pawh kha min hrilhfiah sela. V.C. House sak dan hi chu min ngaihtuah sak ve hram
loh chuan kan court hmasa ber chhungkaw bul tanna a nih avangin hei hi min ngaih

pawimawh sak turin kan duh a.

Tin, Social Welfare ah hian theihtawp an chhuah a, a lawmawm a, a bik
takin han sawilan chakawm em em chu Social Welfare department hian heng Department
AH & Vety-ah te, Fisheries ah te, Horticulture-ah te, Sports department-ah te, sum hman
tur engemaw zat thehchhuah a ni. Chuvangin hetianga thehchhuah theih dan hi LAD-ah
hian awm ve phei se chu a va lawmawm dawn ve tih te kha ka rilru ah a awm a.
Chuvangin, thingtlang miten Social Welfare kan chhawr tangkai ve na thin chu kawng
tam tak zingah beng dar te, wheel chair kan tih ang chi te hi a ni a. Tunah chuan a tih
hleihtheih tawh lo a. A ti theitu ni leh sela a tha in ka hria a. Mi rethei te te te, mi harsa te

te ten kan chhawr theih leh kan mamawh pe thei tu kha an ni a. Tin, Pu Ramsanga sawi

ang khan NGO te hnena thil pek thin kha tunah a tih theih ta loh tlat mai a, a
manganthlak duh khawp mai, keini ang pachhe tan phei chuan. Tunah pawh Tuisual
Group YMA Conference leh Chalfilh Group YMA Conference kan thleng dawn a. Tah
chuan lawmman te ka tum a ngai a. Engtinnge ni ang, anni tan chhana kan lo tum theih
thin kha tunah chuan han ban tur dek pawh an awm tawh si lova. Chuvangin tih leh dan

hram zawn theih ni sela tha in ka hria a.

A tawp berah chuan Pu Dy.Speaker, Horticulture hi an hmel a tha a, a
department hmelthatna erawh hi chu Tuivawl bial khi chuan an la hmu kim thei lova. An
hmel hmun thuma thena hmun khat (1/3) min hmuhtir tawh a, a dang pawh min hmuhtir
tluan ve law law sela, an hmelthat zia hi ralkhat ah kan lo hria a. An hmel a tha tih kan
hria, mahse kan la hmu tlem em em a ni tih kan sawi lang tel duh a. Tin, anni chanah
hian aieng kalpui tak tak theih ni sela chuan a tha hle in ka hria a. A tha duh si a, a tam
ve ngai bawk si lova. Kan kut hnathawktute din chhuahna tur atan hian aieng ah hian

hmalak dan deuh an neih theih chuan thil pawimawh tak a ni ang tih ka ring a.

Tichuan, a tawpna berah chuan kan Sports Minister, PHE changtu ni bawk
kha a hming Mualzavata ti te pawhin vuah ta law law ila a tha ang a. Fak lo tunge awm
thei ang, tih hla te pawh kha a phu viau em aw tih kha ka’n ngaihtuah tel bawk a.
(DEPUTY SPEAKER : I hun a tawp e) Demand te tha taka sawi theihna hun min pek

avangin Pu Deputy Speaker, ka lawm a, ka thlawp e, ka lawm e.

DEPUTY SPEAKER : Dr.K.Beichhua.

Dr. K. BEICHHUA : Pu Dy.Speaker, ka lawm e. Demand No.22-na ka’n
sawi nghal mai ang a. Chumi hma chuan tunlai khawvel sports inelna san tawh zia leh
sports atanga miten hlawkna an hmuh nasat zia leh hriselna tha tak an nei te hi ka

ngaihtuah chuan kan NLUP hi sports-ah hian hmang ta vek ila Mizoram mipui mirethei

ho hi leirem kan va han rah tir hma dawn em tih hi ka rilru-ah a awm a ni. Messi-a’n

season khat-a a hlawh hi Mizoram min lo pe ta se chuan tih te ka rilru ah a lo awm a ni.

Ka bial ka lo ti deuh reng dawn a. Nunna bu atang chuan ka hming in paih
ka ring em lova, chutiang chuan vawiin ah hian kan Sports Minister zahawm tak chungah
hian lawmthu an sawi tawh sa kha ka lo ring mai ang a. Ka rilrua ka lo vei em em chu
tunhma Sports Promotion Officer district tina kan dah ang chi te kha dah leh ta ila,
thingtlang lama promising deuh talent tha tak tak nei tuna kan la phawrh chhuah loh ho
te hi kan phawrh chhuah theih dan kawng a ni lawm maw ni tih te hi rilru in ka lo
ngaihtuah a. Tin, a bikin ka bial Saiha, (Siaha kan ti tawh a) tunah chuan Siaha khi kan
hriat angin district hlun, district senior tak tun dinhmun angah chuan sorkar hian a
hluihlawn tawh emaw tih tur deuh khian engkim infrastructure thil thar hmuh tur a
awm tawh mang hauh lo mai a. Chutihlai chuan sport lamah hian rual awh a na
em em mai a. Tunah kan dinhmun tak chu chhirdiakah hian football kan zir a,
Pathian zarah state leh national level-ah te hian kan hming te arawn lang ve leh
nawlh thin a, hei hi a ropui hle in ka hria a ni. Kan Sport Minister hian tun aia
uluk zawk hian min lo thlir sak se, sport discipline hrang hrangah infrastructural
tha deuh hlekin tun ai hian min lo thuam se chuan tun atanga reilote ah he Mizoram
tan, India ram tan mi chhuanawm tak kan lo chher chhuak ve thei ang tih hi tiam ta ila

ka tih sual ka ring lo a ni.

Demand No.25-na PHE, tun dinhmunah nichin lawk pawh khan Face
Book-ah Saiha in tui kan neih lohzia hi kan bialtu mawhphurhna a ni,
Dr.Beichhua mawhphurhna a ni tih te pawh kha an rawn ziak nasa a. Chutih laia
ka rilrua loawm chu kan Minister zahawm tak hi term hmasa khan PHE Minister
lo ni ta se chuan Tuitlawk chauh nilovin Tuipui khu min pump sak ang a tui
kan nei tawh tur tih hi ka rilruah a lo awm a ni. Chuvangin tunah tui kan harsa
a, tuikang nghahnaah pawh hian thil tha lo tam tak a inzeh ka hlau va, chulai

chu min hriatpui a, kan harsatna hi min sutkian sak turin Pu Deputy Speaker, ka

ngen bawk a. Hmanni khan Tuitlawk tui chu an pump ta a, an test ta a, an test
na ah khian a hlawhtlinna te a awm ang a, hlawhtlin lohna te pawh a awm ang
a. Chuvang chuan khilai khi tun aia chak zawka hma min lak sak a, regular taka
kan dawn theih hun khi kan nghakhlel viau a ni. Chutih ruala kan hlauhthawn em
em chu thal va ek char a lo ni leh ang a, a tui khi pump tur a awm lovang tih

kan hlau viau a ni tih kha ka sawi duh bawk a ni.

Demand No.46-na, Minister zahawm tak hian UD & PA atang hian
sport infrastructure tur field min laih sak mek a, engemawchen an laih tawh hnu
khian tunah hian artificial turf turin central-ah min thehluh sak an ti a, a
lawmawm viau a, a chungah pawh lawmthu ka sawi a ni. A hlawhtling lovang tih
kan hlau va, mit tla lek lekin ka thlir mek a ni tih kha min hriatpui se kan duh
a ni. Saiha khi kan hriat angin District Council hnuaia awm kan ni a, District
Council-ah khian development hna engmah a awm tawh si lova. Khawlai chei leh
step siam te leh thil dang dangah khian tun aiin min lo duhsak thei se tih

ngenna kan siam duh bawk a ni.

Tin, Horticulture-ah ka bial khi kan in chhuang ang reng a, an rawn
sawi tawh ang khan Niawhtlangah khian strawberry hmun tha deuh mai kan nei a,
Mizoram ah chuan a tha ber ti ila ka sawi sual ka ring lo a ni. Khilai khi kan
Horticulture Minister zahawm tak khian a hmun pawh min tlawh sak tawh a, an
taimak zia te pawh khi amah ngeiin a han hmu a, tun aia changtlung zawka hma
min lak sak a, a production pawh hi khi aia tam zawk thei tur ani tih pawh
amah ngei pawhin a chian ka ring a ni. Khilai khi hma min lak sak leh zual

turin ka ngen duh a ni.

Model village atan kan thlan Tuisumpui-ah khian kumin ah hian aieng
matric tone 33 lai an thar chhuak a ni. A herna khi khawl te tak te kan neiin ka

hria a, an her ve nasa mai a, kan chhawr tangkai viau a ni. Khi aia lian khi

khawl nei ila chuan tam tak kan her chhuak thei ang. Kan district chauh pawh
nilovin Lunglei thleng pawhin kan supply thei dawn a ni. Chuvangchuan kan
Minister zahawm tak hian a khawl hi min lei sak thei sela tih ngenna ka siam

duh bawk a ni.

Demand No-29-na hmalakna a zau va, department tin a hawl a, piang
lo atangin pitar putar thlengin. Chutihlai chuan nutrition supplement te, mid-day
meal kan kalpui ang chi hi kan bial lamah chuan a mipui fel loh nge ka sawi
thei lova. Kan hmelhriat dan hi a hniam riau mai a, tun aia chak zawka hma
min lak sak turin ka ngen tak meuh meuh a ni. Rehabilitation centre tih ang chi
kan center ah hian kan nei miah lo a ni. Drug addict leh zu ngawl vei ang chi te
pawh tam tak kan awm ve si a, chuvang chuan khilaiah khian Rehabilitation

centre hi min siam sak thei se tih Pu Deputy Speaker, ka lo ngen bawk a ni.

Demand No.19-na LAD hi District Council hnuaia awm kan ni a,
LAD a awm ve a, hmalakna khi a bei tham a. Chuvang chuan khilai khi min
identify sak a, helam hmalakna entawn tlak tur kan hmuh ang deuhva hma min lo

lak sak ka ngen duh bawk a ni.

Tin, ka sawi duh pakhat chu, kan member zahawm tak pakhat khan
a biala hockey player a comment naah khan Hnialum tih hi paih ni se, a Mizo
hmingin engatinge in ziah loh tiin a rawn sawi chhuak a, kha kha ka rilru in ka
lo vei khawp a. He House zahawm tak ah pawh hian Hnialum member hi kan
nei ve a ni. Khatiang tawngkam kha kan fimkhur deuh hlek a tha awm mang e

tih rilru kanei ani. Pu Deputy Speaker, ka lawm e.

Pu LALRUATKIMA Pu Deputy Speaker, ka lawm e. Vawiinah
Demand paruk kan Minister Pu Zodintluanga leh Pu P.C.Lalthanliana chan te kan

sawi ho thei hi a lawmawm hle in ka hria a ni.

Sports & Youth Services-ah khan han tan ila, infrastructure leh
promotional leh development kha chu kan ngai thla tam tawh a, Youth Services
dang NSS te leh Bharat Scout & Guide te kha ka duh ai chuan kan hlamchhiah
deuh emaw ka ti a. Mizo tlangval te pawh Mount Everest te pawh an han lawn
chhuak a, a ropui ka ti tak zet a ni. Ka bial ngei atang pawhin NI.Lalrintluangi
NCC atangin Dawrpui Vengthar-a awm a ni a, tunah hian Mount Everest lawn
turin a in buatsaih mek a, a thang mek a ni a. Chutiang chuan hmasawnna tam
tak kan dawng a, amarawhchu Youth Services hi sports han tih hian mi beng a

luah hneh mah mah zawkin ka hria a ni.

Tin, sport policy tun thleng mai hian sorkar kum 10 kalta vel atang
khan sports policy hi draft stage-ah a la awm tihreng a ni a tun thlengin, kan
neih thuai hi a tul hle mai ani. Tin, tun hmain kan nei thin a, Mizoram state
games kha engtik atang khan nge Pu Deputy Speaker, kan neih tak loh ka hre
hauh lova, han neih leh te pawh hi tih dan a awm em ? MLA te chu kan hah

viau nangin kan thalaite talent haichhuah nan te pawh a ni thei in ka ring ani.

Tin, Directorate leh MSSC hian building hi tun thlengin an la nei lova, mi
in luahin an la teihawi reng mai a. Hetiang te hi chak lehzual hian hmalak theih a ni
lawm ni? Sawlaiah hmun te pawh kan pe ni in ka hria a. Chuvang chuan building nghet

an neih te pawh hi vawiin ah hian a tul tak zet zetin ka hria a.

Tin, thil pawimawh angreng deuh chu field staff te kan officer zingah pawh
tam tak an awm a thawktute zingah, Directorate hian motor pahnih chauh an kawl a.
Tunlaiah kan naute international levelah emaw, national levelah te emaw an han
kalchhuak a, training te an han pe a, chungah chuan motor hman tur mumal pawh an la
nei lo a ni. Chuvang chuan heng ang chi te pawh hi thuneitu ten ngaihtuahna kan hman

zui hi a tul hle in ka hria a.

Tin Demand No.25-na PHE- ah hian SIPMIU nen hian a sawikawp loh
theih loh a, chulaiah chuan Engineer-in-Chief kan han nei thar a. Chutah chuan SIPMIU
PD nen kawp tura kan han tih hi fel lo theiin ka hria a, chuvang chuan Engineer-in-Chief
kan nei rau rau a nih si chuan SIPMIU PD ah hian midang dah theih ni se a that ka ring a.
Tin kan ramah ruahtui Pathian in tam tak min pe a, chumi lo dawn khawla a zai zawnga
hman hi kan in zirtir a tul khawpin ka hria a. Chuvang chuan Rain Water Harvesting
Scheme kan han tih te pawh hi mipui lamah te pawh dawn khawl kan han in zirtir a.
Tangkai zawka hman kan in zirtir hi a tul a, chumi nei tur erawh chuan Pu Deputy
Speaker, kan tuihna te hi kan humhalh that a ngai a ni. Chumi zirtirna uluk taka kan ti
anih loh chuan kan rama tuihna te kan ngaihthlak tawh ang khan a kang nasa a, chutiang

te chu kan dinhmun a ni a.

Tin, tui chungchangah hian nikum lamah pawh ka sawi tawh a Durtlang
leh a chhehvela tui phurh man an bat kha an pe har ta riau mai a, ngaihtuahna kan hman
ran a tulin ka hria a. Hei khawpuiah tuiphur te, tui lama sumdawng te mi tam tak kan
awm a, hengte tui phurh hi a thianghlim tawk leh tawk loh hi vawiin thlengin kan la hre
mumal lo a ni. Chuvang chuan ngaihtuahna kan hman loh chuan tui tha lo tak mai te,
hriselna atana pawi thei te min supply thei a. Fiamthu in an sawi thin a tak tak ni maw,
‘Septic tank zan lamah an paih a, chhun lamah tui an rawn sem leh tih te hi a awm thei
mai lo maw,” an tih te pawh hi thil awm thei a ni a, a thleng em lo turah ngai ila.
Amaherawhchu khang kha thil awm thei a nih avangin kan fimkhur a thuneituten

ngaihtuahna kan sen hi a tul hlein ka hria a.

Tin, faina chungchangah hian SIPMIU hmalakna te pawh hi a ni tel tho
mai a, UD & PA te nena sawi kawp rem vek mai Demand No. 46-na te nen pawh hian a
ni a. Chutah chuan Solid Waste Management-ah hian SIPMIU hi kan sawina a rei tawh
khawp mai a, amaherawhchu, an hnathawh hi kan la hmu tak tak lova, chuvang chuan
hemi kawngah hian kan inzirtir a tul khawp mai a. Chumi piahlamah chuan Pu Deputy

Speaker, kan Aizawl khawpui tawp lutuk leh bal lutuk te kan ngaihmawh em em,

member zahawm tak te pawh in an sawi fo chu ban awm remchang apiangah chinai kan
tat an tih te pawh kha inzirtir a, hemi te pawh hi rawng te pawh hi khatiang tahna
remchang kha rawng hnawih ta ila chu mipuite pawhin kan zah mai awm mang e aw tih

te pawh kha ngaihtuahnaah chuan a awm a.

Tin, Tuikual chhukthlaah khuan Dawrpui lam atangin tuihna a rawn far a,
mawm deuh, thang deuh zelzul khu furah leh thalah a awm reng mai a, hengte pawh hi
ngaihtuah a ngai khawp maiin ka hria a. Tin, Community Toilet te pawh hi kan mamawh
khawp mai a. Nileng in bazaar ah leh puipunnaah te kan han teihawi a, duh anga tam kan
la nei thei lova, hengte hi hmun remchang apiangah hian kan tih chhoh zel a tul a.
JNURM project a lo tawp a, amaherawhchu chumi hnuaiah chuan BSUP te, IHSDP te,
RAY te kan han nei chho ta a. Chung chuan mirethei, tunhma atanga an in kan sak te
luah thei tura lo awm ta pawh hi a lawmawm ka ti a, amaherawhchu uluk taka a luahtu
tur te mumal taka criteria kan neih a kan thlan hi a tulin ka hria. Engemaw hemi a
locality, a vengte tana ngaimawhawm thei inepna la awm thei thil a nih avangin kan

fimkhur a tul hle in ka hria a.

Tin, Aizawl khawpui hi solar city-ah kan han thlang a, a lawmawm khawp
mai a. Chutah chuan kan street light te pawh hi solar hmanga thlak theih dan te pawh hi
kan ngaihtuah thlen hi a tulin ka hria a. Tin, Vaivakawn junction kha nikum lamah te

lowering kan ti a, kan han rawt hniam a, side drain leh footpath kha kan han tichhe vak a.

Tunah khuan ruah a rawn sur a, side drain-ah tui a luang thei bawk si lova,
kawngpuiah a rawn luang a, PWD kawng siamsa te a rawn tichhe zel a. Hei pawh hi

thuneituten, kan Minister zahawm tak ten min en ran sak se a thain ka hria a.

Tin, hei Mizoram Finance Commission report pakhatna kan han nei ta a,
kan han hmu a, AMC leh Mizoram Election Commission. Khangho hmalakna mai

piahlamah AMC leh VC te hmalakna kalphung mumal zawk, sum leh pai an hman dan

mumal zawk tur te, an hmuh dan tur te report kan lo nei thei ta hi a lawmawm tak zetin

ka hria a.

Tin, Demand No.19-na LAD hi department mawngpawp ang mai hian kan
khawrh ruak a ni ta deuh ber mai a. Chuvang chuan an hmalakna tur hi ngaihtuahna thar
kan hman loh chuan department lian tak thin kha tunah chuan department te tak te ah kan
chhuah mek a ni mai a, kan ngaihtuahna kan hman tlan a tul khawp mai a. Thlawhbawk
khua te hmun hrang hrangah kan han nei a, chung thlawhbawk khuate avang chuan a
khaw neituten thlawhhma kan inchuh avangin harsatna lian tak a chhuak fo a. Tunhnai
lawkah pawh kan hriat angin Tuichawng hnarah te pawh harsatna a awm a. Chutiang te
chu a nih avangin thlawhbawk khua kan han tih ang chi, sub-village din chungchangah
pawh khauh zawka kan kal a tul khawpin ka hria a. Tin, hei 13" Finance Commission
atanga sum kan hmuh thin kha 14™ Finance Commission ah chuan kan ngaihthlak tawh
ang khan a lo kal tawh bawk si lova. Helaiah hi chuan LAD te kal zel dan tur hi

ngunthluk taka ruahmanna kan siam a ngaihtuahna kan sen hi a thain ka hria a.

Pu Deputy Speaker, Demand No.29 na, Social Welfare-ah hian Juvenile
Justice, Care & Protection of Children Act, 2000 kha kan han nei a. Khang kha
amendment te pawh a lo awm ta a. Hetah hian Adoption Law te pawh kan han nei a, he
thilah hian fimkhur a ngai khawp mai Naupangte zalenna, an laka hleilenna a nasa a, an
laka dan bawhchhiatna a nasa a, an zalen lo a ni. Chuvangin he Dan kenkawhna
kawngah hian ngaihtuah na kan hman a tul tak zet zetin ka hria a. Tin, ICDS hmalakna
hrang hrang avangin Anganwadi te kha kan han nei a, chutah chuan nutrition te pawh
kan han nei a. Khatiang khan naupangten eitur tha an neih theihna turin sorkarin
ruahmanna an han siam a, an neih zel a tul a. Sabla te, Bal Bhavan te kan han ti a. Kan
hmeichhe tleirawlten eitur tha an dawn ve theih nana khatianga ruahmanna kal zel hi

theihtawp chhuaha tihhlawhtlin hi kan mawh niin ka hria a.

Tin, pianphunga rualbanloten an dikna leh chanvo ngiata kawng an zawh
mai kha a pawi khawp mai a. Khatiang a thlen tawh lohna tur khan hma kan lak a,
ngaihtuahna kan hman a tul khawp mai a. Social Welfare hi kan sawi tak ang khan
project hrang hrang an la a, piang lo atanga pitar putar thlengin an hma lak sak an nih

avangin an hma lakna kan sawi kim vek seng lovang a.

Tin, Obervation Home hi Pu Deputy Speaker, a pawimawh khawpin ka
hria a. Naupang Dan bawhchhiaten zirtirna dik an neih theihna tura enkawlna hmun a nih

avangin helai hi kan ngaih pawimawh a tulin ka hria a.

Tin, a tawp berah chuan Demand No. 32-na, Horticulture hi a pawimawh a
ni. Bible-a eitur kan hmuh hmasak ber chu thei a niin ka hria. Chutah chuan thei huan
enkawltute an ni a. Chuvang chuan an hmalakna te pawh kan GSDP ti liantu, tithangtu

niin ka hria a.

Chutah chuan CSS chi hrang hrang MITH te, RKVY ah te an han nei a,
hengah te pawh hian Pu Deputy Speaker, thlai hi a chi dik leh a chi tha kan mamawh a
ni. A chi a lo dik loh palh chuan kum 4, kum 5 ah kan hrechhuak chauh mai si a. Kan
mithiamte pawh hian ngaihtuahna tak tak an sen a tul a. Chuti a nih loh chuan heng
zawng zawng hi jhum cultivation atanga kan environment tichhe lo zawnga kum 4, kum
S, kum hlun huan kan neih hi a tul a, chu chuan kan environment pawh a veng tha dawn

a. Horticulture lamah hian tan kan lak zel a tul a.

Tin, a tawp berah chuan Pu Deputy Speaker, thei ei nasat hi hmel thatna a
ni. Mizoten thei kan uar lo a, thei pawh kan ngah lo a ni maithei, ama’rawhchu ei hi kan
inzirtir a, chaw, buh ringawt mai hi chaw a ngai lovin Krismas leh engngemaw nikhuaah
hi chuan Kohhrante pawh hian thei sem te pawh hi kan inzirtir te pawh hi a tha lawm ni

tih te ka ngaihtuahnaah chuan a awm a.

A tawp ber tak tak atan chuan NLUP kuhva trade-ah khan beneficiaries-te
cheng tam takte kan lo cut sak a, a pawi khawp mai a, khangte kha a dawngtu turin an
dawn zel hi kan ram thatna tur niin ka hria a. Chungte chu thahnemngai takin heng
Demand te hi ka han sawi ani e. Kalawm e.

*Speech not corrected.

Pu R. VANLALVENA Pu Deputy Speaker, ka lawm e. An sawi tam bawk a,
thui tak sawi ka tum lovang, mamawh zual chauh tak tak sawi ka tum ang a. Kan Sport
Minister zahawm tak hmalakna fakawm ka ti a. Ka hma ami sawi atang khan motor nei
tha lo chung chung pawhin sports-ah Mizoram min vawrh kang thei a. A bik takin
football-ah phei chuan India team tha kan hmuh te reng rengah Mizo tel lohna a awm lo
tih theih a ni tawh a. Engkimah hma kan sawn em em a ni tih kan hria a. District tinah
sport in hma an la tha em em vek mai a. Kan Minister zahawm tak hmalakna a fakawm
ka ti a. A Department-a a thawhpuiten theihtawpin an tawiawm a ni tih pawh a hriat
theih a, a lawmawm ka ti a. Keini kan awmna veng Bethlehem Vengthlang pawh nimin
maiah Mizoram veng veng football inkhelhnaah pakhatna kan ni a. Tin, Mizorama Mt.
Everest lawn chhuak thei awm chhun Republic tlangval a ni bawk a. Midangten Sport
Minister hnena lawmthu an sawi aia nasa a sawi tur ka niin ka hria a. Nasa takin lawmthu

ka’n sawi a nih chu.

A dawt leh ah PHE Department-ah hian kal ka duh a. PHE Department kan
sawi chuan Forest Department hi kai tel ngei ngei a ngaiin ka hria a. A chhan chu tui
pawimawh zia kan hre tlang tawh a, kan ngaithla nasa tawh a. Mihring hriselna
innghahna hi tui a ni tih kan hria a, kan ngaithla tawh a ni. Tukinah PHE Department
hmun thenkhatte ka’n phone a. Tui kan lo tlakchham nasat tawh zia an sawi deuh vek a.
Lunglei ah sawn kum 1995 atanga 2000 inkar vel khan Lunglei tui pump saw darkar
khatah litre 4.3 lakhs vel tui an pump chhuak thei a, kum 2000 hnu lamah chuan darkar
khatah 133000 chiah tui an pump chhuak thei tawh a ni. Chumi awmzia chu lui dung

kan vat chereu nasa lutuk a, tui pump chhuah tur an nei tawh lo a ni. A tlantu leh a

mamawhtu mipui kan tam zel bawk si a. Forest thingte kan vah chereu a, kan tih chimih
zel chuan tui hi kan nei tlem deuh deuh dawn tih a chiang hle a. Chuvangin kan Minister
zahawm tak takte’n nasa taka hma lain tui min pump chhuah sak tum mahse a mipui lam
hian tih ve tur kan neiin ka hria a. Thingte kan kih rem a, tui hna siam thei tur kan tih
chhiat zel chuan a pump-na khawl nei tha mah ila pump chhuah tur a awm si loh chuan
tui nghei mai hi kan hmabak lo thei lo a ni. Chuvangin mipuiten thing kan zuah a, tui a
awm theihna tura hma kan lak zel hi a ngaiin ka hria a. Chu chu ka’n sawi hmasa duh a.
Chutih rual chuan kan tui chawi te hi a thianghlim lo ang a tiin nichin khan kan member
zahawm takte khan an rawn sawi tawh a, a dik ka ring a. Hmannia Whats App ka dawn
pakhatah chuan, “zingkar exercise ka laknaah tui chawi motor in tui a chawi thin hi a
tenawm a ni,” tih hi a rawn post a, a motor number te nen zawng zawng a rawn post a,
ngaihtuahna a tithui hle. Tui tuihnai vak lo hi kan lo lei mai thin ang tih hi ka ring a.
Chutah chuan UD & PA Minister zahawm takin a hma lakna hi House hmasa ah pawh ka

sawi tawh a, a lawmawm ka ti a.

Hmasawnna reng reng hi vawikhatah a kal duak duak thei lova. Aizawl
khawchhunga bawlhhlawh paih dan tur ruahmanna remhre tak maia a’n siam hi a
lawmawm ka ti a. Kan bawlhhlawhte hi kan Minister zahawm tak ten hma an lakna ang
hian mipuite hian zawm thei ila, bawlhhlawh hi bawlhhlawh paih motor ah paih hram
hram thei ila Aizawl khaw chhunga tui tenawm lutuk luang thinte hi a reh theih deuh
theih ka ring a. Chutiang chuan kan Minister te hian tumna neiin min kaihruai a, mipuite
zawk erawh hi chu kan la inzir chak lo deuh a ni. Ruah a sur a, khua a’n chhia a, tunhma
ai chuan a ziaawm tho nachung hian khawlaiah kawtthler lun lai deuhah te tuihawkin
bawlhhlawh a rawn lenchhuah hmuh tur hi a la tam lutuk a. Heng awm lo thei tur khawp
hian mipuite hian kan Minister hmalakna hi zawm tha ta ila a tha ang tih hi ka sawi duh a
ni. Aizawl khawpui hi kan tawp khawp mai a, nichina an sawi ang khan. Zokhua,
thingtlang lam hi chu an fel fai viau vek tawh a. Keini Aizawl khawchhung hi
duhthusama kan la fai thei lo lai hi kan inzir ve viau hi chu a ngai a ni. Tui thianghlim lo

hi kan in ka in lo thei lo ang tih hi a rin theih tlatin ka hria. Hmanniah kan Minister

zahawm tak Pu Lal Thanzara bial Electric vengah sawn an veng mawnglam Theihai lui
saw MLA fund in an lo khuap a, veng lu lamah an pump chho a chu chu mipui hnenah
an lo sem leh a. A enkawltu tur an ruai a, thla khat ah ¥ 6000/- an hlawh tir a, tui la duh
apiang te khan thla khat ah ¥ 150/- an chawi a, thla khatah hian ¥ 1000 bawr vel a
enkawltu committee khan an hlep ziah thei a ni. Chutiang chuan an lo ti a, a rem hriat
thlak khawpin ka hria a. Chutianga tih ve theih dan chu keini awmna vengah khuan
tihdan kan ngaihtuah a, kan ti ve tan laih laih a, a entawn tlak khawpin ka hria. Chutianga

kan tih chuan tui chhe lutuk in te hi a reh thei deuh hlekin ka ring a.

Tin, member zahawm tak Pu Lalruatkima rawn sawi ang khan Aizawl hi
kan in enfiah deuh a ngaiin ka hria. Mihring hriselna hi tui kan in ah hian a innghat em
em a ni tih hi a chiang viauin ka hria. Kan naupan laia Primary School kan kal laia kan
zirtirtuten, ‘sakei aiin tho a hlauhawm zawk,” an tih kha tunah hian ka rilruah a awm a.
Sakei min seh tur zawng zawng mah ila kan hmu kher lo ang a, tho chu bawlhhlawhah a
rawn tui a, a rawn piang a, natna hrik hi awlsam takin kan hnenah a rawn pe thin a, chu
chuan thihna tam tak min thlen thin a ni tih hi a chiang khawpin ka hria. Republic
Vengthlang khu ka ti thin a, kum 2 hi fai lawmman an la tawh a ni. Chhungkua 610 vel
an awm a, mihring 2800 bawr vel an cheng a, an khawtlang khu an fai em em mai a ni.
Chuvangte chuan a niin ka ring thin a, Pathian khawngaihna in kum khatah an thi tlem
em em mai a ni. 2011 khan mi paruk ( 6 ) an thi a, 2012-ah panga (5), 2014-ah
sawmpakhat (II), 2015-ah pakua (9). Chutiang lek lek chu kumkhat chhunga an thih rate
a ni. Fai hian awmzia a nei a ni tih hi he mi veng atang hian a hriat theihin ka hria.
Chuvang chuan, Aizawla veng hrang hrangte pawh hian kan UD & PA Minister zahawm
tak vision hi umzui tha ta ila, keimahni thenawma bawlhhlawh kan paih hian a tuartu chu

keimahni bawk kan ni tih hi chiang ta ila a lawmawm hle in ka ring.

Warning em ni Pu Speaker? (Speaker : I hun i hmang zo tawh alawm).
Vawikhat chiah, ka tihsual palh. Horticulture-ah khan pakhat chiah Pu Speaker.

Horticulture Department hmalakna hi lawmawm ka ti a. Tunah hian college nei turin kan

han inbuatsaih lehnghal a, hei hi kan dinchhuahna tur tak tak niin ka hria. Research based
hian kan kal a ngaiin ka hria a, College te kan din a, mithiamte kan inchher chhuah tam
phei chuan research based hian kan kal thei tak tak tawhin ka ring a. Entirnan, purun kan
ching dawn a nih chuan a chinna tur hmunah khan tui a tha em, kha lai lei kha purun
ngeih zawng a ni em tih an endik hnu ah purun te kan ching thei tawh ang a. Item dang
dangte pawh ka ti vek ania, khatiang khan kan tih theih tawh ka ring a.Chuvangin, kan
Minister zahawm tak ten hetianga college hial din thei tura hma an la hi lawmawm ka ti a
ni. Hun a tlem khawp mai Pu Speaker, mahse ka pel thui lo ang. Kan Minister zahawm
tak pahnih Pu Zodintluanga leh Pu P.C.Lalthanliana te demand hi lawm taka pass a tha

ka ti a, ka rawn thlawp e. Ka lawm e.

Pu JOHN SIAMKUNGA : Pu Speaker, khawngaihin nichina ka sawi kha tlem
sawifiah a ngaiin ka hria a. Helai kan thianpa thovin Maruati kan hockey player, New
Zealand-a kal leh tur mek hi a pa te nen an dinchhuah theihna tura theihtawpa kan lo
enkawl a ni a. Sum leh contract hmang tein ka pui ve nasa a, ka tang lutuk khan Maruati
kha telh rawh u, te ka lo ti a. Khalai kha ka tan luattuk vang kha a ni a. Ka speech ah
khan, khalai engemaw dik lo deuh hlek a awm a nih chuan min nawhreh sak turin ka

ngen a ni. Ka tan lutuk vang zawk a ni. Ka lawm e.

SPEAKER : Pu Vanlalzawma

Pu VANLALZAWMA : Pu Speaker, sawi tur awma ka ngaih hi an sawi chho
deuh zel a. Amaherawhchu, tawite han sawi ve ka duh lai a awm a. Vawiina Minister
pahnih Pu Zodintluanga leh Pu P.C.Lalthanliana, kum lamah naupang deuh leh viak tha
pahnih te chanvo kan sawi hova, kan phur tlang hlein ka hria. Sawi ve miah lo mah ila a
tha thawhkhat hlein ka hria. Amaherawhchu, han din takah chuan kan sawihona engah ka

rilruah thil thenkhat lo lang ve a awm a.

A hmasa berah chuan Er. Lalrinawma sawi atang khan kan Minister te
chan phanih nikum aia pawisa a hniam ta tlat mai kha enge mawni a awmzia ? Chak
deuhin kal se ram tan hian a that tehlul nen tih ka ngaihtuah mek laiin an check ta lutuk
deuh a check duh pawl te an awm ta deuh emaw ni chu aw tih te ngaihtuahnaah a awm
rum rum a. Khati lam chu awm lo turah ngai ta ila. An viak a tha a, an kum te pawh an
la naupang deuh va. An Department enkawl te pawh a pawimawh a, mipui concern tak

te pawh a ni a, tih kha ka thu hmasa chu a lo ni ta a.

Tin, Demand 22-na Sports & Youth Services-ah khan thil thar sawi tur ka
hre lova, hmanni khan ka sawi tawh a. Amaherawhchu, kan member te pawhin an sawi
ri thuak a. Han support ka duh lai chu, he Department hi engemaw zawnga ngaihtuah
chuan a khawngaih thlakin ka hria a. Central atangin tuhma atang pawh khan pawisa an
hai chhuak thin a. Indoor stadium te, field te min laih sak a, an thawk nasa a ni a, tunah
phei chuan phul lem phah thlengin. Amaherawhchu, office mumal an la nei lo hi chu a
pawi viauin ka hria a, an khawngaihthlakin a zahthlak deuh reuhin ka hria. Kan mi
chhuanvawr tak tak, India ram pum huap te leh ram pawn thlenga hmingthang te an lo
haw a, an rawn lawiluh ve loh theih loh na office, Directorate leh Sport Council Office
hi chu ngaih pawimawh hmasakah a va tha em, keini he House hi a tih sak theitu kan nih
chuan tihsak hi a tulin ka hria a. Pu Speaker, i vei lama thu te hian rilru leh tih takzetin
kan ngen puiin kan sawi pui a ni tih kha ka sawi duh a. Khalai chu duhtawk mai ila.
Sawi tur tam tak a awm ang, member zahawm tak tak te khan an sawi tawh a. Sport
Department Directorate tur leh Sport Council Office hi ngaihtuah dan awm sela chuan he
ram kal zel tur leh he hnam tan pawh office zahawm deuh chu nei ve ta ila tih kha ka

sawi duh a.

A dawt lehah chuan UD & PA lamah khan point hnih lek han sawi ka duh
chu SIPMIU hnathawk thenkhatte hian min kawhhmuh ve thuak thuak hi a awm a,
luikawr an siam te hi uluk zawk leh tha zawka siam dan a awm awm mang e aw tih kha

Minister zahawm tak hian min lo hriat sak se. A then hi chuan an uluk lo deuh hlek



696

mang e tih te a awm a, mita hmuh tur chutiang chu a awm zeuh zeuh. Nichinah pawh kan
sawi zawk tawh a, mirethei in sak khawpui hmun hrang hrangah a awm a, Minister
zahawm tak bulah pawh ka sawi tawh a. A luah tur hi uluk lehzuala thlan a va tha em. Ka
bial lamah mi 408 in tur an sa a, an zo tep a, luah mai theih tur a ni tawh a. A luah tur
lam erawh hi chu uluk taka ngaihtuahna hman a thlan hi a tha em aw ka ti a. A chhan chu
veng khatah khati zat zat in thar din tur kha a ni lo zawnga a kal fuh chuan buai deuh
nuaih tein a chhuak thei a. Entir nan, Aizawl khawpuiah pawh hian pem luh duhna deuh
kan nei a. Helam area ah chuan zia leh tih danp hung te pawh a inang a. Khawhar ina hla
sak dan te pawh hi inang deuh te pawh hi a awm a ni, khaw hrang hrang tih dan a in ang

lo ang khan, ze inang te kha thlang ta ila chu thil a kal mar tha zawkin ka ring a.

Kan bial lama kan tih thin dan chu kan khawtlang hruaitute pawh helaiah
te chuan Lawipu ah khuan dil ila, entir nan, Maubawk te, Lawipu te, Bungkawn te
khulam hrut thla ta ila, ze in hresa vek kan ni a, tah khuan tha deuhin kan chengho thei
ang a. Veng hrang hrang ami ten an rawn lakkhawm khan engemaw deuha thu inbat
deuhah buaina te pawh a awm palh thei. Chutah chuan a thlan ah pawh khan ze inang
kan tih chuan mumal zawk leh society smooth deuh khan a siam fuh theihin ka ring a.

Chumi tur chuan ngaihtuahna min hman sak sela tih ka sawi duh a ni.

Tin, PHE chungchangah kam hnih khat lek ka sawi leh duh chu
Tlawngtui pump-na area lam a ni a. Lawipu atangin sawtah a lo chho a. Hman deuh

khan pipe a puak a, khatiang kha a hlauhawm khawp mai a.

Kan zu en tuma kan hotu thenkhatten an sawi chu, ‘Kan pipe hi a hlui tawh
hlawm a, engemaw palhah chuan accident hi a awm thut thei a ni. Chu chuan a
nghawng tur chu helai vel piah lamah khan, Aizawl tui lak hrim hrim hi engemaw zawng
chuan a chat phut thei a ni. Hei hi chu hetiang thil awm thut thei a nih avangin sorkar
lam atang chuan khatiang kha lo thleng palh ta se, tui hi kan nghei reng thei a ni’, tiin

min hrilh a. Kan hotuten in ngaihtuah tho chu ka ring a. Khawvel thang zelah kan

khawl te pawh a tha tawk lova, pipe te a rinawm lo lai te pawh a awm thei a, chetsual te
pawh a awm thei a. Aizawl khawpui tui lakna ber hi a tawp thut thei a ni tih kha ka sawi

duh a.

Pu Speaker, Pu P.C.Lalthanliana chan ah khan Department pakhat chauh
ka sawi ang a, hun a tlem tawh deuh a, kan hmanhmawh deuhin ka ring a. Social Welfare
Department-ah khan member zahawm tak tak te pawh khan an rawn sawi a. Tunhmaa
Social Welfare Department kan hriat thin kha a ni ta lo deuhin ka hria a. Mipui vantlang
mamawh te min pe thin kha a ni a. Entir nan, beng dar te, wheel chair te hi hmanna
awm lo thei se kan duh vek a ni. Beng dar te, hi beng tha chu min vuah sak se a rang a
rang a kan phih thlak tur a ni. Wheel chair te hi ke tha nei te chuan kan duh miah loh tur
a ni. Beng dar vuah lo thei lo, wheel chair-a thu lo thei lo te hi kan ngaihtuah thar leh hi
a tha in ka hria a. Hman deuh khan min zawt hlawm a, kan Minister hi ka phone a,
‘Wheel chair lam te in ti ngai em ? ka ti a, ‘A, kan ti hlei thei tawh lo, tih dan pakhat
awm chu, fund khan lei ta mai la, i mamawh viau chuan,’ te chu a ti thova. Mahse, khatia
min chhan khan ka khawngaih ang reng a. Wheel chair leh beng dar mamawh te hi
special deuh zawkin enkawl leh thei ta ila, chu chu he ram leh hnam mawina tur a lo ni a.
Mi tha te chuan an mamawh reng reng lova, a tul reng reng lo a ni. Chu chu a demand

sawi paha ka sawi duhna lai a awm a.

Tar pension lak ngai te pawh hi an pung hret hret ang. Tar te hi an
khawngaihthlak em em a, sawi pawh a ngai lo. Tin, thil pakhat ka sawi leh duh chu no
te, dekchi te, vantlang thil tak tak kan neih thin kha neih leh dan a awm lawm ni aw ka
ti deuh va. A hminga YMA-a kan awm ve lai khan kan Minister pakhat, min boral san
tawh a, kan nau ten an va dawr a. “YMA hi chu thil dil pawl” hi alo ti a, a lo vin ang
reng khawp mai a. ‘Ngawi teh u, thinrim vak duh teh suh u, a hre fuh lo a ni mai. YMA
ten kan va dil hi mimal thil atan tuman kan dil lo, mahni thil kan dil lo. Khawtlang
mamawh ngei kan dil a, a hrethiam lo a ni mai. Dil hi inthlahrun tur a ni chuang lo.

Min pe thei a nih chuan min pe ang a, pe thei lo a nih pawhin a pawi chuang lo. Thil dil



698

pawl nih pawh hi kei chuan ka zak lo. Enge kan dil hi a pawimawh, eng atan nge kan
hman, tiin ka chhang a, ka thawi dam deuh chuan ka hria. Thil dil pawl nih hi i zak
lovang u, kan tan kan dil lova, khawtlang leh mipui tan kan dil a ni tih hi ka sawi duh a

ni.

Mimal thil kan dil ngai hlei nem, vantlang leh khawtlang tana mamawh
ngawih ngawih kan dil a ni lawm ni ti khan ka sawipui thin a. Chumi rilru kal zelah
chuan vawiinah pawh hian khangte pawh kha lo ngaihtuah leh thei ta ila chuan a
hmangtu tur chu mipui tak tak kan ni. Mi nawlpui, a mamawhte phei chu leh lamah phei
chuan chhiatni thatni ah a ni tlangpui leh nghal a, khanga kan vaia kan mamawh tlan a
nih avang khan hengte hi ngaihtuah leh theih ni ta se tih kha Pu Speaker, kan sawi leh a.
Sawi tur tam tak a awm a, ka sawi tawh ang khan member tam takin a pawimawh kha an

sawi tawhin ka hria a, khangte kha kan sawi belh ve duh a ni. Ka lawm e.

SPEAKER : Awle, sawihona chu kan duh tawk tawh mai ang a, tunah hian
Minister zahawm tak Pu Zodintluanga, sawihona sawifiah ngaite sawifiah pahin han
khaikhawm sela, chumi zawhah pass rawn dil nghal mai se a tha awm e. Tunah i lo

sawm ang.

Pu ZODINTLUANGA, MINISTER Pu Speaker, ka lawm e. Kan demand bu
a a awm angin a indawtin ka rawn sawi thla mai ang a. A hmasa berin Demand No. 22-
Sports & Youth Services Department kha member 14 lai maiin an rawn sawi a. Pu
Speaker, react tur em em a awm lova, lawmthu sawina deuh vek a ni a, sawi tam ka tum
lova. Amaherawhchu tlemte ka rawn sawi duh chu kan Chief Minister zahawm tak
hmalakna a nasat zia term hmasa kum 5 leh tun kum 2 chhung ringawta Mizoram hmun
hrang hranga infrastructure thalaite tan nasa tak, tam tak kan nei a. A bik takin Sport
Association te hian anmahni pualin an nei ve a, hei hi kan House member zahawm tak
takten in hriat atan rawn sawi ve lawk kan duh a. Chung chu Mizoram Athletic

Association hian Rajiv Gandhi Stadium-ah tunah an nei a. Mizoram Basketball

Association-in Hawla Indoor Stadium-ah, Mizoram Boxing Association-in Boxing Hall
at Ramhlun Sport, Mizoram Football Association, Rajiv Gandhi Stadium, Mizoram
Hockey Association Boys Academy Kawnpui leh Thenzawl, Mizoram Rifle Association
in Shooting Gallery, Kulikawnah te, Lunglei ah te; Mizoram Table Tennis Association-
in Mizoram Table Tennis Hall Mission Vengah an nei a. Tin, Mizoram Tennis
Association saw tunah ruahsur hnuaiah pawh khelh theih turin hma lak mek a ni a.
Cricket Association in Aizawl Cricket Stadium-ah an nei thar leh bawk a. Snooker leh
Billiard Association in Snooker and Billiard Hall, Hawla Indoor Stadium an nei a. Tin,
Mizoram Wushu Association in Wushu Arena, Hawla Indoor Stadium-ah kan nei a.

Muaythai Association in Muaythai Training Centre, Chaltlang te kha kan neih thar a ni a.

Tunah hmalak mek la zawh loh deuh Aquatic Association tan Swimming
Pool, international standard leh Diving Pool Lawibual ah khuan sak zawh tep a ni tawh a.
Teakwando Association tan Republic Veng ah khuan zawh tep a ni bawk a. Tin, Judo
Association tan Judo Hall Zemabawk ah sawn zawh mai theihin a awm tawh bawk a.
Tin, Power Lifting Association tan Power Lifting Hall hi Republic vengah tunah khuan
kan zo tep a. Chutiangin District hrang hrangah stadium leh hall chi hrang hrang sak tam

tak a awm a. Khang zawng zawng kha ka sawi lo ang a Pu Speaker.

Kan member ten in rawn ngaihpawimawh em em building chungchang kha
a buaithlak khawp mai a, a funding min pe tute hian department building hi a hranpa in
min pe thei lova, amaherawhchu vanneihthlak takin tunah hian Sports & Youth Services
Department-in kan hman theih dan turin kan nei dawn hnai tawh a ni tih hi kan sawi ang
a. Chumi bak sawi a him lo palh ang a. Chuvangin a hmunte kan nei ve a, tun atanga

hun reilo teah kan tan thei dawn a ni tih kha ka rawn sawi duh a ni.

Tin, kan member tam tak ten in ngaih pawimawh services hi kan bei nasa
a, mahse an thawm hi a na lo em em mai a. Nichina kan sawi ang khan, kan sorkar hian

hmalakna tam tak a nei a, mipuiin Lammual ah te, Rajiv Gandhi-ah te sports kan hmuh

theih Teakwando, Karate te, Basketball te hi hei tunlai phei chu live in an ti a.
Badminton pawhin an rawn ti leh dawn a, Volleyball pawhin anmahni Hall-ah. Heng
hian a ti langsar em em a, a danga kan hmalakna hi kan hre lova. Scout and Guides te hi
tunah hian unit 175 kan nei a, member 5252 kan nei a. Heng hi India ram hmun hrang
hrangah te kalin thalaite naupang te an nih lai atanga awmdan tha leh an puitlin hnua

awmdan tur te zirtir an ni a.

Mizoramah pawh India ram state hrang hrang atangin an rawn kal a,
Tanhril-ah khuan camping an nei thin a. Heng te hi programme tha tak mai Scout and
Guide-a kan hotuten kan Mizoram la rawn luahtu tur kan thalai te naupang an nih lai
atanga lo chherchhuah, thil engkim an lo zirtirna hmun a ni a. Hengte hian sawi
a hlawh lo em em thin a, keimahni pawh hian engtinnge kan in tih lar ang te kan inti thin
a. Amaherawhchu, an activities hi mipui zawng zawng hmuh theih a ni lova, camping-te,
jamboree-te khawpui pawn deuhah te neih thin a nih avang hian a lar lova,
amaherawhchu Mizoram hmun hrang hrangah member te neiin kan future turte

chherchhuahna tangkai tak a ni.

Tin, youth adventure te pawh hi college hrang hrangah Open Youth
Adventure Club hi 78 kan nei a, register member ringawt pawh hi 7500 kan nei a ni.
Chuvang chuan nichina kan memberte sawi ang khan hemi hun chhung reilo teah pawh
Mt Everest lawn tlang thei Mizo tlangval te kan nei tawh a, tunah Mizo nula in a try leh
mek a. Khatiang khan youth adventure te pawh hi kan la nei a. Tin, NSS (National
Service Scheme) ah hian volunteer Mizoram pumah 23700 kan nei a. India sorkar tharin
a rawn siam Swachh Bharat Mission tih hlawhtlin nan hian cleanliness programme hi
kan ngaih pawimawh ber a ni a. Khawlai tifai turin hmun hrang hrangah vawi 42 chuang

hnatlang an nei tawh a.

Tin, blood donation drive hi tun kum chhung ringawt pawh hian (tun kum

kan tih September 2015 thleng khan) NSS (National Service Scheme) hnuai ami te hian

thisen unit 803 an pe tawh a ni. Kumin chhung khan thing tiak 3087 an phun a, heng an
thing phun te hi hmun hrang hrangah Lunglei kawngah te, Lengpui Airport kawngah te
pawh an enkawl tha em em a, an hung a, anmahni college hming te, a phuntute hming te
hi an ziak a. A lo thi a awm pawhin a kum lehah an phun leh thin a, khatiang khan social

service tam tak an ti a ni.

Tin, NCC (National Cadet Corp) hi tunah hian kan Chief Minister
hmalakna in Lunglei ah mipa leh hmeichhe tan batallion din phalna Minisitry of Defence
in min rawn pe leh tawh a. State sorkar in a tih ve tur eng eng emaw a la awm a, chu chu
tunah hian kan bawhzui mek a. Tin, NCC training academy hi kan hotute NCC-a an
General ten Chief Minister zahawm tak an hmu a. Ani ho in Tuirial Airfield-ah khuan
din kan tum mek a. Tuirial Airfield-a NCC training academy kan dah khuan sports lama
kan hmalakna ang chi te khu a tibuai dawn lova. In her rem taka ti turin ruahmanna kan
siam a ni tih kha Pu Speaker, kan member zahawm tak tak te kan hrilh duh a. Tin,
vanneihthlak takin kan Finance Minister te thahnemngaihna zarah kum tam tak kan
thalaiten an lo nghahfak sport incentive cash award kan tih kha kum 2012 atang khan kan
pe thei tawh lova. Amaherawhchu tun kum financial year chhung hian kan infiammite
international-ah te, national-ah te, regional-ah te, medal la kan nula/tlangval 1663 hi
sport incentive cash award cheng nuai 166 leh sing 2 leh sang 9 leh 750 hi kan clear
chho vek dawn a ni tih hi member zahawm tak tak te hian min lo hriatpui a min lawmpui
pawh ka ring bawk a ni. Medal te hi international-ah te, national-ah te kan lak hi a pung

telh telh a, hengte hi kan sorkarin thalaite tana a hmalak na te a ni a.

Tin, hmanni-ah kan sawi tawh a, football lamah tunah hian Mizo tlangval
pahnih Liverpool-ah an awm mek a. Tin, U Dream leh NSA te thawhhona zarah tunah
hian Germany-ah Mizo naupang 14 kum 6 chhung training turin an awm a. Anni hi an ei
leh in leh an kal leh hawna man-te khuta an awm chhung zawng zawng hi a free vek a ni

tih kha ka rawn sawi duh bawk a ni.

Tin, Demand No.46-na UD & PA Department hi Pu Speaker, member 14
laiin an rawn sawi a. Chungah pawh chuan han react tur em em a tam lova. Lawmthu
sawina leh hmalakna leh infuihna-te a ni tlangpui a. Khang zingah khan sawi ngai a ka lo
chhinchhiah ve chu group leader zahawm takin a rawn sawi mirethei in kan sak mek a a
lut turte hi kan fimkhur em em a, guideline felfai tak kan nei a. A thlangtu turte pawh
Committee felfai tak kan din tawh a. Tin, kan hriat angin Aizawl khawpuiah thingtlang
atangin mi an rawn pem nasa em em a. Tuna kan in sakah hian thingtlang atanga rawn
pem ten pem nan an hmang ang tih kan hlauh avangin, kum 5 chhung Aizawl ah an awm
tur a ni tih hi an Local Council ten an hriatpui a ngai a ni. Chutiang ang mi harsa tak tak,
in leh lo nei lo kha an awm dawn a. Chung avang chuan veng hrang hranga awm turte
khatianga luahtu turte pawh tunah hian advertisement kan chhuah a, a form te an pe
chhuak mek a ni. Thiam ang tawkin kan han ti ang a, harsatna kan neih chuan heng kan
ruahmanna ah hian party leh sorkar mai ni lovin, Consultative Committee member, party
hrang hrang atangin ngaihtuahnate min hmanpui a, a aia tha zawk rawn chhuak zel turah

kan ngai a.

Tin, member zahawm tak Pu K. Sangthuama khan SIPMIU leh PHE leh
UD & PA inkawpkai dan kha a ngaipawimawh a, zawhnaah pawh khan a rawn zawt a,
vawiinah pawh a rawn sawi leh a. SIPMIU hi North Eastern Region Capital Cities
Investment tur atana agency din a ni a. Programme implement dan tur hi fel takin
agreement te duan a ni a. Ministry of Urban Development, Asian Development Bank leh
state tin ten khami programme an duan kha kan pawm tlan a ni a. Mizoramah a tirah
chuan Finance Department hi nodal department an ni a. State executing agency tur hi
Finance Department-in a ruat a. Tunah hian State executing agency hi UD&PA a ni a,
SIPMIU ah hian management staff te hi Project Director in a hova. Chumi hnuaiah chuan
technical cell te an awm a. A hnathawk turin executing agency a nihna angin department
hrang hrang PWD atang te, PHE atang te, UD&PA atang te leh Accounts Service atang
te in pawh khawm an ni a, chungte chu deputation in an kal a. Chung chuan hna an

thawk a, kan vannei a, hna an thawh that avangin, helai House ah pawh kan sawi tawh a,

500 crore chuang North East state dang ten a ruala an tih a an tih ve theih tawh loh, first
stance, second stance, third stance zawngin an kal a, a tih tur bitukin ADB khan a rawn
duang sa a. First stance zo thei lo te, second stance tan thei lo te kha state tam tak an
awm a ni a. Chung chu keini Mizoram sorkar atanga SIPMIU chuan first stance kha fel
takin an zova. State dang in an tih ve loh avangin, State dang tih zawh hun kha an nghah
avangin second stance kha a rawn chhuak tlai ta a. Ama’rawhchu, ADB leh Ministry of
Urban Development ten, ‘State dang hi kan nghak thei tawh lo che u, a ti thei hnenah
pawisa kan pe tawh ang,” an ti a. State dang tana pawisa an lo ruahman sa te kha project
thar siam lehin, Mizoram leh Tripura te kha a ti thei deuh min pe a. Mizoram hian 90%
deuhthaw kan chang a. Chung chu nidangah-te pawh kan sawi tawh thin Aizawl
khawpuia 24 hrs a tui herh haw theihna tur atana ruahmanna siam a ni a. Tunah hian
Tlawng Setlak thlamah khuan tui pump-na tur atan chung ang chuan ruahmanna an siam
a. Chu ruahmanna chu tender chhuah tawh a ni a, technical bid te an hawng a, financial
bid hi hawn leh mai turin a awm a. Heng tender te pawh hi ADB atanga norms a
procurement an dan siam anga kaltlang vek a ni a. Chung ang tur chuan tunah hian

ruahmanna a kal mek a ni.

Tin, kan member zahawm tak Pu K. Sangthuama zawhna bawk, a
hriatthiam loh lai tui pipe duh duhna laia verh tur hi a awm em ni a rawn tih lai kha,
nichina kan sawi tawh ang khan 24 hrs service tura ruahman a nih avangin, kan pipeline
siam hi mahni in zawnah an lo verh tawh ang a. Khata tang khan kan la chhuak tawh
dawn a ni. Tuna cluster atanga pipe thui deuh deuh a kan lak a, luikawr-te a hnawh ang
hi tihbo kan tum a. SIPMIU programme-ah hian tunah hian a awm vek a. Chutiang chuan
nichina kan opposition group leader in a rawn ngaih pawimawh kan pipe hlui tawh
lutukte hi sorkar thar a pian khan khulai pipe keh zing lutuk khu a thlakna tur kan order
nghal a. Tunah khuan a thlakna tur 5 km lei sa kan nei a. Tin, a pumpuia thlak turin tunah
sawn AMRUT hnuaia scheme-ah Dihmunzawl atanga Tuikhuahtlang thleng a pipe hlui
tawh thlakna tur hi project kan siam mek a. SIPMIU hnuaiah hian Aizawl khawpui

chhunga pipe hlui tawh zawng zawng hi thlak vek turin work order pawh kan pe tawh a.

Hei hian vawiina ka rawn sawi duh chu Pu Speaker, Aizawl khawpui hi min tibuai dawn
khawp mai. Amaherawhchu, kan tui pipe te hi kum 20, kum 30 dawn a lo inphum tawh
a, Aizawl khawpui mi tlemte an awm laia pipe design kha a ni a. Pipe a hlui hrim hrim
bak ah a pipe capacity khan a zo tawh lova. Tuna Seventh day tlanga SIPMIU kaltlanga
water tanky kan siam khu tuna kan pipeline darkar 36 kan herh haw char char hian a khat
chauh a ni. Tunah hian pipe thar kan thlak hian Seventh day tlang khu chu a thleng tep
tawh a. Khami pipe thar kan hman chuan darkar hnih leh a chanve lekah khu tanky khu a
khat tawh dawn a ni. Chutiang chuan tui kan pump chhuah apiang kha distribution line-
ah a kal ang a, mipuiten tui hnianghnar kan nei thei dawn a. Chutiang tur chuan Aizawl
khawpui chhunga pipe hlui zawng zawng te, Tuikhuahtlang atanga Laipuitlang kalna
pawh hi thlak tur a ni a. Heng avang hian Aizawl khawpui hi chu kan buai dawn a,
kawngpuite laih chhiat a ngai nasa dawn em em a. Mahse, hmasawnna tur a nih dawn

chuan kha kha kan tih a ngai si a. Kha kha SIPMIU chungchang chu a ni a.

Kan member ten SIPMIU Project Director chungchang hi an sawi thin a,
officer engemaw tlem azawng hrethiam lo te kan awm a. Kan member zahawm tak Pu
Ruatkima rawn sawi ang khan dual charge lak tir reng hi a tha em ni tih zawhna kha a
rawn zawt a. Pu Speaker, sorkar kalphungah chuan PHE-a E-in-C kha Secretary a kai
sang a, chumi tur chuan a next near officer chu E-in-C tura a luh chhoh a ngai a. Chu
E-in-C a lut chho tura chu tuna kan SIPMIU Director hi a ni a. Sorkar kalphungah
chuan E-in-C ah khan a va lut phawt ta a. Chutah E-in-C a a luh tawh hnu khan Project
Director tur hi UD & PA te hian an ngaihtuah dawn chauh a ni. Deputation-a kal tur
te an ni a, engtinnge kan kal leh ang ? State department dangah chuan hetiang project-ah
te hi chuan IAS te, State Civil Service te pawh hi an dah thin a, chungteah chuan tute
hi nge Project Director ang tih hi UD &PA lamin an la ngaihtuah dawn a. Tunah hei
charge a la fel a, Engineer-in-Chief hna a thawk fel a, chutah chuan department lamin
Project Director tur hi chu tunge tha ang tih hi chu an ngaihtuah tan dawn a, an

process tan dawn chauh a ni tih kha ka rawn sawi duh a.

Tin, community toilet hi Pu Speaker, kan sorkar tirh atanga kan ngaih
pawimawh a ni a. A theih theihna hmunah public toilet siamna hmun tur kan zawng a,
Local Council te nen Zarkawt-ah te, hmun hrang hrangah kan siam a, heng hi a tam thei
ang ber siam kan duh a. Tin, kan siam chho mek a, a hmun tur hi a van em avang hian
duhthusama tam hi kan la siam thei lova, hmun tha te kan hmuh chuan kan la kal zel

dawn a ni tih hi kan rawn sawi duh a.

Tin, Aizawl solar city hi an nodal department chu UD&PA nimahsela a
tak taka thawktu chu tunah chuan Aizawl Municipal Council te an ni a. Assembly te,
kan Secretariat te leh hmun hrang hrangah Aizawl solar city hmang khan solar light hi
kan hmang tawh a. Tunah hian AMC-in veng 82-ah solar street light 10 theuh dahna
turin hma an la mek a, a dahna tur pawh kan Local Council te nen an enfiah mek a ni tih

ka rawn sawi duh a ni.

Tin, Pu Speaker, UD&PA hian hmalakna tam tak tunah kan nei a,
central sorkar in mission a tih pawimawh panga zingah tunah hian Swachh Bharat
Mission hi kan kalpui a, chak takin kan kalpui a. Tin, Smart City mission hi he lai
House-ah pawh kan sawi tawh angin Indian Smart City-a telh tur 100 thlan zingah khan
kan tel tawh a. Chumia a tan tur hmasa 20 kha thlan tawh ania. A dawt leh tur hian
competition a nih avangin theihtawp kan chhuah a, tlin ve ngei tumin hma kan la bawk
a. Tin, AMRUT kan tih “Atal Mission for Rejuvenation and Urban Transformation,”
hnuaiah hian hma tam tak lak a ni a, instalment pawh engemaw zat min rawn pe tawh a.
Tunah hian Finance te, Planning te kan through tawh a, hma kan la chho mek a. Tin,
‘Housing for All’ hi tunah hian kan vannei em em mai a. A hmasain Housing for All
hi mirethei mahni in leh lo nei lo, chenna tur nei lo tana in kan sak sakna tur
programme a ni a. Hei hi Aizawl leh Lawngtlai ah sanction kan hmu tawh a. Tin,
district capital zawng zawngah tih nghal phalna min pe tawh a. Chumi dawtah chuan

‘Census Count’ kan tih 23 Kawrthah te, Vanlaiphai te, Darlawn te, Bairabi te khatiang

ho ah pawh khan he ‘Housing for All’ kha kan kalpui thei dawn a ni tih he House

zahawm takah hian ka rawn sawi duh a.

Tin, Municipalities hi UD&PA Department hnuaia awm an ni a, inthlanna
hi vawi hnih tluang takin kan nei thei tawh a. UD&PA sorkar leh Aizawl Municipal
Council hi a thawh hona a tha em em a, tunah pawh thawhhona tha tak kan nei chho
mek a. Aizawl khawpuiin hma a sawnna turin theihtawpin department leh kan urban

local bodies, Municipal Council te hi an thawkho a ni tih hi ka rawn sawi duh a ni.

Pu Speaker, ti khan kan member tam tak ten an hriat duh leh an ngaih
pawimawh chu a cover zovin ka hria a. Tin, ka rilru la na ve deuh chu kan Aizawl
khawpui chhung tawp lutuk a rawn tih a kha. Aizawl khawpui hi India ramah chuan
khaw fai ber pawlah kan inpuang chho ve mek a. Khawpui tawp tak, bawlhhlawh paih
dan te kha kan han thlak danglam a, India ramah chuan state dangte kan han zawt thin
a, a state ang zawng nilovin khawpui pahnih khat vel emaw chuan in tin atanga garbage
collection ang hi ti an lo awm ve a. Mizoram hi a ti thei tlem te zing ami, mipuite
nena mipui leh sorkar te tangkawpa mahni kawtkaia bawlhhlawh paih theihna ang kan
siam theihna kha a ni a. Fai kan inti ve viau tawh a, mahse, chumi aia kan la fai lehzual
theihna tur chuan hmanni lawk khan kan official te thahnem ngaihnain India Oil
Corporation te an zuk bia a, an CRS scheme atangin Aizawl khawpui chhungah hian
fainate kan inzirtir a, thalaiten NSS kaltlangin sticker te nen kan inti a. A mipui mimir
hi chuan bawlhhawlh hi chu kan paih tawh lo; mahse motor atangte leh kuhva them
khawlaia lo la chhak mai mai hi an tam a, chung chu ‘littering” a hremna Dan hi kan
siam tawh a. Amaherawhchu, kha Dan kha lekkawh dawn ila, mipui khan khawiahnge
kan paih ang? A paihna tur kan la siam si loh avang khan kha Dan kha kan la hmang
thei lova. Chung chu Indian Oil Corporation te kan hrilh a, anni an lo phur khawp mai
a. Hmanni lawk khan session kan neih chhung khan ka office-ah agreement kan va sign
pui a. Chung chuan Aizawl khawpui chhung hmun hrang hranga dah tur bawlhhlawh

bawm sorkarin kan duh ang kan duan hi za tam tak min rawn dah sak thei dawn a.

Chumi chu khawpuia kan hun theih tawh hnu chuan, khawpui chhunga littering,
bawlhhlawh paih mai mai hremna Dan hi kan lekkawh thei tawh dawn a ni. Pu Speaker,
sawi tur tam tak a awm a, Amaherawhchu, Good Friday dawn zan te a ni a, member-te
zan lama programme nei tam tak in awm avangin khatah khan kan duhtawk dawn tawh

mai ang a.

Tin, Demand No. 25-na PHE-ah hian member 16 in Pu Speaker,
thahnemngai takin an rawn sawi a, anni pawh hi lawmthu sawina deuh vek mai a ni a.

A then phei chu UD&PA atang te khan ka rawn sawifiah tawh a.

Hei, kan vannei khawp mai a, kan Chief Minister zahawm tak
kaihhruaina in kan ramah hian hmasawnna hi a tam em em mai a ni. UD&PA in kum 5
leh tun term 2-a a hmalakna te hi sawi dawn ila sawi tur tam tak a awm a ni.
Chutihchhungin thenkhatin development-ah engmah a kal lo tih te an lo sawi thin a.
Hengte hi a takin nakinah Pu Speaker, TV hma ah te pawh sawiho a chakawm khawp
mai. Kum 10 sorkar kal ta leh tun kum 5 lek chhunga hmalakna, ram hmasawnna,
development thil tam tak awm hi sawi tur a tam lutuk a, ka department chan tlem te
chhungah pawh hian. Sports & Youth Services a ni emaw, UD&PA-ah pawh hian kum 5
lek sorkar chhung leh kum 10 sorkar chhungte kha khaikhin hi a chakawm em em thin a.
Chutiang chiah chuan PHE Department-ah pawh hian kan Chief Minister te leh kan
Minister kal chhuak ta Pu S.Hiato leh a thawhpui Pu Zothangliana ten thahnemngai taka
kan ram tana an hmalakna hi vawiinah hian kan chhawr chho mek a. A langsar zual deuh
chauh kan chhiar chhuak ang a — NLCPR atang hian tuna kan zawh tawh, kum 2008
atanga vawiin thlenga tui pumping kan zawh tawh hi Lower Sakawrdai Water Supply
Scheme, Greater Lawngtlai Water Supply Scheme, tunah hian 100% zo tawh angin kan
in chhal a. Saitual Water Supply Scheme, Greater Water Hnahthial Supply Scheme,
Tuipang & surrounding Village Water Supply Scheme, Bilkhawthlir Water Supply
Scheme, pumping vek a ni a. West Phaileng Water Supply Scheme pumping, Bairabi
Water Supply Scheme, South Khawbung Water Supply Scheme, Sairang Water Supply

Scheme, Aibawk Water Supply Scheme, hengte hi NLCPR-a kan term hmasa atanga an
lo hmalak tawh a ni. Kum 5 chhung lekin Mizoram hmun hrang hrangah hmasawnna

ruhrel lian tak a awm a ni.

Tin, NEC atangin Sangau pumping, Phuaibuang pumping, Bualpui NG leh
Lungzarhtum pumping te, Lengpui town leh Lengpui Airport pumping Water Supply
Scheme te, Sangau Water Supply Scheme pumping Phase-II te, Darlawn Pumping Water
Supply Scheme te, Vairengte Water Supply Scheme te a ni a. Tin, 10% lumpsum grant,
Urban Development & Poverty Alleviation hnuai atanga tih ah Greater Saiha Water
Supply Scheme, Tlabung Water Supply Scheme, Greater Khawzawl Water Supply
Scheme leh Biate Water Supply Scheme te. Heng ringawt pawh hi hmasawnna tam tak
kum 5 chhung leka sorkarin a tih kha a ni a. Chumi piah lamah chuan National Rural
Drinking Water Programme hnuaiah hian kum 2008 leh kum 2016 chhung ringawt pawh
hian thingtlang khaw 572-ah tui thianghlim pek tawh a ni.

Tin, NABARD hnuai atang te, Special Plan Assistant atang ten nasa takin
hma an la a. Tui in tur thianghlim kan neih mai bakah Pu Speaker, PHE officer te, a lian
ber atanga a te ber te hi an thawkrim em em mai a. Mipuiin kan hriat phak loh hian
tlaivar thak thak hian an duty a ni. Aizawl a ni emaw, Lunglei a ni emaw, Kolasib-ah a ni
emaw, pumping station kan neihna hmunah hian tlaivara duty a ngai a. Khawl te a chhiat
palhah pawh lo veng a, lo entu a ngai a. Chutiang chuan Aizawl-ah tui pipe a lo chhia a,
tui pipe hi nikhat lek a chhiat pawh hian tui sem tur hi kar khat chuang a tibuai thei a.
Chutiang chuan mipui ten harsatna kan neih lohna turin theihtawp an chhuah a, tlaivar
thak thakin hna an thawk thin a. Tin, tuithianghlim kan in theihna turin nasa takin tan an
la a. Nichina kan ngaih pawimawh em em private a tui zuar te pawh hi seminar te kan
neih pui a. Tui tih thianghlim dan te an zirtir a, tui thianghlim mipuite an pek theihna tur
atan. A khap theitu chiah an nih loh avangin tui semho te kha hmunkhat-a ko khawmin
awareness camping te an neihpui a ni tih kha ka rawn sawi duh a. Sawi tur tam tak a

awm a, hmalakna tam tak a awm a. Amaherawhchu, khati khan ka duh tawk mai ang a.

Pu Speaker, ka Demand No. 22 na- Sports & Youth Services Department
T 16,94,43,000/- (Vaivelchhe 16 leh nuai 94 leh sing 4 sang 3); Demand No. 25 na —
PHE Department I 1,86,36,74,000/- (Vaibelchhe 186, nuai 36 leh sing 7 sang 4);
Demand No. 46 na — UD&PA Department < 1,80,02,65,000/- (Vaibelchhe 180, nuai 2
sing 6 sang 5). A vaiin ¥ 3,83,33,82,000/- (Vaibelchhe 383, nuai 33 leh sing 8 leh sang

2) te hi he House zahawm takin min pass pui turin ka rawn dil nghal e, ka lawm e.

SPEAKER Awle, kan Minister zahawm takin a department hrang hranga
pawisa hman tur, kum 2016 — 2017 inkar Demand No.22,25,46-na hnuaia a ni zavaia
belhkhawm < 3,83,33,82,000/- chu pass pui turin House a dil a, pass remti zawngin
‘Remti’ ti rawh u le. (MEMBERS : Remti). Remti lo kan awm em? Kan awm lo, a

lawmawm e.

Tichuan, Demand No. 22, 25 leh 46-na hnuaia pawisa hman tur a vaia

belhkhawm ¥ 3,83,33,82,000/- te chu he House hian lungrual takin a pass a ni.

Pu ZODINTLUANGA, MINISTER : Pu Speaker, ka lawm e.

SPEAKER : Awle, tunah chuan Minister zahawm tak Pu P.C. Lalthanliana
chanah kan kal ang a. Anin sawihona kha han khaikhawm sela, sawifiah ngaite sawifiah

pahin pass rawn dil leh nghal mai sela a tha ang e. I lo sawm ang.

Pu P.C. LALTHANLIANA, MINISTER : Pu Speaker, ka lawm e. He House
member zahawm tak takten vawiinah kan Demand, kan Department enkawl ve ah te, kan
hnathawh dan te leh kan hnathawh dan tura ngaihdan an neihte in rawn sawi chhuak a.

Thahnemngaihna te duhthawhna te kan dawng a, a lawmawm khawpin ka hria a.

Pu Speaker, kan member-te hi ka’n sawm duh chu he House kher lovah

pawh hian office-ah te an ngaihmawh te, an bial bik anga sawi duh ang chi an neih hi

chuan inhmu tam ila a lawmawm ka ti a. Thlaruk dan vel session-a helaia sawi chhuah
leh chauh thin hi chuan duh ang hian thil a tih tak tak theih bik lova. Chuvangin ngampa
takin kan office-ah a bik takin i veilama thute kha lo inthlahrung lo sela, lo kal thin se a
thain ka hria a. Chu chu thuhma angin ka’n sawi duh a ni. He House-a sawi chhuah loh

tam tak te pawh an nei thei a.

Pu Speaker, a hmasa berin Horticulture Department hi ka’n sawi ang a.
Horticulture hi kan hria a, member-te pawhin an sawi a, Mizoram kuthnathawktu zaa 70
vel ten kan innghahna pawimawh tak a ni a, a pawimawh zia te an rawn sawi a, a dik a.
Nizan chu Genesis bung 1 leh bung 2 ka chhiar a, Pathianin lei leh van a siam a, a nisarih
ni ah a siam zova, a chawlh hnu ah Pathianin mihring a siam a. An kaah nunna thaw a
thaw lut a, minung an lo ni ta a. Tichuan, chhak lamah Eden huan ni lovin Eden-ah huan
a siam a. Chutah chuan mihring a siamte chu a dah a, a ti a. Horticulture hi chung huan
lampang leh thei kha a ni ber mai a. Pathian hian huan lampang hi a lo ngaipawimawh
khawp a ni. Tin, mihringte chenna atan pawha a lo siam hmasak a ni a. Pathianin field a
lai tih kha Bible-ah ka’n en a, ka hmu tlat lo mai a nizanah. A field laih lampang kha kan
tuipui riau mai a member-te khan. Bible-ah chuan huan zawk kha Pathianin keini
mihringte awmna tura a lo siam te kha a lo ni a. Ringtu zaa za kan intih vang hi nge ni a

hausa ber pawh, a rethei ber pawh hian huan hi kan nei deuh vek mai a.

Mizote hian huan hi kan tui hlawm em em mai a. Pathian hian a lo ngaih
pawimawh vang te pawh a ni ang a. Pu Ruatkima’n thei ei hi hriselna a ni a, hmelthatna
a’n tih rual khan mahse thei ei kha a fuh lo ve thei tho a ni tih Eden huan atang kha

chuan hriat a thain ka hria, Pu Speaker.

Tin, member-ten min han duhsak a, kan Department te nikum lam aia
pawisa tlem ta leh engemaw te an han ti a, a lawmawm rualin kan sorkar kan Chief
Minister khaihhruaina hnuaiah hian hmasawnna tak tak kan hotu ten kalpui an tum a. A

then back gear-ah an awm chang a awm ang a, a then first gear, khatianga kan kal kha a

ngai a. Motor chak tak pawh hi eng anga chak pawh hi back gear-a dah chang hi a awm
ve tho a ni. Chuvangin, department tlem ta deuha in hriat te pawh hi nakin lawkah chuan
a tam zawkah te an la rawn tang leh ang a. Chu chu hmasawnna kalpui dawn chuan a
tulna hi a awm ve a. A then back gear zawnga han kal te, Rumliana chhuti haw pawh
kha hnunglam zawngin a nih kha a chhuti kha a thlen ni. “I va tlai ve” an ti a, “Hmalama
pen khata ka pen apiangin hnunglamah pen hnihin ka tawlh a” a ti a. “Chuti engtinnge i
lo thlen?” an ti a, “Back zawngin ka lo kal mai” a ti a, tiang deuh khan. Chuvangin back
zawng pawh hian a thlen theih viau a ni. Chuvangin, min duhthawhpuina laiah khan
sorkar, rampum ang chuan ram hmasawnna a kal dawn hian a thenin back gear-a kan dah
a ngaih chang a awm a, a thenin first gear-ah. Tiang khan department kha a ngai reng
thei lo a ni. Induhsak loh vang lam pawh a ni lo tih kha member-te hnenah ka’n sawi
duh a.

A hmasa berin Pu Speaker, Horticulture atana thil pawimawh ber kan
member-te pawhin an sawi Horticulture College kan ramah kan han nei thei tur hi a
lawmawm khawp a. Hemi chungchangah hian kan House Leader, kan Chief Minister ni
bawk, a bul atanga central Minister laka a tlaktlumna te leh amahin theihtawp a chhuah
zuina avanga vawiina a tak ram thleng kan ni a. Tuna kan dinhmunah chuan a ram hi an
rawn en tawh a, chumi hnu ah surveyor paliin a ram mapping te engkim tiin an rawn
riahchilh leh tawh a. Chumi hnu ah chuan engkim design te an han siam leh dawn a.
Anni chuan soil testing ti turin rei loteah rawn kal leh an tum tih an sawi a. Tichuan, Pu
Speaker, he Horticulture College hi a building infrastructure te hi vawikhata zo mai thei
tur kan ni lova, a thawktu turte thlan an ni tawh nachungin, pawisa te pawh sanction a ni
tawh chungin kan tan hman dawn lova. Chumiah chuan kan House Leader hian
theihtawp chhuahin tun kuma session tan thei turin hma a la a. Tin, keini pawhin theih
ang angin kan bawhzui a. Niminah Vice-Chancellor pawh kan bia a, ani pawhin
‘Council-ah engkim rawtna tur ka thlen tawh a, Council-in a approve hi chuan tan theih

ngei pawh kan inbeisei a’, a ti a. Chu chu khilai Selesih ah khian tan kan tum a.

Tin, kan hotuten Vice-Chancellor hnenah a faculty, teaching faculty ah te
pawh Mizo qualified an awm chuan a tam thei ang ber lak ni se tih hi vawi duai lo an
thlen a. Tin, chumi kan thlenna bawhzui chuan Vice-Chancellor pawhin ‘tute nge Mizo
qualified awm ang ? Hming te min rawn pe thei ula’, tiin a rawn sawi a. Chungte pawh
chu kan theih ang ang kan zawng kual a, Vice-Chancellor hnenah te pawh kan pe a.
Chutiang chu vawiina Horticulture College kan neih tur dinhmun rih a ni tih kha ka’n

sawi duh a ni.

Kan member zahawm tak takten thu inang leh ngaihmawh zawng inang te
kan sawi hlawm a. Pu Sangthuama’n thlai chi chungchang a sawi, tunhma atanga kan
ramah thlai chi pek dan leh supply dan te, a hun taka supply a ni lo thina a hriat thu te a
rawn sawi a, a lawmawm khawp mai a. Rin aiin thlai chi tih velah hian phunchiar hi a
awl khawp mai a. Farmer-te duhthusam ang lo deuha han thlen chang te pawh a awm
thei a. Amaherawhchu, vawiinah hian member-ten kan hriat atana ka duh ve hrim hrim
chu, a bik takin vawiina kan rama thlai chi nawlpui kan in pek hi NLUP scheme hnuai
ami hi a ni a. NLUP scheme hnuaiah hian ser tiak a ni emaw, pineapple a ni emaw, areca
nut a ni emaw, heng zawng zawng hi kan hmubh theih chinah a tha thei ang ber pek hi kan

sorkar-in a duh a ni.

Chuvang chuan, nursery nei zawng zawng te pawh, chutiang chu ka nei a
ni ti reng reng kha, keini Deptt. mai ni lo hian NLUP Monitoring Committee member-te
nen joint verification, a bik takin ser, orange-ah phei chuan anmahni own bud a ni tur a
ni. Silchar atanga an lak luh a, anmahni nursery-a an dah chawp mai mai tih tur a ni lo.
Chuvangin, January atangin thlatin verify tur kan ti a, chutiang chuan joint verification

NLUP nen neiin, a laktlak a ngaih te chauh hi kan la a.

Party induhsakna pakhatmah NLUP-a chi supply-ah hian a awm miah lo
tih hi he House-ah hian ka sawi duh a. MNF emaw, ZNP emaw, an nei tha a nih phawt

chuan kan la a ni. Ka bial ngeiah VCP, Pu Rodinga, nursery siam awmchhun, Tlawng

ami pawhin ‘10000 ka nei’ tiin a rawn report a, an han endik a, Congress VCP ni thin,
chu pawh chu 6000 leh tih kha joint verification report/recommend-ah a rawn lang a. A
ni khan “Engtizia nge 10000 ka in report si a?” a ti an ti a. Ka’n zawt a, kan staff ami
ngei, kan HEO Pu Liankunga’n, “ Ka pu, a verify tu ka ni a, 6000 vel bak hi chu a tlak lo
ani” atiani. “E, anih tak chu” ka ti a. Verification-a laktlak an tih bak ‘lo lak belh rawh
u’ ti ngam tur Minister ka ni lo. Chuvang chuan, an verify ang ang hi dik kan ti a,

chutiang chu kan lak dan a ni.

Hemi kawngah hian party worker tam tak an vui ve a ni. Chutiang chuan
planting material hi kan la a ni. Amaherawhchu, a za tel, a sing tel kan han tih tak tak hi
chuan khawilaiah emaw a tawih deuh te a lo awm thei a, eng eng emaw hlek hlek lai kha
chu a lo awm lo thei lo thin a, chulai chu member zahawm tak te pawhin min lo
hriatthiam ka’n duh a. (PU K.SANGTHUAMA : Pu Speaker, khalai kha ka sawi ki zawk
chu a hun hi, entirnan, kan supply hun hrim hrim hi a tlai lutuk thin a, ruahtui hi a dawng
ta mang lo thin a, chuvangin a hmalam thei deuha a phun hun hi kalpui nisela chu chu

kan hlawhtling zawk ang e ka’n tihna a nia).

Pu Speaker, a lawmawm khawp mai. Khalai kha ka’n sawi duh ve deuh
pah leh in sawi ve tho a ni deuh bawk a , ka’n sawi tel a. A hunbi chungchangah hian Pu
Speaker, zopa ngaihdan te leh kan mithiamte ngaihdan te pawh hi a inang tawh lo deuh
thin a. Tunlai mithiamte chuan, poly a nih tawh na na na chuan June lo deuhah pawh
hian tlai lo ah an ngai a, poly pot ang chi ho hi chu. Mahse, zopa thinlungah hi chuan
June thla tir ruah han tla barh barh atanga phun hi chu an ngaihdan a ni a. Engpawhnise,
hei hi chu keini pawhin kan ngaih pawimawh a ni a, tuna kan naute Horticulture officer
zawng zawng kan han koh khawmah pawh hian ‘a tlai tur a ni lo’ tih hi kan inzirtir tam
khawp a, chu chu kan member zahawm tak Pu Sangthuama khan min lo hriat sak se,
theihtawp chu kan chhuah a ni. Tunah hi chuan tlai chhe lutuk chuan kan kal tawh lo thin

in kan hria a ni.

Tin, kan member pakhat Pi Awmpuii’n a bial lamin ser ah te hma an la
nasa a, engtin emaw deuh min ngaihtuah a ngai a’n tih kha a dik a. Tunah hian
‘rejuvenation’ an ti a, kan ser te hi a tam zawk NLUP ni lo hi chu kum 10 te a lo ni tawh
a rejuvenate, tuai thar, tih thar, tih nulat thar a ngai em em tawh a. Hemi lamah hian

nikum khan hma kan la nasa a, khilamah pawh hma kan la nasa a.

Hmanniah Khawbungah ka han kal a, ka haw lamah phei chuan
N.Vanlaiphai pa, kan Block President-in (hming ka theihnghilh leh thin a,) “kan ser hi a
upa tawh, amaherawhchu leitha nen kan han tuai thar a, Horti. te nen, tun kum chu ka
hralh tha khawp a, a rah tha a, ka lawm a, hei tunah pawh hian go-down vela leitha bang

nawi ka zu khawm teh ang katia,” atia.

Chutiang chuan rejuvenation hi kan ti nasa a, chumi avang chuan tun kum
pawh kha serthlum hi a rah a tam em maw ni chu aw kan ti a ni. Chuvangin kan rama
kan serthlum NLUP hma ami lo hlawhtling tawh te tam tak hi rejuvenation programme-a
kan kalpui thar hi a tulin kan hria a. Chuvang chuan, tun kum lo kal turah pawh hian tuai
thar deuh a, khatianga in tih nulat thar kha kan tum a ni tih kha ka’n sawi duh a.

Khalamah khan hma kan la uar dawn a ni. Tin, (interruption).....

Pu K. SANGTHUAMA Pu Speaker, khawngaihin, a sawi lai law law khan, thil
pahnih nichinah ka sawi theihnghilh a. Sairanga nul siamtute ho khu an khawngaihthlak
khawp mai a. Tui dahkhawlna hi cheng nuai tam vak a ni lova, khawngaihin siam sak
ula, Mizoramah hian khaw khatah chuan kan chawhmeh thar tam ber zing ami an ni ang
a, khawngaihin Horticulture hian in pe thei lo em ni tih kha hmanniah khulaia Kutpui an
siam khan kan officer-teho hnenah khan ka sawi a. Tichuan, Minister pawh ka la hmu
ang ka ti a, keipawhin. Mai chi khu a pawimawh em em mai a, a to si a. (SPEAKER :
Office lamah a sawi theih mai loh em ni?) Min tih sak thei dawn a nih chuan kan lei mai
te hi a ngai dawn a. Khawngaihin min ngaihtuah sak teh tih ka’n ngen che a nih chu.

Remchang ka’n la ve e.

Pu P.C. LALTHANLIANA, MINISTER : Pu Speaker, tanky kha chu kan pe

nghal dawn nia, kan MLA zahawm takin a sawi a, kan pe ang.

Thlai chi hi, Pu Speaker, tuna kan rilruah chuan local variety kan tih ang hi
chu, a theih chen chen chu sorkarin sem loh kan duh a ni. A dik tak chuan, hman deuh
ka’n chan ve hlim khan ‘Engatinge bean chi te hi kan lei a, kan sem thin? Antam chi te hi
engatinge kan sem le?’ ka ti a. ‘Kumtin khuti zat an thar chhuak a, a kum leha mahni
chin tura a chi dah duh pakhatmah an awm lo te pawh hi a dik lo’ ka ti a. Kan naute’n
‘Ka pu, mak deuh a ni. Nakinah a chin a lo hun ang a, Sairang nuho ngei ngei pawh khu
an lo kal leh ang a, a chi min rawn dil ang” an ti a. Hei hi chu a dik lo a ni. Chuvang
chuan, kan ram local variety ang chi hi chu a chi kan dahtha tur a ni. Engkim mai, A

atanga Z, Pu Speaker, sorkara kan innghat lutuk hi a dik lo a ni.

Hmanniah Bualpui ‘Ng’-ah ka han kal a, khitah Saiha chhakah, Kumar-an
‘Zikhlum chi in sem dawn em?’ a ti a. ‘I ching ve em ni?’ ka ti a. Tunhmaa a nu ina leng
thin hi kan ni a, a lo tlangval ve tawh a, mi kha a rawn ngaina ve a. ‘Zikhlumte hii ti ve a
ni maw, Kumar?’ ka ti a. ‘Aw, nikumah pawh quintal 100 ka thar a’, a ti a. Nikuma
quintal 100 thar khan amaha a chi lei a tum lo reng reng. Chuvangin, kan rama kut
hnathawktute hi, Pu Speaker, he House kaltlang hian, sorkar chuan kan theih chinah
chuan kan pui tur a ni. Amaherawhchu, A atanga Z thleng mai, a chi tur, a chawmna tui,
a hralhna ngaihtuahpui tur, kha kha chu a ni lo a ni. Chuvangin, hetiang lamah hian a
local variety ang chi hi chu, a loh theih loh tih lohah hi chuan sem loh hi kan tum dan a

ni a. Chu chu kan kal tum dan a ni.

Tin, Pu T.T.Zothansanga’n Hnahlan kal tura min sawmna kha, Pu Speaker,
ka kal chak, ka tum reng a ni a, ka kal lawk thei lova, ka tlawh ang, ka la kal ang tih ka
sawi duh a. Amah pawhin min lo hriat sak sela, a bial Champhai-te pawh ka tlawh sak
tawh a. Tin, a tam thei ang ber a field-a tlawh ve hi Horticulture-ah chuan ka duh a.

Hman deuh pawh khan kar khat/hnih zet chu chhim lamah, khawthlangah te, Chakma

ramah te kan tlawh a, kan theih ang angin kut hnathawktute tlawhna hun neih kan tum

ani.

Tin, Dr. K. Beichhua, member zahawm takin khilai Saiha strawberry
chingtute dinhmun tih hmasawn zel leh puih zel tula a hriat thu leh a tak taka hnathawk
an nih thu a sawi a, a dik a. Pu Speaker, keimah ngei pawhin ka va tlawh a. Tuna kan
tihdan system, kan hotu, kan DHO-ten an kalpui dan saw, sawng bak saw khawvelah a
awm chuang lo. Pathian zarah Europe-ah te kan zu en a, kan zu kal tawh a, sawtiang tho
saw a ni. Chuvangin, sawlai chhungkaw 18-in hlawhtling taka strawberry an ching saw
keini pawhin lawmawm kan ti khawp a. Chuvang chuan, tun kumah hian sawlai area saw

a that avangin unit engemaw zat a chhak lamah te pawh tih zel kan tum a.

Nichina kan sawi tawh ang khan, kan uvar tur bikah chuan kal nat thin hi
kan Chief Minister zahawm tak leh a ho te pawhin meeting min ko a min duh dan a nih
thu leh kan kal dan tur tiin kan Finance Minister-te nen pawh min sawipui thin a.
Strawberry bik hi kal nat kan tum a, chhungkaw engemawzat khilaiah khian ti duh an
awm avangin kan tihtir dawn a. Chutah chuan tuna hlawhtlingte saw incentive kan pek
theih nan, anmahni chi saw la lut tawh lovin, foreign atangin, saw saw a tha tho va, an
duh ber a ni bawk a. Anmahni atanga chi peng saw kan laksak vek dawn bawk a ni.
Chuta tang chuan sum tam tak an lakluh belh dawn a, chu chu ka va tlawh a an lo sawi,
kan tih sak tum pawh a ni a. Sawlaiah sawn strawberry jam-te pawh an siam tawh a, a
juice-te pawh an lo siam a. Mahse, grape juice aiin a chak deuh em ni aw ka ti a, kan han

in chhin khan, min pe a, an titha khawp a ni. Theih ang tawkin kan pui dawn a ni.

Tin, Pu Speaker, member tam takin link road an sawi kha a dik khawp a ni.
Link road a that loh chuan kan tharchhuahte hi a nih tur ang a ni zo lova, a production
cost a lo tisang a, chu chuan kan hralhna lamah harsatna tam tak kan tawk a. Hei link
road lam hi chu Horticulture mai ni lovin, kan New Economic Development Programme

hnuaiah hian kan Chief Minister zahawm tak leh Finance Minister zahawm tak te hian

heng kut hnathawktute harsatna hi an hria a. Kawng hi an la rawn ruahman dawn ni ten

kan hria a, chu chu nghakhlel takin kan thlir a ni tih kha ka sawi ve leh duh a.

Tin, Er. Lalrinawmate’n sawhthing bikah te leh aiengah te kal nat a,
chutiang khatiang, chutah khatah market a tha han tih hi, amah ngei pawh khan a sawi a,
international market, a rate leh engkim hi kan kut a ni lo a, kan thu a ni lova, a ti a, a dik
chiah. A market rate ah kan thu a ni si lova, na deuh maia mipui han hruai hi a timawm
ve a ni. MNF sorkarah pawh khan loan-te nen a chi an han pe a, a kum lawkah hralhna a
awm mang lova, opposition lam atang phei chuan sawisel a nasa em em mai a. A market
kan control loh chinah hi chuan nasa takin kan kal ngam lova. Amaherawhchu, a market

a that chuan, member pakhatin...

ER. LALRINAWMA : Pu Speaker, clarification. Khalai kha ka’n sawi lai ki
zawk chu vawiinah hian Horticulture-ah pawh hmalakna tam tak a awm a. Mabhse,
thingtlang mite vawiina an dinchhuahna tam zawk (za a 70% 80%) vel hi chu sawhthing
a la ni tlat a ni. Chuvang chuan, a market kan control thei lo kan tih rual khan, heng kut
hnathawktute hi ruahmanna kan siampui a, international market khing tura anmahni kan
buatsaih kha a ngai ka ti zawk a ni, khalai zawk kha. A chhan chu, ruahmanna kan
siampui a ngaih dan chu a rate chungchangah te pawh information-te pawh kan pek a
ngai a, khatiang zel khan thil tam tak ruahman pui tur hi a awm a ni. Tunah hi chuan kan

sezawl chhuah tawp a ni ber a ni, tih kha ka’n sawi duh a ni.

Pu P.C.LALTHANLIANA, MINISTER : Pu Speaker, kan sezawl chhuah
hran lova, an harsatna ah chuan Department hian vawi tam tak an sawhthing tam an
rawn report ah te pawh an kal a, chungah te chuan an theih ang angin an tanpui
a, khatiang khan kan Department lam pawhin an ti thin a. Engpawhnise, tunah hi
chuan Horticulture hian kan han thlir vang vangin kan hotuten kal natna bik neih
tha an ti a. Dragon fruit (nichin ah pawh MLA zahawm tak Pu Robiakan’ a rawn

sawi a,) ah hian tun kumah hian a potential area tha si ah chuan a chhungkua

ang in, chhungkaw 20/21 ching duh an awm chuan khatiang zel a a compact
area-a kal hi tha kan ti a, kal nat te kan tum a. Tun kum thara kan kal dan
turah chuan tui tam zawk farmer te tana pek dan ngaihtuah leh tam zawk pek leh
a compact area-a kal tumna kan nei a. Chuvang chuan kan bialah engatinge
Dragon fruit hi min pek ve loh pawh an ti maithei a. Division lama kan officer te
ho pawh meeting ni 8 ah hian kan ko dawn a. Vawiin atang hian tu te nge purun
chhungkaw 40/50 in chumi zau velah chuan ching thei ang? Dragon fruit tuten nge
ching thei ang ? Khatiang thei an lo awm kha chuan serthlum a ni emaw, khatiang

zela approach-a kal kha kan tum dan deuh a ni a, chu chu ka’n sawi duh a.

Tin, kan kal tum leh dana chu Pu Speaker, kan thlai thar hun
(season) pangngai, a season pangngai anga thar thin hi off-season ah pawh
engtinnge kan thiamna hmangin protection cultivation, green house kan tih ang te
hmang hian kan thar chhuah theih ang tih hi kan ngaihtuah a hun a ni kan ti a.
Chuvangin kan mithiam zawk te pawh chutiang chuan ngaihtuahna hmang turin
kan ti a. Tunah hian entirnan dawnfawh te pawh tun hma chuan Bangladesh te,
tunah Burma te, Silchar atang te in kan la lut a. Amaherawhchu nichina an han
sawi zawk ang khan Kolasib DHO te chuan khulaiah Saiphaiah an han tichhin a,
a tha ve duh tho a ni. Tin, sawtah Ngenpuikai ah khan kan DHO te lo tichhin
turin kan ti a, kei pawhin a hmunah ka va en a, mahse ala rah lova. Chutiang
chuan a tha ve thei turah kan ngai a. Tin, zikhlum te pawh kan thar hun a inang
dual dual a, a inhnawh tawng a, January thlaa thar, February thlaa thar, March
thlaa thar thei tur hian engtin emaw kan ti thei em, tui a awm bawk si chuan.

Khatiang zawnga kan thlai thar chhuah dan te pawh hi tih tha kan ti a.

Tin, tunah hian Silchar lamah chuan furah zikhlum an thar thei lova.
Chuvangin kan tlangrama Japan variety an tih kan han chin ang, terrace-a fura
thar ang chi te pawh hi uar ta ila, thar tam ila, Silchar thlengin kan supply thei

zawk ang em tih te pawh hi department lama kan hotuten an ngaihtuah a.

Chutiang chuan ngaihtuahna hrang hrang nen awmze nei zawka kan kal a ngai a.
State danga a market chu sawi loh, international market chu sawi loh, a ram
chhunga kan mamawh ngawih ngawih pawh kan thar chhuah loh, kan khawpkham
pawh kan thar loh hi ala tam lutuk a ni. Hmanniah TV-ah ka en, purun sen hi
January atanga July-ah quintal 7000 chuang Silchar atangin kan la lut tih kha an
rawn tar a ni. Chumi a nih chuan kum 1-ah purun sen quintal 15000 vel Silchar
atangin kan la lut a ni. Mahse kan ram ah purun sen a tha duh em em a, kan
huanah ka’n nu in a ching a, keini pawh kan thar ve teuh a ni, lian pui pui a
ni. Chung te chu nikum atang khan farmer ah pawh kan han inhrilh thin a.
Amaherawhchu kan la kal thiam tak tak lo a, purun sen tel lovin vaiho an awm
thei lo tih kan hria a. Chuvangin keimahnin kan mamawh zat pawh kan thar
chhuah loh purun sen hi uar ila kan duh a ni. Khawhai ah ching uvar tura kan tih Pu
Mawitea ten ‘Nagpur-ah a chinna hmunpui min zu enpuirawh u,” an ti a. ‘Pawisa
kan nei mai lova, nangmahni pawisa in lo zuk kal ula, zu en rawh u,” kanti a,

an rawn tui haw em em bawk a ni.

Chutiang chuan Pu Speaker, Horticulture atang hian kan ramah kal
dan phung fel zawk, tha zawk kan hotuten ngaihtuah chungin awmze neia kal an

tum a ni tith kha he House zahawm takah hian ka’n sawi duh a.

L.A.D-ah hian ka lut mai ang a, hei hi Department hlun tak ni thina
ni a, mahse tunah hi chuan kan lo thawh thin leh kan lo hma thin ang te kan
hma hleithei ta lova. Amaherawhchu, kan ramah thil pawimawh tak village level
roreltu, Village Council kan nei a, hei hi a pawimawh em em a. Sum leh pai a
tam ringawt emaw, sum leh pai ngah ringawt hi a ni ber lova Horticulture
Department-ah khan 50/50 funding tur anga tih deuh lai a awm khan kan han
beidawng viau a. Kan naute bulah, ‘Horticulture Department-ah chuan kan budget
pawimawh ber chu kan thiamna hi a ni,sumani lo,” kati a. Vawiinah hian LAD

Department hi kan enkawl Village Council-te rorelna fel leh tha an tih theihna tura

enkawl hi a pawimawh ber a ni a. Tin, V/C thuneihna tih san an tih te, an hlawh hei
aia thaa siam han tih te pawh sawi leh ani a. Anhlawh hi kan term hmasaah khan

Pu Speaker, kan ennawn tawh a.

Engpawhnise hlawh emaw, lawmman emaw hi chu duh khawp kan pe
tak tak thei chuang lova. Amaherawhchu, kan hre reng a, an thuneihna te pawh hi
anmahni in tuam hlawmna turin thuneihna sang zawk pek te pawh kan tum a.
Act te pawh kan han siam a, tunah hian rules kan buatsaih mek te pawh Law
Department-ah kan thawn a. Entinan - The Mizoram Animal Control and
Taxation Rules, 2016 te, The Mizoram Village Council Collection of Property
Tax Rules, 2016 tih te, The Mizoram Village Council Collection of Village
Council Funds Rules, 2016 te an ni a. Tunah hian la install loh tam tak a la
awm a, hei hi chak takin ZEDA ten an kalpui a, an install chawp ang zelin

pawisate pawh kan pe a ni tih kha kan sawi duh a.

Nichinah 14™ Finance Commission atangin keini Village Council
Local Body, Mizoram, Nagaland leh Meghalaya te hmaih kan ni a, pek kan ni ta
lova. Article 275(clause-I) hnuaiah a tul leh tha an tih chuan an dil thei ang, an
tih angin keini pawhin central-ah kan dil a, mahse vawiin thlengin engmah kan la

hmu hranpa lova.

Tin, Pu Speaker, RGPSA chu central scheme a nia, kan zu ti ve a,
1" instalment-ah 248.43 lakhs min rawn released hman a. Nichina member zahawm
tak Pu Piana’n a sawi Village Council House-te hi sak tur ang deuh, model
village te phei chu sak ngei tur ang deuha sawi kha engnge ni ta a ti a, he 1%
instalment kan hmuh atang hian model village-a thlan khaw 11(sawmpakhat) ah
nuai 4 in Village Council House kan sak sak a. Tin, Village Council House 3
(pathum) nuai khatin kan repair sak bawk a. 2" instalment kan hmuh hunah

chuan adang pawh khatiang khan kan la kalpui ang a.

Tin, training lam hi an rawn uar a, training-na tur atan hian nuai
100 building sakna min rawn pe a. Amaherawhchu, khatiang capacity building lam
khawihtu zawk tura te SIRD lam a nih avangin khatah khan sum te pawh kan
transfer a. Tunah hian an tender mek a, building te pawh an sa ang a, chutiang
chu kan dinhmun a ni a. He RGPSA hi de-link zinga tel anga sawi a ni leh zel
a, tunah chuan kan sum hnar tur hi khulam pangah a tawp angreng viau a.
Engpawhnise, LAD Department bika back gear hi chu kan hotuten first gear-ah

an thlak thuai turah ngai ila a tha awm e.

A tawp ber, Social Welfare Department-ah hian kal ila. Pu Speaker,
Social Welfare Department hi kan hriat theuh angin a enkawl leh a kalphung te,
a hnathawh tlangpui chu kan hria a, vawiinah hian thil tam tak ka sawi lovang
a. A tlangpuiin member ten kan sawi a inang tlangpui a, chutihlai chuan kan
hma thar lak te pawh han sawi ve zauh zauh a tha in ka hria a. Kan member
zahawm tak Pu Ruatkima’n Juvenile Justice Act atanga hmalakna, fimkhur taka
kal a tul thu te kha arawn sawi a, Saiha bialtu zahawm tak Dr. K. Beichhua
pawh khan a rawn sawi a. Tunah hian Lunglei, Champhai leh Aizawl-ah hian
observation home kan nei tawh a, shelter home te pawh kan nei a. Kan la neih
lohna zawng zawng district S(panga) ah hian observation home kan nei dawn a,
in luah tur zawn mek a ni a, building kan nei hranpa lo. Tin, a thawktu tur
pawh tunah hian advertise a ni a, lak fel mai tur a ni a, chungah chuan naupang
kum tling si lo, sual, pawikhawih ve si te, nu leh pa pawhin an enkawl
hleihtheih loh te enkawlna tur hmun a ni a. Kan hotuten chak takin hma an la a,
chutiang chu district tinah hian Social Welfare-in kan nei vek dawn, a thawktu tur

pawh tunah hian tih mek a ni.

Tin, rualbanlote tan eng ang dinhmun nge sorkarin a tih sak tih
member zahawm tak Pu Sangthuama khan a rawn sawi a. Rualbanlote tan hian

theihtawp kan chhuah a, kan tih theih erawh hi chu a tam vak bik lova. NHFDC

atangte pawh khan tunhma kum kaltaah te pawh heng rualbanlo tan a pung tlem bik
in loan te pawh kan han lak sak a, nuai 50 lai min rawn pe a. Ama’rawhchu, kan han pe
a, rualban lote a recovery lam a tha thei lova. Helai a chanelizing bank APEX Bank kan
hman ten khati ringawt recovery kha chu min lo tih sak reng thei bik lova. A lehlamah
khu lama kan lakna te phei chuan induh zat zat kan pe ang che u an tih laiin keimahni
zawk, a loan la te hian kan rul tha leh thin lova, kan inhnawhping leh a. Chung te chu a

pawi khawp a.

Tin, office hrang hrangah hian rualbanlo te tan ramp siamna tur te paw’n
pawisa engemaw zat kan hmu ve thin a. Chungte pawh chu office hrang hrangah kan pe
thin a. Khu secretariat-a lift te khu tam tak chuan PWD sum atanga tih emaw kan ti mai
thei a, khungte khu rualbanlo te pual bik atana kan Commissioner office, personal
disability atanga kan pawisa hmuh atanga kan tih ve liau liau a ni tih te pawh hi min
hriatsak ula tha in kan hria a. Khatiang khan office dang tam takah te pawh an tana

remchang zawk hi kan ngaihtuah a ni.

Tin, an tana hmanrua ang chi neuh neuh hi central ministry of social justice
and empowerment khuan direct in department ah min pe ngai tawh lo a, NGO-ah a pe
thin a, kan recommendation-te erawh chu a ngai a. Chutiang chuan NIOH atang te
pawhin khatiang wheel chair kan tih ang chi te zawng zawng kha a rawn kal ta a. NGO
bik ah an rawn ti a, keini department-in kan theh thlak sak a, chutiang chu kan kal dan a
ni a. Sorkar in kan sem lo han tih teh hlawl phei chu a ni chuang lova. Ama’rawhchu,
agency a rawn hman kha khatiang kha an nih thin avang a ni a. Tin, rualbanlo
certification neih si loh chuan wheel chair lak te hi a buaithlak khawp a. Ama’rawhchu, a
tak taka ka hmuh ve dan hi chuan a tam zawk hi accident avanga bed-ridden a awm ta te
kha kan tam em em mai a ni, tar tlu sual tho thei tawh lo te. Chuvangin engemaw
hriatthiamna deuh tel lo hi chuan a inpek tak tak theih loh tih hi kei ka ngaihdan a ni mai
a. Ma’rawhchu, khang kha anmahni lam NIOH lam atanga kaldan ah chuan an disable

certificate kha a ngai tel ve thin bawk si a, chu chu a ni.

Chuvangchuan, keini a department pawh hian tlema awlsam deuha doctor
in a ziah a, disable certificate em ni lo zawng pawha mamawhte pek theih tur hian tiin.
Kan department pawisa neih ang ang bank interest GIA atana hman tur 2.0 crore kha kan
nei a. Chu chu NGO hrang hrangte hetiang lama thawkte tanpui nan kan ti a, Finance-ah
kan dil tawh a. Kan la draw hlei thei lo nge ni, Finance lam nge ka hre lova. Chung atang

chuan keini pawhin engemaw zat hi chu khatianga pek atan lei kan tum a ni.

Tin, beng dar te pawh kha hmana kan sem kha chu a chhe lutuk a.
Ama’rawhchu, tlema tha ve deuh a ni a, mahse khatia mi zawng zawng hman theih mai
tur hi chu tha tak a vangin ka ring a, tarmit ang tho a a mil kha a ngai a. Mi zawng zawng
mil tur beng dar lo neih sa chu har ve deuh kha ani a. Chuvangin, siam dan tur pawh kha
enge lei tur tih kha thiam har deuh tur a ni. Chutiang chu a rualbanlo lamah chuan a ni a.
2011 census ang chuan rualbanlo hi Mizoramah hian 15,600 awm anga ngaih a ni a.
Tunah hian certification hi 9862 pek tawh an ni a. Chutiang chu kan dinhmun a ni a. A
tam thei ang bera hemi certification claim te pawh hi neih chu kan duh a. Kan theih ang

chin chinah chuan kan pe a ni.

Tin, nichinah kan opposition leader pawhin an sawi a, khang bel, dekchi,
no kan han sem ang chi te, PA set kan sem ang chi te kha engemaw atang khan kan han
titawp lailawk a. Kan sum lam indaih tawk loh avang te a ni deuh ber a. Tin, a thlawna
thil sem hi a thenah kan sawisel a, a thenah kan duh bawk a, hriatthiam hi a har ve khawp
a. NLUP kan han sem tak tak lai, khatianga a thlawna sem sawisel a nih laiin no leh eng
ilo lam te hi chu a thlawna semah chuan kan duh viau bawk a. Engpawhnisela, YMA te,
NGO ang chite hi khawtlang tana inhmang chi, ngaihpawimawh loh theih loh
pawh an ni a. Opposition Leader-in a sawi ang khan kan tih theih dante a awm
chuan kan lo ennawn leh ang a a tha in ka hria. Kha kha an sawi tlangpui atanga

han reactna ni sela.

Social Welfare hi fiamthu a tar leh naupang rualbanlo enkawl ringawt
bik kha kan ni lova, development hna nasa takin kan thawk a. Pu Speaker, multi
sector development programme hnuaiah phei chuan Mamit leh Lawngtlai District-
ah te hna kan thawk nasa a. PHE Minister ai mahin Lawngtlai lamah chuan tui
kan pe tam mai thei a ni. Hmanniah bialtu nen Sumsi Lui te pawh kan zu kal a
Social Welfare in tui kan lak sak kha a lo haw to to maia ni, khatiangte khan
tui te pawh hi khaw tam tak kan lak sak a ni. School pawh MSDP hnuaiah tam tak
kan sak sak a. Tin, Silsuri-ah in 850 chu Sintex kan pe vek dawn a, Phulpui ah
in 150 ah a khawr an duh a, kan khawr sak vek dawn bawk a, chutiang chu kan

ni Social Welfare hi.

Tin, tunah hian scheme thar VKY an ti a, Prime Minister Office
atanga monitor tur a ni an ti a. Scheme tharah hian kan hotute hmalakna in
central pawhin sum engemawzat min lo pe ve a, vbc 4 leh 90 lakhs leh singnga
min lo pe ve a. Tichuan vbc 1 hi Health Department-ah hmanrua lei nan kan pe
a. Tin, vbc 1 hi Sports department-ah sports goods te leh tul dang lei nan kan
han pe bawk a ni. Chumai ani lova Pu Speaker, Vety Department-ah te pawh
Mampui-ah Chicken Hatching siam nan nuai 25, dairy development-ah nuai 125,
tin, Lawngtlai leh Lunglei leh Serchhip-ah sangha khawitute tanpuina tur leh
sangha chi siam nan Fishery Department 190 lakhs kan pe bawk a ni.
Horticulture link road laih nan 100 lakhs kan pe bawk a. Chutiang chuan
Department hrang hrangah pawh hian sum hi kan pe ve viau ani tih hi kan hrilh

ve duh hrim hrim a ni.

Tin, Pu Speaker, thil lawmawm em em chu in bial lam, i bial ngei Tuipang
ah rethei zawk te, harsa zawk te a thlawna sikul an kal theihna turin Lawngtlai leh
Chawngte-ah School-te kan din dawn a. Chuta tan chuan a tir berah vaibelchhe hnih min
rawn pe a, a kawnglaih nan a hranpa in a pathum atan nuai 140 min pe a. Chumi hnu ah

school atan vaibelchhe hnih theuh min pe a. Hman deuh khan Delhi-ah kan zu kal a,

vaibelchhe hnih hi chuan kal ngaihna a awm lova. Kan dil chu Tuipang a ni a, pakhat
atan vaibelchhe ruk first installment ah kan dil a, nangmahni in hmun thumah min rawn
siam sak avangin harsatna kan tawk a ni kan ti a. A dik alawm min ti a, theihtawp kan lo
chhuah ang min ti a. Tun last ah khan a hmaa allocation kan neih bakah vaibelchhe nga
theuh Tuipang, Lawngtlai, Chawngte atan min rawn pek belh bawk a. Tichuan
vaibelchhe sarih kan nei ta a, sikul tha tak, residential, harsa zawk ten a thlawna sikul an
luhna tur Serchhipa kan din ang khi kan din dawn a. A hmun tur te pawh ka va tlawh vek
tawh a, District Council-in inhawng takin pass te pawh min lo pe a, tiang chuan kan ti
dawn a ni. A area mipui an lawm em em a, Pu Speaker, i biala ka va kal phei chu min lo
zawn a ni, chutiang vel chu a ni. Kan hlim khawp mai. MDC inthlan vel pawh a
nghahhlehawm khawpin ka hria sawlai vel chu. Chuvangin Social Welfare Department

pawh hian zirna lamah te pawh theihtawp a chhuah a ni tih kha ka sawi duh a ni.

Tichuan Pu Speaker, a rei lutuk loh nan sawi teh mah ila a pawisa hi a tam
phah dawn chuang si lova. Chuvangin ka Demand No.19-na LAD cheng 13,79,61,000,
Demand No.29-na Social Welfare Department cheng 1,31,40,47,000 leh Demand No.32-
na Horticulture Department cheng 70,91,48,000, a vaiin cheng 2,16,11,56,000 hi he

House zahawm tak hian min pass pui turin ka rawn sawm a ni. Ka lawm e.

SPEAKER : Awle, kan Minister zahawm tak, Tuipang thlenga kal tawh demand
hrang hrang pass chu Chair lam atang pawhin kan tui em em a ni tih kha he House ka

hrilh duh phawt a.

Tichuan, kan Minister zahawm tak department hrang hranga pawisa hman
tur Demand No. 19, 29, 32 hnuaia hman tur belhkhawm chu ¥ 2,16,11,56,000/- a ni a.

Hei hi pass remti zawngin ‘remti’ ti ru le ? Remti lo kan awm em?

Kan Minister zahawm tak Pu P.C.Lalthanliana hnuaia Demand No. 19, 29,
32 a pawisa hman tur, a vaiin < 2,16,11,56,000/- chu he House hian lungrual takin a pass

a ni tih ka puang e.

Pu LALTHANLIANA, MINISTER Pu Speaker, ka lawm e.

SPEAKER : Awle, a lawmawm khawp mai, a tawp thlengin 30, kan Leader leh
Deputy Leader te nen awm hoin mi 30 in a tawp kan thleng a, a lawmawm ka ti thin
khawp mai. Mahni duty ngaihpawimawh hi rinawmna a ni tih kha hre nawn leh ila a tha
awm e.

Tichuan, kan hriat angin naktuk ni 25 hi Good Friday a ni a, a tuk ni 26 chu
Inrinni, a tuk leh ni 27 Chawlhni a ni a, nithum ( 3 ) kan chawl ang a. Thawhtanni ni 28
zing dar 10:30 ah hetah kan kal khawm leh dawn a ni. Chumi hma chuan kan chawl rih

ang. Sitting adjourned at 5:01 P.M.



